vedänta-sütra-govinda-bhäñyam

 (2.1)

dvitéyo’dhyäyaù, prathamaù pädaù

duryuktika-droëaja-bäëa-vikñataà

parékñitaà yaù sphuöam uttaräçrayam |

sudarçanena çruti-maulim avyathaà vyadhät

sa kåñëaù prabhur astu me gatiù ||

1. småty-adhikaraëam

|| 2.1.1 ||

prathame’dhyäye nirasta-nikhila-doño’cintyänat-çaktir aparimita-guëa-gaëaù sarvätmäpi sarva-vilakñaëo jagan-nimittopädäna-bhütaù sarveçvaro vedänta-vedyaù samavaya-nirüpaëenoktaù | dvitéye tu sva-pakñe småti-tarka-virodha-parihäraù pradhänädi-vädänäà yukty-äbhäsamayatvaà såñöy-ädi-prakriyäyäù prati vedäntam aikavidhyaà cety ayam artha-nicayo nirüpyate | taträdau çruti-virodho nirasyate | 

tatra saàçayaù—sarva-käraëa-bhüte brahmaëi darçitaù samanvayaù säìkhya-småtyä bädhyate na vä ? iti | tatra sati säìkya-småti-nirviñayatäpatter bädhaù syät | småtiù khalu karma-käëòoditäny agnihoträdi-karmäëi yathävat svékurvatä åñià prasütaà kapilaà [çve.u. 5.2] ity ädi-çrutäpta-bhävena paramarñiëä kapilena mokñepsunä jïäna-käëòärthopa-båàhaëäya praëétä | atha trividha-duùkhätyanta-nivåttir atyanta-puruñärthaù | na dåñöärtha-siddhir nivåtter apy anuvåtti-darçanät [säìkhya-kärikä 1.1-2] ity ädibhis tatra hy acetanaà pradhänam eva svatantraà jagat-käraëam ity ädi nirüpyate | vimukta-mokñärthaà svärthaà vä pradhänasya [säìkhya-kärikä 2.1], acetanatve’pi kñéravac ceñöitaà pradhänasya [säìkhya-kärikä 3.60] ity ädibhiù | sä ca brahma-käraëatä-parigrahe nirviñayä syät | kåtsnäyäs tasyäs tattva-pratipatti-mätra-viñayatvät | ataù param äpta-kapila-småty-avirodhena vedäntä vyäkhyeyäù | na caivaà manv-ädi-småténäà nirviñayatä | täsäà dharma-pratipädana-dvärä karma-käëòopabåàhaëe saviñayatväd tiy evaà präpte brüte—

småty-anavakäça-doña-prasaìga iti cen 

nänya-småty-avakäça-doña-prasaìgät ||

avakäçasyäbhävo’navakäçaù nirviñayatety arthaù | samanvayänurodhena vedänteñu säìkhya-småti-nirviñayatä-doñäpattir ataù çruti-viparétärthatayä te vyäkhyeyä iti cen, na | kutaù ? anyetyädeù | tathä saty anyäsäà manv-ädi-småténäà vedäntänusäriëénäà brahmaika-käraëatä-paräëäà nirviñayatä mahän doñaù prasajjate | täsu hi sarveçvaro jagad-utpatty-ädi-hetuù pratipädyate, na tu käpilokta-prakäräntaratva-saìgatiù | tatra çréman-manuù—

äséd idam tamo-bhütam aprajïätam alakñaëam |

apratarkyam avijïeyaà prasuptam iva sarvataù ||

tataù svayaàbhür bhagavän avyakto vyaïjayann idam |

mahä-bhütädi våttaujäù prädur äsét tamo-nudaù ||

yo’säv aténdriya-grähyaù sükñmo’vyaktaù sanätanaù |

sarva-bhüta-mayo’cintyaù sa eva svayam udbabhau ||

so’bhidhyäya çarérät svät sisåkñur vividhäù prajäù |

apa eva sasarjädau täsu véryam aväsåjat ||

tad aëòam abhavad dhaimaà sahasräàçu-sama-prabham | 

tasmiï jajïe svayaà brahmä sarva-loka-pitämahaù || [manu. 1.5-9] ity ädi |

çré-paräçaraù—

viñëoù sakäçäd udbhütaà jagat tatraiva ca sthitam |

sthiti-saàyama-kartäsau jagato’sya jagac ca saù || [vi.pu. 1.1.31]
yathorëanäbhir hådayäd ürëäà santatya vaktrataù |

tayä vihåtya bhüyas täà grasaty evaà janärdanaù
 || [bhä.pu. 11.9.21]
evam anye’pi | na cäsäà småténäà karma-käëòorthopabåàhaëa eva våtteù | citta-çodhakatä caiñäà dåçyate | tam etaà vedänuvacanena ity ädi çrutau | yat tu teñäà våñöi-putra-svargädi-phalakatvaà kväpi kväpi vékñyate’nubhävyate ca tad api çästra-viçrambhotpädanena tatraiva ca viçräntam | sarve vedä yat padam ämananti ity ädeù, näräyaëa-parä vedäù ity ädeç ca | 

na ca säìkhya-småtyä vedäntärthopabåàhaëaà çakyaà kartuà, çruti-viruddhärtha-pratipädanät | çruti-saàvädärtha-spañöékaraëaà hy upabåàhaëam | na ca tasyäm idam asti | tasmät çruti-viruddhä säìkhya-småtiù sva-kapola-kalpitänäpteti na tad-vyarthatä-doñäd bibhémaù | na cäpta-vyapäçraya-kalpanayä tat småti-pakña-päto yuktaù | tattvena vyäkhyätänäà bahünäà småtiñu vibhinärthäsu pakña-päte sati västavärthänavasthiti-prasäìgät | småtyor vipratipattau satyäà çruti-vyapäçrayäd anyo nirëaya-hetur na bhavet | ataù çruty-anusäriëy evädaraëéyä iti | småti-balenäkñeptèn småti-balenaiva niräkariñyäma ity anya-småty-anavakäçatä-doñopanyäsaù | 

yat tu åñià prasütaà kapilaà yas tam agre jïänair bibharti [çve.u. 5.2] iti çvetäçvatara-çruter äptatvaà tasyeti, tan na | tasyä anya-paratvät çruty-artha-vaiparétya-vaktåtayä tad-abhäväc ca | manor äptatvaà tu taittaréyäù paöhanti— yad vai kià ca manur avadat tad-bheñajam iti | çré-paräçaro hi pulastya-vasiñöha-prasädäd eva devatä-paramärtha-dhiyaà präpteti smaryate | veda-viruddhaù småti-pravartakaù kapilo hy agni-vaàça-jo jéva-viçeña eva mäyayä vimohito, na tu kardamodbhüto väsudevaù | 

kapilo väsudeväàças tattvaà säìkhyaà jagäda ha |

brahmädibhyaç ca devebhyo bhågv-ädibhyas tathaiva ca |

tathaiväsuraye sarva-vedärthair upabåàhitam ||

sarva-veda-viruddhaà ca kapilo’nyo jagäda ha |

säìkhyam äsuraye’nyasmai kutarka-paribåàhitam || iti smaraëät |
 
tasmät veda-viruddhatayänäptäyäù säìkhya-småter vyarthatä na doñaù ||1||

rpc: 3.26.3-6, 10. 3.28.41, 10.87.25.

hds : 2.6.42.
|| 2.1.2 ||

itareñäà cänupalabdheù ||

itareñäà ca säìkhya-småty-uktänäm arthänäà vede’nupalambhät tasyäù näptatvam | te ca vibhavaç cinmäträù puruñäs teñäà bandha-mokñau prakåtir eva karoti | tau punaù präkåtäv eva | sarveçvaraù puruña-viçeño nästi | kälas tattvaà na bhavati | präëädayaù païca karaëa-våtti-rüpä bhavantéty evam ädayas tasyäm eva drañöavyäù ||2||

rpc : 3.2.14, 11.11.3, 3.28.44.
hds : 10.87.25
 —o)0(o—
2. yoga-pratyuktyädhikaraëam

|| 2.1.3 ||

nanu säìkhya-småtyä vedäntä vyäkhyätuà na yuktäù | tasyä vedänta-viruddhatvät | yoga-småtyä tu vyäkhyeyäs te | vedäntärthän äçritya tasyä varëitatvät | yogaù khalu çrautaù | täù yogam iti manyante sthiräm indriya-dhäraëäm | vidyäm etäà yoga-vidhià ca kåtsnam ity ädiñu kaöhädi-çrutiñu yoga-viñayaka-bahu-liìga-läbhät | trrunnataà sthäpya samaà çaréram ity ädiñv äsanädi-yogäìgäbhidhänäc ca | tena yogena jagad duùkhaà parijihérñur äptatamo bhagavän pataïjaliù småtià nibabandha | atha yogänuçäsanam | yogaç citta-våtti-nirodhaù ity ädibhiù | samanvayävirodhena vedänteñu vyäkhyäteñv eñä småtir anavakäçä syäd yoga-pratipatti-mätra-viñayatvät | manv-ädi-småténäà tu dharmävedanayä sävakäçatä bhavet | tasmät yoga-småtyaiva na tükta-samanvayänugatyä te vyäkhyeyä ity evaà präpte—

etena yogaù pratyuktaù ||

etena säìkhya-småti-pratyäkhyänena yoga-småtir api pratyäkhyätä bodhyä | tasyäç ca tadvad vedänta-viruddhatvät | tädåçyä yoga-småtyä teñu vyäkhyäteñu vedänusäri-manv-ädi-småter nirviñayatä syäd atas tayä te na vyäkhyeyä ity arthaù | na ca vedänta-viruddhä sä vaktuà çakyä | taträpi pradhänam eva svatantraà käraëam | éço jéväç ca citi-mäträh sarve vibhavaù | yogäd eva duùkha-nivåttir eva muktiù | ity ädi tad-viruddhärtha-pratipädanät | pratyakñädi-pramäëaà citta-våttir ity ädénäà tad-uktärthänäà teñv anupalambhäc ca | tatra te hy arthäs tasyäm evänveñöavyäù | tasmät vedänta-viruddhäyä yoga-småter vaiyärthyäd doñän na viträsaù | anyac ca prägvat | yat tu vedänta-vedyam éçvara-jévopäyopeya-yäthätmyaà tad upary upari vyaktébhaviñyad vékñyam | evaà sati trir-unnatam ity ädäv äsanädi-yogäìga-vidhänaà tat käraëaà säìkhya-yogädhigamyam ity ädau ca säìkhyädi-çabdänäà jïänaà dhyänaà ca yad dåñöäà tat kila vaidikäd anyad eva grähyam | na hi prakåti-puruñänyatä-pratyayena jïänena tad-uktena yoga-vartmanä vä mokño bhavet | tam eva viditvätimåtyum eti vijïäya prajïäà kurvéta etad yo dhyäyati rasati bhajati so’måto bhavati ity ädi-çrutibhyaù | kià ca, yo’àço’nayor aviruddhas tatra no na vidveñaù | kintu viruddho’àçaù parihréyate | yadyapy eña pareça-niñöhaù, éçvara-praëidhänäd vä, kleça-karma-vipäkäçayair aparämåñöaù puruña-viçeña éçvaraù ity ädi sütra-praëayanät | tathäpi mohäd evaà jajalpeti vadanti | gautamädayo’pi vimohitä viruddhäni matäni dadhuù | täni ca pratyäkhyäsyati | vijïänäà vimohaù kvacit särvajïäbhimäna-kupitayä harer mäyayä kvacit tu tasyaicchayaivärthäntara-prayuktayä bodhyaù | éçvara-vädäbhyupagamena çaìkädhikyät tan-niräsärtho ’dhikaraëätideçaù | hiraëyagarbha-kåtäpi yoga-småtir anenaiva niräkåtä bodhyä ||3||

rpc : 10.87.21, 3.28.12.
hds : 10.87.25, 1.6.36.
 —o)0(o—
3. vilakñaëatvädhikaraëam

|| 2.1.4 ||

tad evaà säìkhyädi-småtyor veda-viruddhatvenänaptatve nirëéte vede’pi tad-virodhinaù kecit säìkhyädayaù saàçayéran | tat-parihäräyedam ärabhyate | tatraivaà saàçayaù | vedo’py anäpto na veti | tatra kärryä yajeta våñöi-käma ity ädi-çruty-ukte käréryädi-karmaëy anutiñöhate’pi phalänupalabdher anäpta iti präptau—
na vilakñaëatväd asya tathätvaà ca çabdät ||

näsya vedasya säìkhyädi-småtivad aprämäëyam | kutaù jéva-kÿptatvena bhramädi-doña-catuñöaya-viçiñöäyäù säìkhyädi-småteù sakäçät vedasya nityatayä bhramädi-kartå-doña-çünyasya vaiçeñyät | tathätvaà nityatvaà cäsya çabdäd avagamyate | väcä virüpa nityayetyädi çruteù | anädi-nidhanä nityä väg utsåñöä svayambhuvä | ädau vedamayé divyä yataù sarväù pravåttayaù iti småteç ca | manv-ädi-småténäà tu veda-mülakatväd eva prämäëyam | pürvaà yuktayä nityatvam uktam iha tu çrutyeti viçeñaù |

nanu, 

tasmäd yajïät sarva-hutaù åcaù sämäni jajïire |

chandäàsi jajïire tasmäd yajus tasmäd ajäyata || [åg-veda 10.90.9] iti |

iti puruña-sükte janma-çravaëäj jätasya ca vinäçävaçyambhäväd anityatvam | maivam | jani-çabdena taträvirbhävokteù | ata uktaà—

svayambhür eña bhagavän vedo gétas tvayä purä |

çivädyä åñi-paryantäù smartäro’sya na kärakäù || iti |

na ca phalädarçanäd aprämäëyam | adhikäriëäà sarvatra phala-darçanät | yat tu kvacit tad-adarçanaà tat kila kartur ayogyatayopapadyeta | säìkhyädi-småténäà tu veda-virodhäd eväprämäëyam ||4||
rpc : 2.6.24-26.
hds : 6.1.40, 6.1.31.
 —o)0(o—

|| 2.1.5 ||

syäd etat tat teja aikñata bahu syäà [chä.u. 6.2.3] tä äpa aikñanta bahvyaù syäma [chä.u. 6.2.4] iti chändogye | te heme präëä ahaà çreyase vivadamänä brahma jagmuù ko naù viçiñöa iti båhad-äraëyake ca bädhitärthakaà väkyaà vékñyate, tädåçaà caiva bandhyä-suto bhäti itivat apramäëam eva | evam ekadeçäprämäëyenänyasyäpy aprämäëyäj jagat-käraëatvaà brahmaëaù çrüyamäëaà neti cet taträha—
abhimäni-vyapadeças tu viçeñänugatibhyäm ||

tu-çabdaù çaìkäc chedäya | tat-teja ity ädi-vyapadeçaù teja-ädy-abhimäninénäà cetanänäà devatänäm eva, na tv acetanänäà tad-ädénäm | kutaù ? viçeñeti | hantäham imäs tisro devatä [chä.u. 6.3.2] iti | tejo’vannänäà sarvä ha vai devatä ahaà çreyase vivadamänäs te devä präëe niùçreyasaà viditvä iti präëänäà ca tatra tatra devatä-çabdena viçeñaëät | agnir väg bhütvä mukha präviçad ädityaç cakñur bhütväkñiëé präviçat ity ädyaitareyake väg-ädy-abhimänitatäyägny-ädénäm anupraveça-çravaëäc ca | småtiç ca—

påthivy-ädy-abhimäninyo devatäù prathitaujasaù | 

acintyäù çaktayas täsäà dåçyante munibhiç ca täù || iti |

evaà, gräväëaù plavantaù ity aträpi karma-viçeñäìga-bhütänäà grävëäà vérya-vardhanärthä stutir iyam | sä ca çré-räma-kåta-setu-bandhädau yathävad eveti na kväpy anäptatvaà vedasya, tena tad-uktaà brahmaëo viçvaika-käraëatvaà sücitam ||5||

rpc : 3.6.2-4, 3.6.12-21, 11.10.8-9, 3.28.43.
hds : 3.28.47
 —o)0(o—
|| 2.1.6 ||

punar api brahmopädänatäkñepäya tarkam äçrayan säìkhyäù pravartate | yadyapy ayam ätma-yäthätmya-nirëaye tyaktas tarkaù çruti-virodhät na kutarkäpasadasyätma-läbhaù ity ukteù | tathäpi paraà prati dauñya-prakäçanam etat | tatraivaà saàçayaù | jagad brahmopädänakaà syän na veti | kià präptaà brahmopädänakaà neti vairüpyät | sarvajïa-sarveçvara-viçuddha-sukha-rüpatyaä brahmäbhimatäm | ajïänéçvara-malina-duùkhitayä pratyakñädibhir avagataà jagat | atas tayor vairüpyaà nirvivädam | upädeyaà khalu upädäna-svarüpaà dåñöam | yathä måt-suvarëa-tantv-ädy-upädeyaà ghaöa-mukuöa-paöädi | ato vai brahma-vairüpyeëa tad-upädeyatväsambhavät tat-svarüpam upädänaà kiïcid anveñaëéyam | tac ca pradhänam eva | sukha-duùkha-mohätmakaà jagat prati tädåçasya tasyaiva yogyatvät | yac copädeya-särüpya-sädhanäya tathäbhüte’py upädäne brahmaëi cij-jaòätmikätisükñmä çakti-dvayé präg apy astéty ucyate | tenäpi vairüpyät duñpariharaà sükñmät sükñma-çaktikäd upädänät sthülataropädeyodaya-nirüpaëät | evam anyac ca vairüpyaà vibhävanéyam | evaà brahma-vairüpyät tad-upädänakaà jagan neti tarkaç ca çästrasyävasthäpekñyaù tad-anugåhétasyaiva kvacid viçaye’rtha-niçcaya-hetutväd iti pürva-pakñaù | tad imaà nirasyati—

dåçyate tu ||

tu-çabdena çaìkä nirasyate | pürvato nety anuvartate | yad uktaà brahma-vairüpyät tad-upädänakäà jagan neti tan na virüpäëäm apy upädänopädeya-bhävasya dåñöatvät | yathä guëänäm utpattir vijätéyäd dravyät, yathä kåméëäà mäkñikät, yathä kari-turagädénäà kalpa-drumät | yathä ca suvarëädénäà cintämaëer iti | ittham abhipretyaiva dåñöäntitam ätharvaëikaiù—

yathorëa-näbhiù såjate gåhëate ca 

yathä påthivyäm oñadhayaù sambhavanti |

yathä sataù puruñät keça-lobhäni 
tathäkñarät sambhavatéha viçvam || [mu.u. 1.1.7] iti ||6||

rpc : 11.12.19, 1.1.1, 10.87.22.
hds : 10.87.26. 
 —o)0(o—
4. asadity-adhikaraëam
 

|| 2.1.7 ||

nanüpädänät vilakñaëaà ced upädeyaà tarhy upädäne brahmaëi jagad-utpatteù präg asad ity äpadyeta | pürvam aikyävadhäraëäd asac cotpadyeta | na caitad iñöa te sat-kärya-vädina iti cet, taträha
asad iti cen na pratiñedha-mätratvät |

naiña doñaù | kutaù ? pratéti | pürva-sütre särüpya-niyamasya pratiñedha-mätraà vivakñitam | na tüpädänäd upädeyasya dravyäntaratvam api | brahmaiva sva-vilakñaëa-viçväkäreëa pariëamata ity aìgékärät | ayaà bhävaù—yasya särüpyasyäbhävät brahmopädänatäm äkñipasi tat kià kåtsnasya brahma-dharmasyänuvartanam abhipraiñy uta yasya kasyacid iti | nädyaù upädänopädeya-bhävänupapatteù | na hi ghaöädiñu måt-piëòopädeyeñu piëòatvädy-anuvåttir asti | dvitéye tu näniñöäpattiù sattvädi-lakñaëasya brahma-dharmasya prapaïce’py anuvåtteù |

nanu yena kenacid dharmeëa särüpyaà na çakyaà mantuà sarvasya sarva-särüpyeëa sarvasmät sarvotpatti-prasaìgät | tasmät yena dharmeëopädäna-bhütaà vastu vastv-antarät vyävartate, tasya dharmasyopädeye’nuvåttiù särüpyaà, yathä tantv-äditaù suvarëaà yena svabhävena vyävartate tasya kaìkaëädike tad-upädey’nuvåttir dåñöä, tathaitat drañöavyam iti cen maivam | mäkñikädibhyaù kåmy-ädénäm utpattäv asya niyamasya vyabhicärät | na ca svarëa-kaìkaëayoù sarvathä särüpyam asti avasthä-bhedät | tathä ca svarëa-cintämaëyor iva vairüpye’pi kaìkaëa-svarëayor iva dravyaikya-sattvän näsat-käryam iti ||7||

rpc : 7.9.29
hds : 10.2.26. 
|| 2.1.8 ||

yukty-antareëa punar äkñipati—
apétau tadvat prasaìgäd asamaïjasam ||

asya cij-jaòätmakasya nänä-vidhäpumartha-vikäräspadasya jagataù sükñma-çaktikaà brahma ced upädänaà tadäpétau pralaye tasya tadvat prasaìgaù | ñañöhy-antäd ivärthe vatiù tatra tasyeveti süträt | upädyevadapumartha-vikära-präptiù syät | tadänéà tena saha tasyaikyät | ato’samaïjasam idam upaniñad-väkya-våndaà, yat särvajïya-niravadyatvädi-guëakam upädänaà brahmeti gadati ||8||
rpc : 4.7.39
hds : 4.7.42.
|| 2.1.9 ||

pariharati—
na tu dåñöänta-bhävät ||

tu-çabdäd äkñepa-sambhävanäpi nirastä | naiva kiïcid asamaïjasam | kutaù ? upädeya-jagat-samparke’py upädänasya brahmaëaù çuddhatayä’vasthitau dåñöänta-sattvät | yathaikasmiàç citrämbare néla-pétädayo guëäù sva-sva-pradeçeñv eva dåñöäù, na tu te vyatikéryante, tathä caikasmin dehini bälyädayo deha-dharmä dehe käëatvädayaù karaëa-dharmäç ca karaëa-gaëe vijïäyante, na tv ätmani | evam apumartha-vikärä brahma-çakti-dharmäù çakti-gatäù syur na tu brahmaëi çuddhe prasajjeran iti ||9||
rpc : 11.6.6, 7.9.30, 11.2.39
hds : 4.7.26.
|| 2.1.10 ||

na kevalaà nirdoñatayä brahmopädänatä svékåtä | pradhanopädänatäyä duñöatväd apéty äha—
sva-pakñe doñäc ca ||

ye doñäs tvayä säìkhyenäsmat-pakñe sambhävitäs te sva-pakñe nija-mata eva drañöavyäù, teñäm anyatra nirastatvät | tathä hi, upädänopädeyayor vairüpye säìkhya-pakñe’py asti, çabdädi-çünyät pradhänäc chabdädimato jagato janur aìgékärät | tasmät tasya vairüpyäd eväsmat-käryatä-prasaìgaù | pradhänävibhäga-svékäräd eväpétau tadvat prasaìgaç cety evam ädayaù | jagat-pravåtti api pradhäna-väde ca sambhavati iti tat-parékñäyäà vakñyämaù ||10||

rpc : 10.87.21.
hds : 10.87.25. 
|| 2.1.11 ||

yat tüktaà tarkänugåhétaà çästram artha-niçcaya-hetur iti tat prayäha—

tarkäpratiñöhänäd apy
 anyathänumeyam 

iti ced evam apy anirmokña-prasaìgaù ||

puruña-dhé-vaividhyät tarkä nañöa-pratiñöhä mitho vihanyamänä vilokyante | ato’pi tän anädåtyaupaniñadé brahmopäsanatä svékäryä | na ca labdha-mähätmyänäà keñäïcit tarkä pratiñöhitäù | tathä-bhütänäm api kapila-kaëabhug-ädénäà mitho-viväda-sandarçanät | 

nanv aham anyathänumäsye yathäpratiñöhä na syät | na tu pratiñöhitas tarka eva nästéti çakyaà vadituà tarkäpratiñöhänurüpasya tarkasya pratiñöhitatvät | sarva-tarkäpratiñöhäyäà jagad-vyavahäroccheda-prasaìgät | atéta-vartamäna-vartma-sädhäraëyenänägate’pi vartmani sukha-duùkha-präpti-parhärärthä loka-pravåtti-dåñöeti cet evam apy anirmokña-prasaìgaù | puruña-buddhi-müla-tarkävalambanasya bhavato deçäntara-käläntaraja-nipuëatama-tärkika-düñyatva-sambhävanayä tarkäpratiñöhäna-doñäd anistäraù syät | yadyapy artha-viçeñe tarkaù pratiñöhitas tathäpi brahmaëi so’yaà näpekñyate, acintyatvena tad-anarhatvät, çruti-virodhäc ceti tvad-ukty-asaìgateç ca | çrutiç ca brahmaëas tarkägocaratäm äha—

naiñä tarkeëa matir äpaneyä
proktänyenaiva sujïänäya preñöha | [ka.u. 1.2.9] iti kaöhänäm |

åñe vidanti munayaù praçäntätmendriyäçayäù |

yadä tadaiväsat-tarkais tirodhéyeta viplutam || [bhä.pu. 2.6.39] ity ädyä |

tasmäc chrutir eva dharma iva brahmaëi pramäëam | tat-poña-käré tarkas tv apekñata eva mantavya iti çruteù, pürväparävirodhena ity ädi småteç ca | tasmät brahmopädänakaà jagad iti ||11||
rpc : 1.8.17, 6.4.26, 6.9.33; 2.6.39, 
hds : 2.6.41-42.
—o)0(o—

5. çiñöäparigrahädhikaraëam
|| 2.1.12 ||

säìkhya-yoga-småtibhyäà tadéya-tarkaiç ca virodhaù parihåtaù | idänéà käëabhug-ädi-småtibhis tadéya-tarkaiç ca sa parihriyate | tatra kaëädädi-matair brahmopädänatä bädhyate na veti vékñäyäà, tasyäà satyäà tat-småténäm anavakäçatäpatteù | sarvatra nyüna-parimäëänäm eva dvy-aëukädénäà try-aëukädi-mahä-käryärambhakatva-darçanät brahmaëo vibhutvena tad-ayogäc ca bädhyata iti präptau—
etena çiñöä parigrahä api vyäkhyätä ||

çiñöäù pariçiñöäù | nästi parigraho veda-karmako yeñäà te aparigrahäù | viçeñaëayoù karmadhärayaù | etena veda-virodhi-säìkhyädi-niräsena pariçiñöäs tad-virodhinaù kaëabhakñäkñapäda-prabhåtayo’pi nirastä veditavyäù, niräkaraëa-hetoù sämyät | na hy ärambha-väde’pi nyüna-pariëämärambhakatva-niyamo’sti | dérgha-tantv-ärabdha-dvi-tantu-kapaöe viyad-utpanne çabde ca vyabhicärät | käraëa-vastu-viñayasya tarkasyäpratiñöhänam açakyaà vaktum iti çaìkädhikyäd adhikaraëätideçaù | tat-parihäras tu çuñka-tarkasyäpratiñöhäna-niyamät | ata eväpare bauddhädayaù paramäëün anyathä varëayanti | kñaëikänarthätmakän kecit | jïäna-rüpän pare | çünyätmakän apare | sad-asad-rüpäàs tv 

anye | sarve hy ete tan-nityatävirodhina iti ||12||
rpc : 3.11.1, 5.12.9-11, 3.11.15.
hds : 5.12.9-11.
—o)0(o—
6. bhoktr-äpatty-adhikaraëam
 

|| 2.1.13 ||

punar äçaìkya samädhatte—
bhoktr-äpatter avibhägaç cet syäl lokavat ||

sükñma-çäktikaà brahmaivopädänaà tad eva sthüla-çäktikam upädeyam iti | tad idaà yuktaà na veti saàçaye iha bhokträ jévena saha brahmaëa aikyäpatter avibhägaù çakteù çaktimad-brahma-bhedäpatter dvä suparëä... juñöaà yadä paçyaty anyam éçam ity ädi çruti-siddha-bheda-lopas tato na yuktam iti cet tat-parihäraù syäl lokavat | loke yathä daëòinaù puruñäbhede’py asti daëòa-puruñayoù svarüpato bhedas tathä çaktimato brahmaëaù çakty-abhede’pi çakti-brahmaëoù so’stéti na kñatiù ||13|| 

rpc : 11.28.27, 3.27.1.
hds : 6.16.9-11. 
—o)0(o—
7. ärambhaëädhikaraëam 
|| 2.1.14 ||

jagato brahma-bhedam aìgékåtya brahmaëas tad-upädänatvaà nirüpitam asad iti cen nety ädinä tam eväkñipya samädhätum idänéà pravartate | tatropädeyaà jagad-upädänät brahmaëo bhinnam abhinnaà veti vékñäyäà måt-piëòa upädänaà ghaöa upädeyam iti dhé-bhedät | upädänam upädeyam iti çabda-bhedät | måt-piëòena ghaöäya pravartate ghaöena tu jalam änayeti pravåtti-bhedät | piëòäkäram upädänaà kambu-grévädy-äkäram upädeyam ity äkära-bhedät | pürva-kälam upädänam uttara-kälam upädeyam iti käla-bhedäc ca bhinnam evopädänäd upädeyam | itarathä käraka-vyäpära-vaiyarthya-prasaìgäd upädänam eva ced upädeyaà kåtaà tarhi tad-vyäpäreëa ca sato’py upädeyasyäbhivyaktaye tena bhävyaà kñodäkñamatvät | tathä hi, käraka-vyäpärät präk sä saté asaté vä | nädyaù tad-vyäpära-vaiyarthyät nityopalabdhi-prasaìgäc copädeyasya | tataç ca nityänitya-vibhägo vilupyeta | tathäbhivyakter abhivyakty-antare’ìgékåte’navasthä | na cäntyaù asat-käryäpatteù | tasmäd asata upädeyasyotpatti-hetutve närthavattvaà vyäpärasyety asattväd evopädänät bhinnam upädeyam iti vaiçeñikädi nayät pürva-pakñe präpte pariharati—

tad ananyatvam ärambhaëa-çabdädibhyaù ||

tasmät jéva-prakåti-çakti-yuktät jagad-upädänät brahmaëaù ananyad evopädeyaà jagat | kutaù ? ärambhaneti | ärambhaëa-çabda ädir yeñäà tebhyo väkyebhyaù | väcärambhaëaà vikäro näma-dheyaà måttikety eva satyam [chä.u. 6.1.4], sad eva saumyedam agra äséd ekam evädvitéyam [chä.u. 6.2.1], tad aikñata bahu syäà prajäyeya [chä.u. 6.2.3], san-müläù saumyemäù prajäù sadäyatanäù sat pratiñöhäù [chä.u. 6.8.6], aitadätmyam idaà sarvam [chä.u. 6.8.1] ity evaà-vidhäni chändogye väkyäni säntaräëy apy atra vivakñitäni | täni hi cij-jaòätmakasya jagatas tad-yuktät parasmät brahmaëo’nanyatvaà vadanti | tathä hi kåtsnaà jagat tädåg brahmopädänakam ato brahmäbhinnam iti hådi viniçcityopädäna-bhüta-brahma-vijïänenopädeyasya jagataù kåtsnasya vijïänaà bhavatéty äcäryaù pratijajïe | stabdho’syuta tam ädeçam apräkñyaù yenäçrutaà çrutaà bhavati ity ädinä | tad-äçayam aviduñä çiñyeëänya-jïänäd anya-jïänam na sambhavatéti vimåçya, kathaà nu bhagavaù sa ädeça iti paripåñöaù sa jagato brahmopädänakatäà vadiñyan loka-pratéti-siddham upädeyasyopädänäbhedaà darçayati yathä saumyaikena måt-piëòenety ädinä | ekasmäd eva måt-piëòopädänät jätaà ghaöädi sarvaà tenaiva vijïäntena vijïänaà syät tasya tato’natirekät | evam ädeçe brahmaëi sarvopädäne vijïäte tad upädeyaà kåtsnaà jagat vijïätaà bhavatéti taträrthaù |
nanu dhé-çabdädi-bhedäd upädeyam upädänäd anyat syäd iti cet taträha väcärambhaëam iti | ärabhyata ity ärambhaëaà karmaëi lyuö, kåtya-lyuöo bahulam iti smaraëät | måt-piëòasya kambu-grévädi-rüpa-saàsthäna-sambandhe sati vikära iti näma-dheyam ärabdhaà vyavahartåbhiù | kim-arthaà ? taträha—väceti | väcä väk-pürvakeëa vyavahäreëa hetunä | phala-hetutva-vivakñayä tåtéyä | ghaöena jalam änayety ädi väk-pürvaka-vyavahära-siddhy-arthaà måd-dravyam eva jïäna-saàsthäna-viçeñaà sat ghaöädi-näma-bhägyavati | tasya ghaöädyavasyäpi måttikety eva näma-dheyaà satyaà prämäëikyam | tataç ca ghaöädy api måd dravyam ity eva satyaà, na tu dravyäntaram iti | atas tasyaiva måd-dravyasya saàsthänäntara-yoga-mätreëa dhé-çabdäntarädi sambhavati | yathaikasyaiva caitrasyävasthä-viçeña-sambandhät bäla-yuvädi-dhé-çabdäntarädi sambhavati måd-ädy-upädäne tädätmyena sad eva ghaöädi-daëòädinä nimittenäbhivyajyate na tv asad utpadyate ity abhinnam eva upädeyam upädänät | bhede kilonmänad vaiguëyäpattiù | måt-piëòasya gurutvam ekaà ghaöädeç caikam iti tulärohe dvi-guëaà tat syät | evam anyac ca | na tu çukti-rüpyädivad vivarto na ca çukteù sakäçät svato’nyatra siddhaà rüpyam iva bhinnam ity eva-kärät | evam iti çabdänarthakyaà kañöa-kalpanaà ca nirastam | na cäbhivyakti-pakñasya nirmülatvaà çakyaà vaktuà, 

kalpänte käla-såñöena yo’ndhena tamasävåtam |

abhivyanak jagad idaà svayaà-rociù svarociñe ||

ity ädi pramäëa-siddheù, na ca siddha-sädhanatänavasthä vä doñaù | käraka-vyäpärät pürvam abhivyakteù, sa tvänaìgékärät abhivyakty-antaränaìgékäräc ca |

nanv evam asatkparyatäpattiù pürvam asatyäs tasyäs tad-vyäpäreëotpädyamänatväd iti cen, maivam | tasyäù käryatväbhävät | svatanträbhivyaktimattvaà kila käryatvaà tac ca tasyäà nästi | äçrayäbhivyaktyaiva tat siddheù | tad-vyäpäreëa saàsthäna-yoga-rüpäbhivyaktir niyatäbhivyaìgyeti prakåte na kiïcid avadyam | yat tu asataù käryasyotpattir iti vadanti, tan mandaà kñodäkñamattvät | tathä hi, vyäpärät präg asac cet käryaà, tarhi sarvasmät sarvam utpadyeta | sarvatra sarväbhäva-saulabhyät | tilebhyas tailam iva kñérädikam apy utpannaà syät | akartåkä cotpattiù käyasyäsatvät | na ca käraëa-niñöä çaktir eva käryaà niyacched iti väcyam asatä sahäsambandhät | kià cotpattir utpadyate na vä ädye’navasthä antye’py asattvät nityatväd vänutpattir iti pakña-dvayam asädhu | sarvadä käryänupalambhopalambha-prasaìgät |
nanu utpatteù svayam utpatti-rüpatvät kim utpatty-antara-kalpanayeti cet samam etad abhivyaktau iti hi vaktavyam ||14||
rpc : 6.4.25, 7.6.10, 7.9.19, 7.9.47, 8.3.3, 10.85.4, 1.5.20, 11.5.27, 10.16.37, 10.46.33, 10.84.22.
hds : 6.16.22, 7.3.26.
|| 2.1.15 ||
itaç copädeyam upädänäd ananyad ity äha—
bhäve copalabdhe ||

ghaöa-mukuöädy-upädeya-bhäve ca måt-suvarëädy-upädänopalabdheù ghatäder måd-äditvena pratyabhijïänäd ity arthaù | nanu hasty-açvädau kalpa-våkñädeù pratyabhijïänaà nästéti cet, na | taträpy upädänasya påthivyäù pratyabhijïänät | vahner nimittatvät dhüme tan nästi | dhümopädänaà khalu vahni-saàyuktam ärdrendanaà gandhaikyät viditam ||15||

rpc : 7.9.34, 11.28.20.
hds : 3.21.19, 10.87.15.
|| 2.1.16 ||
satväc cävarasya ||

avara-kälikasyopädeyasya präg api tädätmyenopädäne sattvät tasmäd ananyat tat | çrutiç ca—sad va saumyedam agra äsét [chä.u. 6.2.1] ity ädyä | småtiç ca—
bréhi-béje yathä mülaà nälaà puträìkurau tathä |
käëòaà koças tu puñpaà ca kñéraà tadvac ca taëòulaù ||
tuñäù kaëäç ca santo vai yäntyävirbhävam ätmanaù |
praroha-hetu-sämagrém äsädya muni-sattama ||
tathä karma-svanekeñu devädyäù samavasthitäù |
viñëu-çaktià samäsädya praroham upayänti vai || [vi.pu. 2.7.37-39] iti |

tilebhyas tailaà sattväd evopapadyate, na tu sikatäbhyo’sattväd eva | ubhayaträpy ekam eva sattvaà päramärthikam iti | utpatty-antaram upädeye upädäna-tädätmyaà pürvatra pramäëitam | näçänantaram upädäne upädeyäbhedaù paratreti sütra-dvaye vivecanam ||16||

rpc : 3.26.19, 7.9.46.
hds : 10.87.26.
|| 2.1.17 ||
asad vyapadeçän neti cen na, dharmäntareëa väkya-çeñät ||

syäd etat asad vä idam agra äsét [tai.u. 2.6.1] iti pürvam asattva-çravaëäd upädäne upädeyasya sattvaà nästheyam iti cet, na | yad ayam asad-vyapadeço na bhavad-abhimatena tucchatvena, kintudharmäntareëaiva saìgacchate | ekasyaiva dravyasya upädeyopädänobhayävasthasya sthaulyaà saukñmyaà cety avasthätmakaà dharma-dvayaà sad-asac-chabda-bodhyam | tatra sthaulyäd dharmäd anyat saukñmyaà dharmäntaraà teneti | evaà kutaù ? väkya-çeñät | tadätmänaà svayam akuruta [tai.u. 2.6.1] iti väkya-çeñeëa sandigdhärthasyopakrama-väkyasya tathaiva vyäkartum ucitatvät | anyathäséd atyätmänam akuruteti ca virudhyeta | asataù kälena sahäsambandhät ätmäbhävena kartåtvasya vaktum açakyatväc ca ||17||
rpc : 7.9.30, 2.7.46.
hds : 10.87.28.
|| 2.1.18 ||
asattvaà dharmäntaram ity atra hetuà darçayati—
yukteù çabdäntaräc ca ||

måt-piëòasya kambu-grévädy-äkära-yogo ghaöo’stéti vyavahärasya hetuù | tad-virodhi-kapälädy-avasthäntara-yogas tu ghaöo nästéti vyavahärasya | småtir apy evam eväbhidhatte—mådi ghaöatvaà ghaöataù kapälikä kapälikäc cürëa-rajas tato’ëur iti | etävataiva ghaöädy-abhäva-vyavahära-siddhes tad anyaù sa na kalpyate, tat na copalabhyata iti yuktiù | asac-chabdasya pürvatrodähåtatvät | tato’nyaù sac-chabdaù | çabdäntaraà sad eva saumyedam iti | evaà ca yukti-sac-chabdäbhyäm asat sükñmam ity evärthaù, na tu çaça-viñäëädivan nirüpäkhyam iti | upamådita-viçeñaà jagat parama-sükñmam eva brahmaëi vilénaà tadänéà saukñmyäd asad ity ucyate | tasmäd utpatteù präg apy upädäna-vapuñä sattvät tad-abhinnam evopädeyam iti siddham | yac ca näsad utpadyate asambhavät, näpi sat-käraka-vyäpära-vaiyarthyät, kintu anirväcyam evety äha—tan mandaà sad asad vilakñaëatäyä durupapädanatvät ||18||
rpc : 10.87.25, 12.8.43, 11.12.18.
hds : 10.87.37.
|| 2.1.19 ||
atha sat-kärya-väde dåñöäntän udäharati—

paöavac ca ||
paöo yathä süträtmanä pürvaà sann eva präptavyatiñaìga-viçeñebhyaù sütrebhyo’bhivyajyate | tathä sükñma-çaktimad brahmätmanä pürvaà sann eva prapaïcaù sisåkños tasmäd iti | baöa-béja-dåñöänta-saìgrahäya ca çabdaù ||19||
rpc : 11.12.19, 10.15.36, 6.3.12.
hds : 6.3.12, 10.15.35. 
|| 2.1.20 ||
yathä ca präëädiù ||
yathä präëäpänädiù präëäyämena saàyamitas tad api mukhya-präëa-mätratayä sann eva pravåtti-käle hådayädi-sthänäni mukhye bhajati sati tasmät eva mukhyät svävasthayäbhivyajyate, tathä prapaïco’py amådita-viçeño’pétau sükñma-çaktimati brahmaëi tad-ätmanä sann eva såñöi-käle tasmin sisåkñau sati tasmät eva pradhäna-mahad-ädi-rüpaù prädurbhavati | ukta-samuccayärthaç ca-çabdaù | asat-kärya-väde tu dåñöänto nästi | na hi bandhyä-putraù kvacid utpadyamäno dåçyate, viyat-puñpaà vä | tasmät ekam eva jéva-prakåti-çaktimat brahma jagad-upädänaà, tad-ätmakam upädeyaà ceti siddham | evaà käryävasthatve’py avicintyatva-dharma-yogäd apracyuta-pürvävasthaà cävatiñöhate | 

oà namo väsudeväya tasmai bhagavate sadä | 
vyatiriktaà na yasyästi vyatirikto’khilasya yaù || [vi.pu. 1.19.78] ity ädi småteù ||20||

rpc : 5.11.14.
hds : 10.87.29, 10.46.43.
 —o)0(o—
8. itara-vyapadeçädhikaraëam

|| 2.1.21 ||

prakåtiç ca pratijïety asminn adhikaraëe jagad upädänatvaà jagan nimittatvaà brahmaëo nirüpitam | taträdyam upakñiptän doñän parihåtya dåòhékåtaà dåçyate tv ity ädibhiù | athäntimaà väkyäntarät pratétam api jéva-kartåtva-pakñaà saëdüñya dåòhékriyate | tathä hi kartäram éçam ity ädi çruter éçvaro jagat-kartrety eke | jéväd bhavanti bhütänéty ädi çruter adåñöa-yojaj jévas tat-karteti tv itare | tatheçvarasya tat-kartåtven pürëatädi-virodhäpatter jévasyaiva tad iti vadanti | dvividha-väkyopalambhäd anirmayo vä syäd ity evaà präpte—
itara-vyapadeçäd dhitäkaraëädi-doña-prasaktiù ||

itareñäà keñäàcit yo jéva-kartåtva-vyapadeça itarasya vä jévasya yo jagat-kartåtva-vyapadeçaù paraiù kaiçcit svékåtas tasmät itara-vyapadeçinäà viduñäà tat-kartari jéve hitäkaraëädénäà doñäëäà prasaktiù syät | hitäkaraëam ahita-karaëaà çramädikaà ca düñaëaà präpnuyät | na hi kaçcit svädhéno dhémän svasya bandhanägäraà nirmimäëaù kauçeya-kéöavat tatra praviçet | na vä svayaà svacchaù sannatyanacchaà vapur apeyät | na ca kenacit jévena sädhyam idaà pradhäna-mahad-ahaà-viyat-pavanädi-käryam | tac-cintayäpi çramänubhavät | tasmät duñöo jéva-kartåtva-vädaù éçvarasya tu tat-kartuù pürëatädi-virodhaù parihariñyate ||21||

rpc : 7.9.39, 3.26.6-7.
hds : 11.4.2-4.
—o)0(o—
9. adhikädhikaraëam

|| 2.1.22 ||

nanu brahmaëo’pi käryäbhidhyäna-tad-anupraveçädi-çravaëät çrama-hitäkaraëädi-präptiù ? taträha—

adhikaà tu bheda-nirdeçät ||

çaìkä-cchedäya tu-çabdaù | jéväd adhikaà brahma uru-çaktikatvät tasmät atyutkåñöam | tat kutaù ? çästreñu tathaiva bheda-nirdeçät | muëòakädau—

samäne våkñe puruño nimagno’
néçayä çocati muhyamänaù |

juñöaà yadä paçyaty anyam éçam 
asya mahimänam iti véta-çokaù || [mu.u. 3.1.2]
iti çoka-moha-grastät jévän paramätmano’khaëòitaiçvaryäditvena bhedo nirdiçyate | småtiñu ca—

dväv imau puruñau loke kñaraç cäkñara eva ca |

kñaraù sarväëi bhütäni küöastho’kñara ucyate ||
uttamaù puruñas tv anyaù paramätmety udähåtaù |

yo loka-trayam äviçya bibharty avyaya éçvaraù || [gétä 15.16-17] iti |

pradhäna-puruña-vyakta-kälänäà paramaà hi yat |

paçyanti sürayaù çuddhaà tad viñëoù paramaà padam || [vi.pu. 1.2.16]
viñëoù svarüpät parato hi te’nye 

rüpaà pradhänaà puruñaç ca vipra |

tasyaiva ten’nyena dhåte viyukte

rüpäntaraà tad dvija käla-saàjïam || [vi.pu. 1.2.24] iti |

etad éçanam éçasya prakåti-stho’pi tad-guëaiù |
na yujyate sadätma-sthair yathä buddhis tad-äçrayä || [bhä.pu. 1.11.39] iti ca |

evam ädyäsu tathaiväsau nirdiñöaù | sambhoga-präptir ity ädinä präg apy etad abhihitam | tathä cävicintyoru-çaktir éçvaraù sva-saìkalpa-mäträt jagat såñövä tasmin praviçya vikréòati, jérëaà ca tat saàharaty ürëanäbhivad iti, na pürvokta-doña-gandhaù |

nanu ghaöäkäçät mahäkäçasyevaitaj jéväd éçvarasyädhikyam iti cet, na | tadvat tasya pariccheda-viñayatväsvékärät | na ca jala-candrät viyac-candrasyeva tasmät tasya tad vibhor nirüpasya tasya tadvat pratibimbäsambhavät | na ca räja-putrasyeväpta-däsa-bhramasyaikasya brahmaëo bhramät jévasyotkarñäpakarñe särvajïya-çruti-virodhät ||22||

rpc : 
5.11.12-14, 1.3.36, 11.11.6-7, 6.4.19, 11.11.1-4, 11.28.16, 11.24.7, 12.4.31-32, 3.27.11-12, 11.3.41, 11.28.35, 11.5.20, 11.2.34, 11.10.30, mana eva manuñyäëäà käraëaà bandha-mokñayoù | bandhaye viñayäsaktaà muktyai nirviñayaà småtam || (brahma-bindüpaniñat 2), 12.5.6, 4.29.76.
hds : 
11.6.15, 11.6.17, 1.11.38.

|| 2.1.23 ||

açmädivac ca tad-anupapattiù ||

cetanasyäpi jévasyäçmakäñöha-loñöravad asvätantryät svataù kartåtvänupapattiù | antaù praviñöaù çästä janänäm [tai.ä. 3.11.10] ity ädi çruteù | éçvaraù sarva-bhütänäà [gétä 18.61] ity ädi småteç ca ||23||

rpc : 6.4.18, 7.3.27.
hds : 10.87.30.
|| 2.1.24 ||

upasaàhära-darçanän neti cen na kñéravad dhi ||

nanu näçädivad akartåtvaà jévasya tasyaiva käryopasaàhära-darçanät | sa hi yat käryam ärabhate tat samäpayatéti dåñöam | na cäyaà bhramaù bädhakäbhävät | nanv astu jévaù kartä sa ceçädhéna iti cet, na | éçvaraù khalv anupalabhyamäno’pi kalpyaù sa ca preraka it gauravät | tasmät jévasyaiva karma-dvärakaà kartåtvaà, na tv éçasyeti cet, na | kutaù ? kñéravad dhi | hi yataù jéve käryopasaàhäraù kñéravat pravartate | tåtyäntät vatiù | tena tulya-kriyä et vatiù iti süträt | yathä,
gavi dåçyamänam api kñéraà präëäd eva jäyate | 
annaà rasädi-rüpeëa präëaù pariëamayaty asau || iti småteù,

tathä jéve dåçyamäëo’pi so’svätantryät pareçäd evety arthaù | vakñyati caivaà—parät tu tat çruteù [ve.sü. 2.3.39] iti ||24||

rpc : 10.85.4, 1.10.24, 1.5.6.
hds : 10.16.42.
|| 2.1.25 ||

na cänupalabdhi-virodha ity äha—

devädivad iti loke ||

ñañöhy-antädi värthe vatiù | adåçyamäëasyäpéndräder loke varëanädi-kartåtva-siddheù | tathä cänupalabhyamäno’péçvaro viçva-karteti ||25|| 

rpc : 3.23.11-15, 9.6.39-40.
hds : 10.2.28.
|| 2.1.26 ||

jéva-kartåtva-pakñe doñäntaram äha—

kåtsna-prasaktir niravayava-çabda-vyäkopo vä ||

jéva-kartåtvädinä jéva-svarüpasya niraàçatvät kåtsnasya tasya sarvasmin kärye prasaktir väcyä | na ca sä çakyä vaktum agulyädinä tåëottolanädau tad-ananubhavät | kåtsnena svarüpeëa pravåttiù khalu kåtsna-sämarthyäpekñäà karoti | sä yathä gurutara-dåñad-utthäpane syät na tathä trëotthäpane sämarthyäàçänubhavät | na ca svarüpäàçasya tatra prasaktir väcyä | jéva-svarüpasya niraàçatvät | svékåte tv aàçe niraàçatva-çruti-vyäkopaù, eño’ëur ätmä ity ädi väkya-bädha ity arthaù | jévän bhavanti bhütäni ity ädi väkyaà tu brahma-paramevety uktaà präk | tasmät mando jéva-kartåtva-pakñaù ||26||

rpc : —-
hds : 6.16.8-9, 6.16.24.
 —o)0(o—
10. çabda-mülädhikaraëam

|| 2.1.27 ||
athaitau doñau brahma-kartåtva-pakñe syätäà na veti vékñäyäà sarveñu käryeñu kåtsnena svarüpeëa cet pravartate, tarhi tåëodaïcanädau kåtsnasya prasaktir na ca sä sambhaved aàçena tat siddheù | kvacid aàçena cet pravartate, tarhi niñkalaà niñkriyam ity ädi-çruti-vyäkopäpattir ataù syätäm iti präpte—
çrutes tu çabda-mülatvät ||

çaìkä-cchedäya tu-çabdaù | upasaàhära-süträn nety anuvartate | brahma-kartåtva-pakñe loka-dåñöä doñä na syuù | kutaù ? çruteù | alaukikam acintyaà jïänätmakam api mürtaà jïänavac caikam eva bahudhävabhätaà ca, niraàçam api säàçaà ca, mitam apy amitaà ca, sarva-kartå nirvikäraà ca brahma iti çravaëäd evety arthaù | tathä hi—båhac ca tad-divyam acintya-rüpam iti muëòake alaukikatvädi çrutam | tam ekaà govindaà sac-cid-änanda-vigraham [go.tä.u. 1.33], barhäpéòäbhirämäya rämayäkuëöha-medhase [go.tä.u. 1.36], eko’pi san bahudhä yo vibhäti [go.tä.u. 1.19] iti gopälopaniñadi jïänätmakatväd iti | amätro’nanta-mätraç ca dvaitasyopaçamaù çivaù iti mäëòükyopaniñadi niraàçatve’pi säàçatvam | äséno düraà vrajati çayäno yäti sarvataù [ka.u. 1.2.21] iti käöhake mitatve’py amitatvaà ca | dyäv-äbhümé janayan deva ekaù [çve.u. 3.3], eña devo viçva-karmä mahätmä [çve.u. 4.17], sa viçva-kåd viçva-vid ätma-yonir [çve.u. 6.16], niñkalaà niñkriyaà çäntaà niravadyaà niraïjanam [çve.u. 6.19] iti çvetäçvatara-çrutau sarva-kartåtve’pi nirvikäratvaà cety etat sarvaà çruty-anusäreëaiva svékäryaà, na tu kevalayä yuktyä pratividheyam iti | 

nanu çrutyäpi bädhitärthakaà kathaà bodhanéyam ? taträha—çabdeti | avicintyärthasya çabdaika-pramäëatväd ity arthaù | tädåçe maëi-manträdau dåñöaà hy etat prakåte kaimutyam äpädayati | idam atra niñkåñöam | pratyakñänumäna-çabdäù pramäëäni bhavanti | pratyakñaà tävat vyabhicäri dåñöaà mäyä-muëòävaloke caitrasyedaà muëòam ity ädau | våñöyä tat-käla-nirväpita-vahnau ciram adhika-dvitvara-dhüme parvate vahnimän dhümäd ity anumänaà ca | äpta-väkya-lakñaëaù çabdas tu na kväpi vyabhicarati himälaye himaà, ratnälaye ratnam ity ädiù | sa hi tad-anugrähé tan-nirapekñas tad-avagamye sädhakatamaç ca | dåñöa-cara-mäyä-muëòasya puàso bhräntyä satye’py aviçvaste tad evedam ity äkäça-väëy-ädau | “are çétärtäù pänthä mäsmin vahnià sambhävayata dåñöam asmäbhiù sa idänéà våñöyaiva nirväëaù | kintv amuñmin dhümodgäriëi girau sa dåçyate” ity ädau ca tad-ubhayänugrähitä | maëi-kaëöhas tvam aséty ädau tan-nirapekñatä, tad-avagamye graha-ceñöädau sädhakatamatä ceti çabdasya sarvataù çraiñöhye sthite brahma-bodhakas tu çruti-çabda eva | nävedavin manute taà båhantam ity ädi çravaëät | svataù-siddhatvena nirdoñatväc ceti ||27||

rpc : 2.6.17-18, 1.8.15, 6.9.31, 6.9.33, 10.87.24.
hds : 3.12.47, 2.5.15 (näräyaëa-paro vedaù), 2.10.36, 6.16.51
|| 2.1.28 ||

uktam arthaà dåñöäntena grähayati—

ätmani caivaà viciträç ca hi ||

yathä kalpa-druma-cintämaëy-äder éçvara-vibhüti-bhütasyäcintya-çakti-mätra-siddhä hasty-açvädayo viciträù såñöayo bhavantéti çabdät pratétya çraddhéyate evam ätmanaç ca sarveçvarasya viñëor deva-nara-tiryag-ädayas täs tathäbhütä bhaveyur iti tasmäd eva çraddheyam | acintya-vastu-svabhävasya tad-eka-gamyatvät tatra yathä kåtsnena svarüpeëa såjyante svarüpäàçena vä vyavasthayä veti yukter nävakäças tathä prakåte’péti | tasmät yathä-çrutam eva svékäryam | saptamy-anta-nirdeçaù käryädhäratva-vivakñayä | därñöäntike kaimutya-dyotanäya paraç ca çabdaù | hi-çabdena puräëädi-prasiddhiù sücyate | tasmät brahma-kartåtva-pakñaù çreyän ||28||

rpc : 6.4.26-27, 8.3.9, 
hds : 4.9.16.
|| 2.1.29 ||

sa eva upädeya ity äha—

sva-pakñe doñäc ca ||

svasya tava jéva-kartåtvädinaù pakñe kåtsna-prasakty-äder doñasya sattvät brahma-kartåtva-pakñe tasya nirastatvät ||29||

rpc : —-
hds : 6.4.30.
 —o)0(o—
11. sarvopetädhikaraëam

|| 2.1.30 ||

atha vidhäntarair äçaìkya samädadhati ävaiñamyädhikaraëam | brahmaëaù kartåtvaà yujyate na veti saàçaye satyaà jïänam anantaà brahma, sad eva somyedam agra äsét ätmä vä idam [chä.u. 6.2.2] ity ädiñu çakty-açravaëät na yujyate | çaktimän eva hi takñädir vicitra-käryäya kñamo vékñyate näçaktimän iti präpte—

sarvopetä ca tad-darçanät ||

ca-çabdo’vadhäraëe | sarväsäà çakténäm upetä präptäsäv ätmä | tåc pratyayaù | sarva-çakti-viçiñöa eva paramätmä | kutaù ? tad-darçanät | devätma-çaktià sva-guëair nigüòhäà [çve.u. 1.3], ya eko’varëo bahudhä çakti-yogät [çve.u. 4.1], paräsya çaktir vividhaiva çrüyate [çve.u. 6.8] ity ädi çrutiñu tathä-darçanät | viñëu-çaktiù parä proktä ity ädikä småtis tüktä | acintyäç caitäù | apäëi-pädo’ham acintya-çaktiù, ätmeçvaro’tarkya-sahasra-çaktiù ity ädi småtibhyaù | tathä cävicintya-çakti-yogät brahmaëaù kartåtvaà yujyata eveti | satyam ity ädiñu svarüpaà parämåñöam | devätmety ädiñu tu tasya çaktaya iti | tasmäd çaktimad eva brahma-svarüpam | ata eva tatra tatra so’kämayata ity ädinä tad aikñata ity ädinä ca tasyaiva saìkalpädayo nirüpitäù | ubhayeñäà väkyänäà prämäëye’viçeñaù çrutitväviçeñät ||30||
rpc : 10.16.36, 11.3.38, 6.4.23.
hds : 3.33.3, 3.2.21, 2.4.10.
 —o)0(o—
12. vikaraëatvädhikaraëam

|| 2.1.31 ||
punar äçaìkya samädhatte | kartåtvaà brahmaëo na sambhavaty anindriyatvät | çaktimanto’pi devädayaù sendriyä eva tat-tat-kärya-kñamä vijïäyante | brahma tv anindriyaà kathaà viçva-käryäya kñamaà syät ? çrutiç ca çvetäçvataraiù paöhitä tasyendriya-çünyatvam äha—

apäëi-pädo javano grahétä

paçyaty acakñuù sa çåëoty akarëaù |

sa vetti vedyaà na ca tasyästi vettä

tam ähur agryaà puruñaà mahäntam || [çve.u. 3.19 || iti | 

evaà präpte bravéti—

vikaraëatvän neti cet tad uktam ||

anindriyatvät brahmaëaù kartåtvaà neti yad ucyate tad uktam uttaratra sväbhävika-para-çaktikatäà darçayantyä çrutyaiva tat samähitam ity arthaù | tathä hi tair eva paöhyate—

tam éçvaräëäà paramaà maheçvaraà

taà devatänäà paramaà ca daivatam |

patià paténäà paramaà parastäd

vidäma devaà bhuvaneçam éòyam ||
na tasya käryaà karaëaà ca vidyate

na tat-samaç cäbhyadhikaç ca dåçyate |

paräsya çaktir vividhaiva çrüyate

sväbhäviké jïäna-bala-kriyä ca || 

na tasya kaçcit patir asti loke

na ceçitä naiva ca tasya liìgam |

sa käraëaà karaëädhipädhipo

na cäsya kaçcij janitä na cädhipaù || [çve.u. 6.7-9 || iti | 

apäëéty ädinä päëy-ädi-varjito’py asau mahä-puruño grahaëädi-kärya-bhäg bhavatéty uktaà präk | tatra sandihänän prati punar äha tam iti | puruña-mätra-niyantåtvät mahä-puruñatvaà siddham | käryaà präkåtaà karaëaà ca çabdäd vapus tasya nästi | para-çakti-mayaà tu tat tad asty eva | sä ca çaktiù sväbhäviké svarüpänubandhiny etenäsya jïäna-bala-kriyä ca tathä | édåça-guëa-virahän na ko’pi tasya samaù | adhikas tu nästy evety äha na tasya kaçcid iti | tathä ca präkåta-karaëa-virahe’pi svarüpänubandhi-karaëamattväd anupapannaà na våtténäà niyamaù pratiñidhyate | 

sarvataù päëi-pädaà tat sarvato’kñi-çiro-mukham |

sarvataù çrutimal loke sarvam ävåtya tiñöhati || [çve.u. 3.16 || iti tair eva paöhitatvät |

aìgäni yasya sakalendriya-våttimanti iti smaraëäc ca | dåñöaà cetthaà vanya-bhojanävasare | etat-pakñe tasya na kiàcit käryaà sädhyam asti pürëatvät | ataù karuëaà vidhänaà ca na samänam anyat ||31||

rpc : 10.13.6, 10.43.14, 10.50.34, 10.50.41, 10.33.3, 10.80.8.
hds : 10.87.28.
 —o)0(o—
|| 2.1.32 ||

såñöau brahmaëaù pravåttir upayuktä na veti viñaye pürva-pakñam äha—

na prayojanavatvät ||

pürvato nety anuvartate | niñedhärthakena na çabdena samäsät nätra na lopaù | pravåttir nopayujyate | kutaù ? tasya pürëasya prayojanäbhävät | svärthä parärthä ca pravåttir loke dåñöä | tatra nädyä sambhavati pürëa-kämatva-çruti-virodhät | näpy antyä samartho hi paränugrahäya pravartate na tu janma-maraëädi-vividha-yätanä-samarpaëäya | åte prayojanät pravåttau tv aprekñya-käritäpattis tataù sarvajïa-çruti-vyäkopaù | tasmän nopayuktä pravåttir iti ||32||

rpc : —-
hds : 6.17.22.
 —o)0(o—
13. lélä-kaivalyädhikaraëam
|| 2.1.33 ||

evaà präpte samädhatte—

lokavat tu lélä-kaivalyam || 
çaìkä-cchedäya tu-çabdaù | paripürëasyäpi vicitra-såñöau pravåttir lélaiva kevalä na tu sva-phalänusandhi-pürvikä | atra dåñöänto loketi | ñañöhy-antät vatiù | lokasya sukhonmattasya yathä sukhodrekät phala-nirapekñä nåtyädi-lélä dåçyate tatheçvarasya | tasmät svarüpänanda-sväbhävikyena lélä | devasyaiva svabhävo’yam ätma-kämasya kä spåhä iti maëòüka-çruteù | 

såñöy-ädikaà harir naiva prayojanam apekñya tu |

kurute kevalänandäd yathä mattasya nartanam ||

pürëänandasya tasyeha prayojana-matiù kutaù |

muktä avyäpta-kämäù syuù kim utäsy akhilätmanaù || iti smaraëät |

na cätra dåñöäntenäsärvajïyaà prasaktam | vinä phalänusandhim änandodrekeëa léläyata ity etävat svékärät | ucchväsa-praçväsa-dåñöänte’pi suñupty-ädau tad-äpatteù | räja-dåñöäntas tu tat-tat-kréòä-sambhütasya sukhasya phalatvän nopättaù ||33||

rpc : 8.22.20, 11.29.7, 10.2.39, 1.9.29, 6.9.39, 3.7.2-3, 3.7.9, 3.5.24, 11.3.3, 3.7.14, 2.10.44.
hds : 3.7.2-3, 10.14.21.
—o)0(o—
14. vaiñamya-nairghåëyädhikaraëam
|| 2.1.34 ||

punar äçaìkya pariharati | brahma-kartåtva-vädo’samaïjasaù samaïjaso veti vékñäyäà sukha-duùkha-bhäjo deva-manuñyädén såjati brahmaëi vaiñamyädyäpatter asamaïjasaù | tataç ca nirdoñatävädi-çruty-uparodhäpattir iti präpte –

vaiñamya-nairghåëye na säpekñatvät tathä hi darçayati ||

brahmaëi kartari vaiñamyaà nairghåëyaà ca doño na | kutaù ? säpekñatvät | srañöuù karmäpekñitvät | pramäëam äha tathä héti | eña eva sädhu-karma kärayati taà yamebhyo lokebhya unninéñate | eña eväsädhu karma kärayati taà yam adho ninéyate || iti båhad-äraëyaka-çrutiù | kñetrajïänäà devädi-bhäva-präptim éçvara-nimittäà darçayanté madhye karma parämåtçatéty arthaù ||34||

rpc : 10.46.28, 8.23.6, 10.38.21, 10.72.6.
hds : 10.24.13, 10.24.17.
 —o)0(o—
15. na karmävibhägädhikaraëam
|| 2.1.35 ||

na karmävibhägäd iti cen nänäditvät ||

nanu karmaëä vaiñamyädi-parihäro na syät | kutaù ? karmävibhägät | sad eva saumyedam ity ädiñu präk såñöer brahma-vibhaktasya karmaëo’pratöer iti cet, na | kutaù ? karmaëaù kñetrajïänäà ca brahma-vadanäditva-svékärät | pürva-pürva-karmänusäreëottarottara-karmaëi pravartanät na kiïcid düñaëam | småtiç ca—

puëya-päpädikaà viñëuù kärayet pürva-karmaëä |

anäditvät karmaëaç ca na virodhaù kathaïcana || iti |

karmaëo’näditvenänavasthä tu na doñaù prämänikatvät | na ca karma-säpekñatveneçvarasyäsvätantryam | dravyaà karma ca kälaç cety ädinä karmädi-sattäyäs tad-adhénatva-smaraëät | na ca ghaööa-kuòyäà prabhätam iti väcyam | anädi-jéva-svabhävänusäreëa hi karma kärayati svabhävam anyathä-kartuà samartho’pi kasyäpi na karotéty aviñamo bhaëyate ||35||
rpc : 3.26.19, 3.5.23, 3.9.42.
hds : 2.5.17-18, 2.5.20-21.
 —o)0(o—
16. bhakta-pakña-pätädhikaraëam
|| 2.1.36 ||

vaiñamyädikaà brahmaëi parihåtam | bhakta-pakñapäta-rüpaà tad idänéà tasminn aìgékaroti | bhakta-saàrakñaëaà tad-väsanä-niväraëé ca parasmin vaiñamyaà na veti viñaye tad-rakñaëäder api karma-säpekñatvät na syäd iti präpte—

upapadyate cäbhyupalabhyate ca ||

bhakta-vatsalasyäsya prabhos tat-pakñapäto vaiñamyam eva tad upapadyate sidhyati | tad-rakñaëädeù svarüpa-çakti-våtti-bhüta-bhakti-säpekñatvät | na ca nirdoñatä-vädi-väkya-vyäkopaù | tad-rüpasya vaiñamyasya guëatvena stüyamänatvät | guëa-våndam aïjanam idam ity api çrutir äha | yad vinä sarve guëä janebhyo’rocamänäù pravartakä na syuù | upalabhyate caitat çrutiñu ca | yam evaiña våëute tena labhyas tasyaiva ätmä vivåëute tanuà sväm [ka.u. 1.2.22] ity ädyäù çrutayaù | priyo hi jïänino’tyartham ahaà sa ca mama priyaù [gétä 7.14], 

samo’haà sarva-bhüteñu na me dveñyo’sti na priyaù | 
ye bhajanti tu mäà bhaktyä mayi te teñu cäpy aham || 

api cet suduräcäro bhajate mäm ananya-bhäk |

sädhur eva sa mantavyaù samyag vyavasito hi saù ||

kñipraà bhavati dharmätmä çaçvac-chäntià nigacchati |

kaunteya pratijänéhi na me bhaktaù praëaçyati || [gétä 9.29-31] 

ity ädyäù småtayaç ca ||36||
rpc : 3.6.3, 2.10.12, 2.5.14.
hds : 9.4.63-64, 9.4.66, 9.4.68.
 —o)0(o—
17. sarva-dharmopapatty-adhikaraëam

|| 2.1.37 ||

sarva-dharmopapatteç ca ||
avicintya-svarüpe sarveçvare sarveñäà viruddänäm aviruddänäà ca dharmäëäm upapatteù siddheç ca bhakta-pakña-päto’pi guëaù sujïair ästheya eva | yathä jïänätmako jïänavän | syämaç caivam aviñamo bhakta-preyän ity ädayo mitho viruddhäù kñänty-ärjavädayo ’viruddhäç ca parasminn eva santi | småtiç ca—

aiçvarya-yogät bhagavän viruddhärtho’bhidhéyate |

tathäpi doñäù parame naivähäryäù kathaïcana ||

guëä viruddhä apy ete samähäryäù samantataù || [kü.pu.] iti |

tathä cäviñamo’pi harir bhakta-suhåd iti siddham ||37||

rpc : 8.23.6, 10.38.21, 10.46.28, 10.72.6, 12.8.43, 10.16.39, 10.16.36.
hds : 8.17.9, 10.16.33-34.
|| iti çrémad-brahma-sütra-bhäñye dvitéyädhyäyasya prathamaù pädaù ||
|| 2.1 ||
—o)0(o—

(2.2)

dvitéyo’dhyäyaù, dvitéyaù pädaù

kåñëa-dvaipäyanaà naumi yaù säìkhyädy-ukti-kaëöakän |

chittvä yukty-asinä viçvaà kåñëa-kréòä-sthalaà vyadhät ||
1. racanänupapatty-adhikaraëam
|| 2.2.1 ||

sva-pakñe parair udbhävitä doñä nirastä prathame päde | dvitéye tu para-pakñä düñyante | itarathä vaidikaà vartma vihäya teñu jänänäà pravåttiù syäd anarthaà ca te saméyuù | tatra tävat säìkhyänäà mataà nirasyate | säìkhyäcäryaù kapilas tattväni saïjagräha | sattva-rajas-tamasäà sämyävasthä prakåtiù prakåter mahän mahato’haìkäraù, ahaìkärät païca-tanmäträëi ubhayam indriyaà sthüla-bhütäni, puruña iti païcaviàçatir guëa iti | sämyenävasthitäni sattvädéni prakåtiù | täni ca sukha-duùkha-mohätmakäni kramäd bodhyäni | tat-kärye jagati sukhädi-rüpatva-varëanät | tathä hi taruëé ratyä patyuù sukhadeti sättviké bhavati, mänena duùkhadeti räjasé viraheëamohadeti tämasé cety evaà sarve bhäväd drañöavyäù | ubhayam indriyam iti | daça bähendriyäëy ekam antar-indriyaà mana ity ekädaçety arthaù | nityä vibhvé ca prakåtiù | müle müläbhäväd amülaà mülam | na paricchinnaà sarvopädänam | sarvatra kärya-darçanät vibhutvam iti sütrebhyaù | mahad-ahaìkära-païca-tanmäträëi sapta prakåti-vikåtayaù, aham-ädeù prakåtayaù, pradhänädes tu vikåtaya iti | ekädaçendriyäëi païca-bhütäni ceti ñoòaça vikåtaya eva | puruñas tu niñparimäëatvän na kasyäpi prakåtir na ca vikåtir iti | evam eveçvara-kåñëaç cäha—
müla-prakåtir avikåtir mahad-ädyäù prakåti-vikåtayaù sapta |

ñoòaçakaç ca vikäro na prakåtir na vikåtiù puruñaù || iti |

sä khalu prakåtir nitya-vikärä svayam acetanäpy aneka-cetanäpy aneka-cetana-bhogäpavarga-hetur atyantäténdriyäpi tat-käryeëänuméyate | ekaiva viñama-guëä saté pariëäma-çaktyä mahad-ädi-vicitra-racanaà jagat prasüte iti jagan-nimitopädäna-bhütä seti | puruñas tu niñkriyo nirguëo vibhuç cit-pratikäyaà bhinaù saìghäta-parärthäd anumeyaç ca saù | vikära-kriyayor virahät kartåtva-bhoktåtvayor virahaù | evaà sthite prakåti-puruñayos tattve sannidhi-mäträt tayor mitho dharma-vinimayaù prakåtau caitanyasya puruñe tu kartåtva-bhoktåtvayor adhyäso bhavati | ittham avivekät bhogo vivekät tu apavargaù | prakåty-audäsénya-vapur ity evam ädén arthän sopapattikaiù sütrair nibabandha | asyäà prakriyäyäà pratyakñänumänägamän pramäëäni mene | trividhaà pramäëaà tat-siddhau sarva-siddher nädhikya-siddhir iti | tatra pratyakñägama-siddheñv artheñu nätéva visaàvädaù | yat tu parimäëät samanvayät | çaktitaç cety ädi sütraiù pradhänaà jagat-käraëëam animitaà tan-nirasyaà bhavati | tenaiva sarva-tan-mata-niräsät | tatra pradhänaà jagan-nimittopädänaà bhavet na veti saàçaye pradhänam eva tathä jagataù sättvikädi-rüpatvät pradhänasyaiva sattvädi-rüpasya tad-upädänatvenänumänät | ghaöädi-käryasyopädänaà khalu tat-sajätéyaà måd-ädy evaà dåñöam | phalati våkñaç calati jalam itivat jaòasyäpi tasya kartåtvaà ca | tasmät pradhänam eva jagad-upädänaà jagat-kartå cety evaà präpte—
racanänupapatteç ca nänumänam ||

anuméyate jagad-dhetutayety anumänaà jaòaà pradhänam | tan na jagad upädänaà, na ca tan-nimittam | kutaù ? racaneti | vicita-jagad-racanäyäç cetanänadhiñöhitena jaòena tenäsiddher ity arthaù | na khalu cetanänadhiñöitair iñöakädibhiù prasädädi-racanä siddhä loke | ca-çabdenänvayänupapattiù samuccitä | na hi bähyä ghaöädayaù sukhädi-rüpatayänvitäù | sukhädénäm äntaratvät ghaöädénäà sukhädi-hetutvät | tad-rüpatväpratéteç ca ||1||

rpc : 11.24.2-6.
hds : 10.2.28
|| 2.2.2 ||

pravåtteç ca ||
jaòasya cetanädhiñöhitatve satéti çeñaù | yasminn adhiñöhätari sati jaòaà pravartate tasyaiva sä pravåtir iti niçcitaà ratha-sütädau | itthaà ca phalatéty ädikaà pratyuktam | taträpi cetanädhiñöhitatvät tac cäntaryämi-brähmaëät | etat paratra sphuöébhävi | co’vadharaëe | ahaà karométi cetanasyaiva pravåtti-darçanät jaòasya kartåtvaà neti vä | 

nanu prakåti-puruñayoù sannidhi-mätreëa mitho dharmädhyäsät jagad-racanopapattir iti ced ucyate adhyäsa-hetuù sannidhiù kià tayoù sad-bhävaù kià vä prakåti-puruña-gataù kaçcid vikära iti | nädyaù muktänäm apy adhyäsa-prasaìgät | antyo’pi na tävat prakåti-gato vikäraù adhyäsa-käryatayäbhimatasya tasyädhyäsa-hetutväyogät, na ca puruña-gataù asvékärät ||2||

rpc : 11.24.2-6.
hds : 7.9.30.
|| 2.2.3 ||
nanu payo yathä dadhi-bhävena svataù pariëamate, yathä cämbu väridam uktam eka-rasam api täla-cütädiñu madhurämlädi-vicitra-rasa-rüpeëa tathä pradhänam api puruña-karma-vaicitryät tanu-bhuvanädi-rüpeëeti cet, taträha—

payo’mbuvac cet taträpi ||
tayoù payo’mbunor api cetaa-dhiñöhitayor eva pravåttiù, na tu svataù rathädi-dåñöäntena tathänumänät | tayos tad-adhiñöhitatvaà cäntaryämi-brähmaëät siddham ||3||

rpc : 7.6.20-21, 8.3.3, 10.85.4, 11.2.39.
hds : 7.9.30.
|| 2.2.4 ||
vyatirekänavasthiteç cänapekñatvät ||

apy-arthe ca-käraù | såñöeù präk pradhäna-vyatirekeëa hetv-antaränavasthiter anapekñatvän na kevalasya pradhänasya sva-pariëäma-kartåtvam | pradhäna-vyatiriktas tat-pravartakas tan-nivartako vä hetur ädi-sargät pürvaà nävatiñöhate iti yat svékåtaà tasyäpi punar apekñaëät | caitanyasya sannidher hetv-antarasyäìgékäräd iti yävat | tathä ca kevala-jaòa-kartåtva-väda-bhaìgaù | kià ca, vyatirikta-hetv-abhävät sannidhi-sattväc ca pralaye’pi käryodya-prasaìgaù | na ca tadädåñöodbodhanäbhävät käryäbhävaù | tad-udbodhasyäpi tadaiväpädyamänatvät ||4||
rpc : 3.5.23-24, 11.24.20, 11.22.16-17.
hds : 7.1.6
|| 2.2.5 ||
nanu latä-tåñëä-pallavädi vinaiva hetv-anaraà svabhäväd eva kñéräkäreëa pariëamate tathä pradhänam api mahad-ädy-äkäreëeti cet, taträha—

anyaträbhäväc ca na tåëädivat ||

avadhåtau ca-çabdaù | naitac caturasram | anyaträbhävät | vaévardädi-bhakñite tåëädike jïér-äkära-pariëämäbhäväd ity arthaù | yadi svabhäväd eva tåëädi kñérätmanä pariëamate tarhi cavarädi-patite’pi tathä syän na caivam asy ato na svabhäva-mätraà hetuù, kintu vyakti-viçeña-sambandhät sarveça-saìkalpa eva tatheti ||5||
rpc : 7.25.1, 1.10.22, 2.5.14.
hds : 7.3.27.
|| 2.2.6 ||
pradhänasya jäòyät svataù-pravåtir na samastéty äpäditam | atha tvan-mukholäsäya täà ced abhyupagacchämas tathäpi na kiïcit taväbhéñöaà siddhyed ity äha—

abhyupagame’py arthäbhävät ||
caturñu nety anuvartate | puruño mäà bhuktvä mad-doñän anubhüya mad-audäsénya-lakñaëaà mokñaà präpsyati iti tad-bhogäpavargärthäà pradhäna-pravåttià manyate | pradhäna-pravåttiù parärthä svato’py abhoktåtväd uñöra-kuìkuma-vahanavad iti | akartäpi puruño bhokteti ca manyate | akartur api phalopabhogo’nnädavad iti | saiñä pravåttir na yuktä mantum | kutaù ? tasyä svékäre phaläbhävät | puruñasya prakåti-darçana-rüpo bhogas tad-audäsénya-rüpo mokñaç ca pravåtteù phalam | tatra bhogas tävan na sambhavati | pravåtteù präkcaitanya-mätrasya nirvikärasyäkartuù puruñasya tad-darçana-rüpa-vikäräyogät | na cäpavargaù | präg api pravåttes tasya siddhatvena tad-vaiyarthyät | sannidhi-mätrasya bhoga-hetutve tu muktänäà tad-äpattiù, tasya nityatvät ||6||
rpc : 10.87.34.
hds : 7.3.29.
|| 2.2.7 ||
nanu yathä gati-çakti-rahitasya dåk-çakti-sahitasya paìgu-puruñasya sannidhänät gati-çaktimän dåk-çakti-rahito’py andhaù pravartate, yathä cäaskäntäçmanaù sannidhänäj jaòam apy ayaç calati evaà cin-mätrasya puàsaù sannidhänäd acetanäpi prakåtis tac-chäyayä cetaneva tad-arthe sarge pravarteteti cet, taträha—

puruñäçmavad iti cet tathäpi ||
tathäpi tenäpi prakäreëa jaòasya svataù pravåttir na siddhyati | paìgor gati-vaikalye’pi vartma-darçana-tad-upadeçädayo’ndhasya dåk-çakti-virahe’pi tad-upadeça-grahädayo viçeñäù santi | ayaskänta-maëeç cäyaù-sämépyädayaù | puruñasya tu nitya-niñkriyasya nirdharmakasya na ko’pi vikäraù | sannidhi-mätreëa tasmin svékåte tasya nityatvän nityaà sargo mokñbhävaç ca prasajyeta | kià ca paìgv-andhäv ubhau cetanau ayaskäntäyasé ca dve jaòe iti dåñöänta-vaiñamyaà visphuöam ||7||

rpc : 7.5.12.
hds : 11.6.16, 7.5.14
|| 2.2.8 ||
yat tu guëänäm utkarñäpakarña-vaçenäìgäìgi-bhäväd viçva-såñöir iti manyate tan nirasyati—
aìgitvänupapatteç ca ||
sattvädénäà sämyenävasthitiù pradhänävasthä | tasyä ca nirapekña-svarüpäëäà teñäà kasyacid ekasyäìgitvaà nopapadyate, itarayos tat-samatvena guëébhäväsambhavät | tathä ca guëänäm aìgäìgi-bhäväsiddhiù | na ceçvaraù kälo vä tat-kåt asvékärät | yathäha kapilaù—éçvaräsiddheù mukta-baddhayor anyataräbhävän na tat-siddhir iti | dik-kälävakäçädibhya iti ca | na ca puruñas tat-kåt tasya tatraudäsényät | tathä ca guëa-vaiñamya-hetukaù sargo neti | kià caivaà hetv-abhävät pratisarge’pi te vaiñamyaà bhajeran | ädi-sarge tu na bhajerann iti ||8||
rpc : —-
hds : 11.6.17.
|| 2.2.9 ||
nanu käryänurodhena guëä vicitra-svabhävä bhavantéty anumeyam | tena nokta-doñävakäça iti cet, taträha—
anyathänumitau ca jïa-çakti-viyogät ||
vicitra-çaktikatayä guëänäm anumäne’pi na doñän nistäraù | kutaù ? jïeti | jïätåtva-virahäd ity arthaù | idam aham evaà ca såjäméti vimarçäbhäväd iti yävat | jïäna-çünyäj jaòän na såñöir iñöakäder iva åte cetanädhiñöhänäd iti ||9||

rpc : 11.24.2-6.
hds : 1.1.1.
|| 2.2.10 ||
upasaàharati—

vipratiñedhäc cäsamaïjasam ||
pürvottara-virodhäc cedaà kapila-darçanam asamaïjasam | niùçreyasa-kämair heyam ity arthaù | tathä hi, prakåteù pärärthyäd dåçyatväc ca tasyä bhoktä drañöädhiñöhätä ca puruña iti çarérädi-vyatiriktaù pumän, saàhata-parärthatvät ity ädibhir abhyupagamya tasya punar nirvikära-nirdharmaka-caitanyatva-kartåtva-çünyatvaà kaivalya-rüpatvaà cäbhihitam | jaòa-prakäça-yogät prakäçaù, nirguëatvän na cid-dharmä ity ädibhiù | guëäviveka-vivekau puàsau bandha-mokñau svékåtya tau punar guëänäm eva, na tu puàsa ity uktam | naikäntato bandha-mokñau puruñasyävivekäd åte, prakåter äïjasyät sasaìgatvät paçuvat ity evam ädayo’neke vipratiñedhäs tat-småtäv eva mågyäù ||10||
rpc : —-
hds : 7.9.49, 11.11.1
—o)0(o—
2. mahad-dérghädhikaraëam
|| 2.2.11 ||
athärambha-vädo nirasyate | tärkikä manyante pärthivädayaç caturvidhäù paramëavo niravayavä rüpädimantaù pärimäëòalya-parimäëäù pralaya-käle’närabdha-käryäs tiñöhanti, sarga-käle tu jévädåñöädi-puraùsaräù santaù dvyaëukädi-krameëa sävayavaà sthülataraà jagat-käryam ärabhante | tatra dvayoù paramäëvor adåñöa-säpekñä kriyä, tayä saàyoge sati dvyaëukaà hrasvam utpadyate | tatra samaväyy asamaväyi-nimitta-käraëäni kramät paramäëu-yugma-tat-saàyoga-jévädåñöänéty evam agre’pi | tatas trayäëäà dvyaëukänäà kriyayä saàyoge sati tryaëukaà mahad utpadyate | na ca dväbhyäm aëubhyäà tryaëukärambhaù käraëa-bhümnä kärya-mahattvotpädanät | evaà caturbhis tryaëukaiç caturaëukaà, caturaëukair aparaà sthülataraà, taiç ca sthülataraà, taiç ca sthülatamam ity evaà-krameëa mahaté påthivé, mahaty äpo, mahat tejo, mahän väyuç cotpadyate | kärya-gata-rüpädikaà tu sväçraya-samaväyi-käraëa-gatäd rüpädeù | käraëa-guëä hi kärya-guëän ärabhante | ittham utpannän påthivy-ädén éçvare saàjihérñau sati paramäëuñu kriyayä vibhägät saàyoga-näçena dvyaëukeñu nañöeñv äçraya-näçät tryaëukädi-näça iti krameëa påthivy-äder näçaù | yathä paöasya tantu-näçe tad-gatasya rüpädes tu sväçraya-näçenaiveti jagad-vilaya-prakäraù | 

kià ca, paramäëur atra parimaëòala-saàjïas tat-samavetaà parimäëaà tu pärimäëòalyam abhidhéyate | dvyaëukam aëu-saàjïaà tat-samavetaà parimäëaà tv aëutvaà hrasvatvaà ca | tryaëukädi-parimäëaà tu mahattvaà dérghatvaà ceti prakriyä | 

tatra saàçayaù—paramäëubhir jagad-ärambhaù samaïjaso na veti | taträdåñöavadätma-saàyoga-hetukaà paramäëu-gatädy-akriyä-janya-tad-yugma-saàyogärabdha-dvyaëukädi-krameëa såñöeù sambhavät samaïjasa iti präpte parihriyate—
mahad dérghavad vä hrasva-parimaëòaläbhyäm ||
iha veti cärthe | pürvato’samaïjasam ity anuvartate | hrasva-parimaëòaläbhyäà dvyaëuka-paramäëubhyäà mahad-dérgha-tryaëukavat tan-mataà sarvam asamaïjasam | parimaëòalebhyo dvyaëukäni tebhyas tryaëukäni tebhyaç caturaëukädi-krameëa påthivy-ädénäm utpattir itivad anyäpi tat-prakriyä viruddhety arthaù | tathä hi paramäëubhiù sävayaväni dvyaëukäny ärabhyanta iti na yuktam | sävayavaiù ñaòbhiù pärçvaiù saàyujyamänänäà tantünäm avayavi-paöärambhakatva-darçanät | tasmät sapradeçäù paramäëavo’ìgékäryäù | itarathä sahasra-paramäëünäà saàyoge’pi pärimäëòalyänadhika-parimäëatayä prathimänupapatter aëutva-hrasvatva-mahattvädy-asiddhiù | na ca käraëa-bhümä kärya-mahattvotpädakaù manaù-kalpana-mätratvät | tathäìgékåte’pi pradeça-bhede te’pi säàçäù svair aàçais te’pi punaù svair ity anavasthä aàçänantya-sämyena meru-sarñapayos taulya-prasaìgaç ca | tasmät mahad-dérgha-tryaëukaà hrasva-dvyaëukotpannaà hrasva-dvyaëukaà ca parimaëòalotpannam iti riktaà vacaù | na caitat sütraà sva-doña-niräsakatayä vyäkhyeyam asya pädasya para-pakñäkñepakatvät ||11||

rpc : 5.12.9, 5.12.11, 10.87.21.
hds : 3.11.1-2, 3.11.41-42, 5.12.9
|| 2.2.12 ||

kim anyad asamaïjasaà ? taträha—
ubhayathäpi na karmätas tad-abhävaù ||
paramäëu-kriyä-janya-tat-saàyoga-pürvaka-dvyaëukädi-krameëa tärkikair jagad-utpattir iñyate | tatra paramäëu-kriyä kià paramäëu-gatäd dåñöa-janyä kià vätma-gatädåñöa-janyeti | nädyaù ätma-puëyäpuëya-janyädåñöasya paramäëu-gatatväsambhavät | näpy antyaù ätma-gatena tena paramäëu-gata-kriyotpatty-asambhavät | na ca saàyukta-samaväya-sambandhät sambhaviñyati niravayavänäà paramäëünäà niravayavenätmanä saàyogänupapatteù | tad evam anubhyathäpi nädya-kriyä-janakam adåñöam | jäòyäc ca na hy acetanaà cetanänadhiñöhitaà svataù pravartate pravartayati ceti parékñitaà präk | na cätmä vä tat-pravartakaù | tadänutatpanna (sic)-caitanyasya tasyäpi tattvät | na cädåñöänusäréçvarecchä tat-kriyä-hetuù tasyä nityatvena nityaà tat-prasaìgät | na cädåñöodbodhäbhävät pratisarge tad-abhävaù tasyäpi sämagré-sattve’nävaçyakatvät | tataç ca niyatasya kasyacit kriyä-hetor abhävän na sä | paramäëuñu tad-abhävän na tat-saàyogaù | tad-abhäväc ca na dvyaëukädikam ity atas tad-abhävaù sargäbhävaù syät ||12||

rpc : 6.16.32.
hds : 6.16.26.
|| 2.2.13 ||
samaväyäbhyupagamäc ca sämyäd anavasthiteù ||
samaväya-svékäräc cäsamaïjasaà tan-matam | kutaù ? sämyäd iti | paramäëünäà dvyaëukaiù saha samaväyaù sambandhas tärkikair aìgékåtaù | sa khalu na sambhavati | tasyäpi sambandhitva-sämyät | taträpi samaväyäpekñäyäm anavasthäpatteù | tathä hi guëa-kriyä-jäti-viçiñöa-buddhià janayan samaväyas taiù sambandha eva janayed anyathäti-prasaìgät | tathä ca samaväyäntaräìgékäre’navasthä | svarüpam eva tatra sambandha iti cet, tarhy anyaträpi sa evästu, kià tena ? na ca yuktaù so’bhyupagantum | tasya svarüpa-mätratayä sarvatra sarva-dharma-präpteù | 

kià ca, samaväya-vädinäà väyau gandhaù, påthivyäà çabdaù, ätmani rüpaà, tejasi buddhir ity äpadyeta | samaväyasyaikatvena tat-tat-samaväyasya tatra sattvät | na ca tan nirüpitaù sa nästéti bodhyam, tat-tan-nirüpitatvasyäpi svarüpa-mätratvena tasyäpi tattvät | atiriktasya ca niyata-padärtha-väde’sambhavät | tasmäd viruddhas tarka-samayaù ||13||
rpc : —-
hds : 5.12.9
|| 2.2.14 ||
nityam eva ca bhävät ||
samaväyasya nityatva-svékärät tat-sambandhino’pi jagato nityatva-prasaìgäd asamaïjasaà tan-matam ||14||

rpc : —-
hds : 5.12.10
|| 2.2.15 ||
rüpädimatväc ca viparyayo darçanät ||
pärthiväpy ataijasa-väyavéyänäà paramäëünäà rüpa-rasa-gandha-sparçavatväìgékärät teñu nityatva-niravayavatva-viparyayo’nityatva-sävayavatva-präptiù syät, rüpädimati ghaöädau tathä-darçanäd iti svékära-parityägäd asamaïjasaà tan-matam ||15||

rpc : 5.12.9-10
hds : 5.12.8.
|| 2.2.16 ||
ubhayathä ca doñät ||
paramäëünäà rüpädy-anaìgékäre sthüla-påthivyäder api tad-abhäväptiù | tat-parijihérñayä rüpädy-ajïékäre tu präk-ukta-doñaù ity ubhayathä kñodäkñamatväd asamaïjasaà tan-matam ||16||

rpc : —-
hds : 5.12.9.
|| 2.2.17 ||
aparigrahäc cätyantam anapekñä ||
kapilädi-matänäà kenacid aàçena çiñöair manv-ädibhiù parigrahät kathaïcid apekñä syät | asya tu paramäëu-käraëa-vädasya veda-viruddhasya taiù kenäpy aàçenäparigrahäd asaìgateç ca nätra çreyo’rthinäm apekñä syäd iti ||17||
rpc : 10.87.21
hds : 6.16.10
—o)0(o—
3. samudäyädhikaraëam
|| 2.2.18 ||
idänéà buddha-mataà niräkriyate | tatra buddha-muner vaibhäñika-sauträntika-yogäcära-mädhyamikäkhyäç catväraù çiñyäù | teñu bähyaù sarvo’py arthaù pratyakña iti vaibhäñikaù | buddhi-vaicitryäd artho’numeya iti sauträntikaù | artha-çünyaà vijïänam eva paramärthasat bähyärthas tu sväpna-tulya iti yogäcäraù | sarvaà çünyam iti mädhyamikaù | ity evaà te matäni dadhruù | bhäva-padärthaù sarvatra kñaëikaù | taträdyau bhüta-bhautikaç citta-caittyaç ceti samudäya-dvayaà manyete | tathä hi rüpa-vijïäna-vedanä-saàjïä-saàskäräkhyäù païca skandhäù bhavanti | teñu khara-snehoñëa-calana-svabhäväù pärthivädayaç caturvidhäù paramäëavaù påthivädi-bhüta-catuñöaya-rüpeëa saàhanyante | tac catuñöayaàca dehendriya-viñaya-rüpeëeti sa eña bhüta-bhautikätmä rüpa-skandho bähya-samudäyaù | ahaà-pratyayam ärüòho jïäna-santäno vijïäna-skandhaù | sa eña kartä bhoktä cätmä | sukha-vedanä duùkha-vedanä ca vedanä-skandhaù | devadattädi-nämadheyaà saàjïä-skandhaù | räga-dveña-mohädiç caitasiko dharmaù saàskära-skandhaù | te ete catvära-skandhäç citta-caittikäù kathyante | sarva-vyavahäräspadatvena cäntaù saàhanyante | tad ayam äntaraù samudäyaç catuù-skandhé-rüpaù | idam eva samudäya-dvayam açeñaà jagat | etad anyad äkäçädikam avastu-bhütam iti | 

atra saàçayaù | eñä samudäya-dvaya-kalpanä yuktä na veti | etenaiva jagad-vyavahäropapatter yukteti präpte pratividhatte—
samudäya ubhaya-hetuke’pi tad-apräptiù ||
yo’yam ubhaya-saàghäta-hetuka ubhaya-vidhaù samudäyo nirüpitas tasmin svékåte’pi tad-apräptir jagad-ätmaka-samudäyäsiddhiù | samudäyinäm acetanatvät, anyasya ca saàhantuù sthira-cetanasyäbhävät | tasya ca bhäva-kñaëikatväìékärät | svataù-pravåtty-urékåtau tat sätatya-prasaìgaù | tasmäd ayuktä tat-kalpanä ||18||
rpc: 10.87.22, 25.

hds: 6.16.9, 6.16.6, 6.16.8.
|| 2.2.19 ||
nanu saugata-samaye’vidyädayo mitho hetu-phala-bhävam äpannäù svékriyante apratyäkhyeyäç ca te sarveñäm | teñu ca mithas tathä-bhävena ghaöéyantravat santatam ävartamäneñv arthäkñiptaù saìghätas tam antareëaiñäm asiddheù | e cävidyä saàskäro vijïänaà näma rüpaà ñaò-äyatanaà sparço vedanä tåñëopädänaà bhavo jätir jarä maraëaà çokaù parivedanä duùkhaà durmanas tä ceti, taträha—

itaretara-pratyayatväd iti cen notpatti-mätra-nimittatvät ||

pratyaya-çabdo hetu-väcé | avidyädénäà paraspara-hetutväd upapannaù saàghätaù iti yad uktaà tan na | kutaù ? utpattéti | teñäà pürva-pürvam uttarottarasyotpatti-mätraà prati nimittaà syän na tu saìghätaà prati kiïcit tad astéti | kià ca bhogärthaà saìghätaù | na ca kñaëikeñv ätmasu bhogaù sambhavati | tad-dhetor dharmädharmädes taiù pürvam asampädanät | na ca tat-santänena sa sampäditaù | tasya sthäyitve sarva-kñaëikatva-pratijïä-vyäkopät | kñaëikatve präg-ukta-doñänativåtteù | tasmäd asaìgataù saugata-samayaù ||19||

rpc: 2.9.32.
hds: 11.22.37.
|| 2.2.20 ||
idäném avidyädénäà mitho hetutvaà düñayati—

uttarotpäde ca pürva-nirodhät ||
nety anuvartate | kñaëa-bhaìga-vädino manyante uttarasmin kñaëe utpadyamäne pürvaù kñaëo nirudhyeta iti | uttara-kñaëa-vartini kärye jäyamäne sati pürva-kñaëa-varti käraëaà vinaçyatéti tad-arthaù | na caivam urékurvatävidyädénäà mitho hetu-hetumad-bhävaù çakyo vidhätuà niruddhasya pürva-kñaëa-vartino nirupäkhyatvenottara-kñaëa-varti-hetutänupapatteù | käraëaà hi käryänsyütaà dåñöam ||20||

rpc: —-
hds: 6.16.9.
|| 2.2.21 ||
asataù sad-utpattià te manyante | nänupamardaya prädurbhäväd iti | täà düñayati—

asati pratijïoparodho yaugapadyam anyathä ||
asaty upädäne cet käryaà tadä skandha-hetukä samudäyotpattir iti pratjïä-bhaìgaù | sarvadä sarvatra sarvaà cotpadyeta utpannaà cäsat, anyathopädänäc cet käryaà, tarhi yaugapadyaà kärya-käraëayoù sahävasthitiù syät käryänusyütasyopädänatvät | tathä ca bhäva-kñaëikatva-mata-bhaìgaù | tasmän näsataù sad-utpattiù ||21||

rpc: —-
hds: 11.16.11.
|| 2.2.22 ||
dépsayaiva ghaöäder niranvayaà vinäçaà manyante | taà düñayati—

pratisaìkhyäpratisaìkhyä-nirodhä präptir avicchedät ||

bhävänäà dhé-pürvako dhvaàsaù pratisaìkhyä-nirodhaù | tad-vilakñaëas tv apartisaìkhyä-nirodhaù | ävaraëäbhäva-mätram äkäçam | etat trayaà nirupakhyaà çünyam iti yävat | tad anyat sarvaà kñaëikam | yad uktaà—buddhi-bodhyaà trayäd anyat saàskåtaà kñaëikaà ca iti | taträkäçaà paratra niräkariñyati | nirodhau tävan niräkaroti pratisaìkhyeti | etayor nirodhayor apräptir asambhavaù syät | kutaù ? avicchedät | sato niranvaya-vinäçäbhävät | avasthäntaräpattir eva sato dravyasyotpattir vinäçaç ca | avasthäçrayo dravyaà tv ekaà sthäyéti | na ca dépa-näçasya niranvayatva-vékñaëäd anyaträpi tathästv iti väcyam avasthäntaräpatter evänyatra näçatve niçcite dépe’pi tasyä eva tattvena niçceyatvät | anupalambhas tv atisaukñmyäd eva | sad-vastuno niranyayaç ced vinäças tarhi kñaëäntaraà viçvaà nirüpäkhyaà paçyes tvaà ca na bhaver na caivam asti | tasmäd anupapannaù saù ||22||
rpc: 11.22.36-42.
hds: 10.87.30.
|| 2.2.23 ||
atha tad-abhimatäà muktà düñayati—

ubhayathä ca doñät ||
triñu maëòüka-plutyä nety anuvartate | yo’yaà saàhära-hetor avidyäder nirodho bauddhair mokño’bhimataù, sa kià säkñät tattva-jïänät syät svayam eva vä | nädyaù nirhetuka-vinäça-svékära-vaiyarthyät | netaraù sädhanopadeça-nairarthakyäd ity ubhayathäpi vicäräsahatvät tad-abhimato mokño’pi na sidhyati ||23||

rpc: —-
hds: 11.11.6, 10.87.28, 1.8.42.
|| 2.2.24 ||
athäkäçasya nirüpäkhyatvaà nirasyate—

äkäçe cäviçeñät ||
äkäçe yä nirüpäkhyatäbhimatä sä na sambhavati | kutaù ? aviçeñät | iha çyena utpatatéti pratétyä taträpi påthivy-ädivad bhäva-rüpatvät gandhädi-guëänäà påthivy-ädi-vastv-äçrayatva-vékñaëäc chabda-guëasyäpy äkäço vastu-bhüta eväçraya ity anumänäc ca | väyur äkäça-saàçraya iti tvad-ukty-asaìgateç ca | api ca ävaraëäbhäva-mätram äkäçam iti na çakyaà vaktuà kñodäkñamatvät | tathä hi, na tävat präg-abhävädi-trayam äkäçaù | påthivy-äder ävaraëasya sattvena tad-apratéti-prasaìgät viçvaà niräkäçaà syät | äkäçasya sattvena påthivy-ädy-apratét-prasaìgäc ca | näpy anyonyäbhävaù tasya tat-tad-ävaraëa-gatatvena tan-madhyäkäçäpartéti-prasaìgäd iti yat kiïcid etat | yaträvaraëäbhävas tad äkäçam iti cet, tarhi vastu-bhütam eva tat ävaraëäbhävena viçeñitatvät | tasmät påthivy-ädivad bhäva-bhütam eväkäçaà, na tu nirupäkhyam ||24||

rpc: 3.5.32, 3.26.31.
hds: 12.5.8.
|| 2.2.25 ||
atha bhävasya kñaëikatvaà düñayati—

anusmåteç ca ||
pürvänubhüta-vastu-viñayä dhér anusmåtiù | pratyabhijïeti yävat | samastaà vastu tad evedam iti pürvänubhütam anusandhéyate’taù kñaëikatvaà bhävasya na | na ca seyaà gaìgä tad idaà dépärcir itivat sädåçya-nibandhanä, na tu vastv-aikya-nibandhanä seti väcyam, sädåçya-grahétur ekasya sthäyino’bhävena tad-ayogät | kià ca bähye vastuni kadäcit saàçayaù syät tad evedaà tat-sadåçaà veti ätmani tüpalabdhari na kadäcit anyänubhüte’nya-småty-asambhavät | na ca santänaikyaà niyämakaà sthäyi-santäna-svékäre sa eva sthira ätmeti matäntaräpatteù | asvékäre’nyasmåty-asiddheù | api ca kià näma kñaëikatvam | kià kñaëa-sambandhaù kià vä kñaëenaivotpatti-vinäçau | na tävad ädyaù sthäyinaù kñaëa-sambandha-sattvät | na dvitéyaù pratyakña-bodhät | etena dåñöi-såñöir api niräkåtä | aträpy arthän kñaëikatva-svékärät | tasmän na kñäniko bhävaù ||25||
rpc: 11.22.56, 11.28.13, 11.22.45-46.
hds: 10.85.7
|| 2.2.26 ||
svakéyaà pétädy-äkäraà jïäne samarpya vinañöo’py artho jïäna-gatena pétädy-äkäreëänuméyate | ato’rtha-vaicitrya-kåtam eva jïäna-vaicitryam iti sauträntika-mataà düñayati—

näsato’dåñöatvät ||
asato vinañöasya pétädy-arthasya pöiädir äkäro jïäne na sambhavati | kutaù ? adåñöatvät | dåçhiëi vinañöe dharmasyänyatra sambandhädarçanät | na cänumeyo ghaöädir na tu pratyakña iti çakyaà bhaëitum | pratyakñeëa jänäméti pratétyaiva tan-niräsäd iti sauträntikäsädhäraëo doñaù | tasmät pratyakño ghaöädir na tu jïäna-gatena tad-äkäreëänuméyata iti ||26||

rpc: 11.13.24.
hds: 6.16.57.
|| 2.2.27 ||
athobhaya-sädhäraëa-doñam äha—

udäsénänäm api caivaà siddhiù ||
evaà bhäva-kñaëikatayä asad-utpattau svékåtäyäm udäsénänäm upäya-çünyänäm apy upeya-siddhiù syät | kñaëa-bhaìga-väde bhäva-mätrasya para-kñaëa-sthity-abhävädiñöäniñöäpti-parihärayor loka-dåñöyor ahetukatvam ato’nupäyavatäm api tat-präptiù syät | upeya-lipsuù kaçcid api kuträpy upäye na pravarteta | svargäya mokñäya vä na ko’pi prayateta | na caivam asti sarvasyäpy upeyärthinaù sopäyatä tathaivopeya-läbhaç ca pratéyate | tasmät viçva-pratärärtham etayoù pravåttiù | yau kila bhäva-bhüta-skandha-hetukäà samudäyotpattià svékåtyäpi punar abhäväd bhävotpattim ücatuù kñaëikänäm apy ätmanäà svargäpavarga-sädhanäny upädidiçatur iti tucchas tat-siddhäntaù ||27||

rpc: —-
hds: 11.11.6, 11.23.54.
—o)0(o—
4. abhävädhikaraëam
|| 2.2.28 ||
tad evaà vaibhäñike sauträntike ca niraste viïäna-mätra-vädé yogäcäraù pratyavatiñöhate | bähye vastuny abhiniveça-mänät käàçcic chiñyän anurudhya bähärtha-prakriyeyaà sugatena racitä | tasyäà na tasyäçayaù, vijïäna-skandha-mätra-tätparyaàät | tathä hi vijïeyo ghaöädy-artho vijïänän nätiricyate | tasyaivärthäkäratvät | na cärthän vinä vyavahäräsiddhiù tän vinäpi svpnavat siddheù | bähyärthästitva-vädinäpi jïäne’rthäkäratvaà dharmo’vaçyaà mantavyam | katham anyathä ghaöa-jïänaà paöa-jïänam iti vyavahäropapattiù | tathä ca tenaiva tat-siddhau kim-arthaiù |

nanu katham äntaraà jïänaà ghaöa-parvatädy-äkärakam ? maivaà, jïänaà kila prakäçamänam | niräkärasya tasya prakäçäsambhavät säkäram eva tat | 

nanu katham asati bähye’rthe dhé-vaicitryam ? väsanä-vaicitryäd bhavet | väsanä-hetukasya tad-vaicitryasyänvaya-vyatirekäbhyäm avadhäraëät | jïäna-jïeyayoù sahopalambha-niyamäd api na jïeyaà jïänäd bhinnam | kià tu jïänätmakam eveti | 

iha saàçayaù—sarvaà jïänätmakam iti yujyate na veti ? svapnavat vinäpy arthän jïänenaiva vyavahära-siddheù påthak tad-aìgékäre phalänatirekäc ca yujyata iti präpte—

näbhäva upalabdheù ||
bähyärthasyäbhävo na çakyo vaktum | kutaù ? upalabdheù | ghaöasya jïänam ity ädau jïänänyasyärthasyopalambhät | na copalabdham apalapan grähya-väk prekñävatäm | na ca näham-arthaà nopalabhe api tu jïänänyaà nopalabhe iti väcyam | upalabdhi-balenaiva tad-anyatäyägale nipätanät | ghaöam ahaà jänäméty ädau jïä-dhätv-arthaà sakarmakaà sakartåkaà ca sarvo lokaù pratyeti pratyäyayati cänyän | tena jïäna-mätraà sädhayan sakalopahäsa-hetur iti bhinno’rtho jïänät |

nanu jïänänyaç ced ghaöädis tasya prakäçaù kathaà jïäne cet, tarhi ekasmin sarvasya prakäçaù syät anyatväviçeñäd iti cen, na | tad-bhinne’pi tasmin yatra viñayatäkhyaù sambandhas tayaiva nänyasyeti vyavasthänät | péta-raktädi-viñayaka-samühälambanasya viruddha-nänä-pénädy-äkäräsambhaväc ca | yat tu sahopalambha-niyamäd artho jïänätmeti tad asat sähityasyärtha-bheda-hetukatvät | tataç ca tayos tan-niyamo hetu-phala-bhäva-nimitto mantavyaù | kià ca, bähyam arthaà nirasyatä saugatena tasya påthak sattvaà svékåtam | yat-tad-antar jïeyaà rüpaà tad bahirvad avabhäsate iti tad-ukteù | anyathä vat karaëäsambhavaù | na hi bandhyä-putravad iti kaçcid äcakñéta ||28||
rpc: 11.13.23.
hds: 11.11.4.
|| 2.2.29 ||
atha bähyärthän vinäpi väsanä-hetukena jïäna-vaicitryeëa svapne yathä vyavahära evaà sarvaà jägare’pi syäd iti dåñöäntena sädhitaà düñayati—
vaidharmyäc ca na svapnädivad ||
ca-çabdo’vadhäraëe | svapne manorathe ca yathä ghaöädy-arthäkäraka-jïäna-mätra-siddho vyavahäraù, tathä jägare’pi bhaved ity etan na sambhavati | kutaù ? vaidharmyät | svapna-jägara-präptayor vastunor asädharmyäd eva | svapne khalv anubhütaà smaryate, jägare tu pratyakñeëänubhüyate | svapnopalabdhaà kñaëa-dvaya-mätreëänyad anyad bhavati bädhitaà ca bodhe | jägaropalabdhaà tu varña-çatänantaram api tad-dharmakam abädhitaà ceti | kià ca, svapne’nubhütaà smaryata iti pratyukti-mätraà bodhyam | sva-mataà tu sva-mätränubhävyaà tävan-mätra-samayaà vastu svapne pareçaù såjatéti | sandhye såñöir äha hi ity ädinä vakñyate ||29||
rpc: 11.28.15, 3.7.10.
hds: 11.12.37
|| 2.2.30 ||
yat tüktaà vinäpy arthän väsanä-vaicitryäj jïäna-vaicitryam upapadyata iti tan-niräsäyäha—
na bhävo’nupalabdhe ||

väsanänäà bhävo na sambhavati | kutaù ? anupalabdheù | tvan-mate bähyärthäpräpteù | artha-mülä kila väsanärthänvaya-vyatireka-siddhä | tava tv arthänaìgékärät sä na sambhavet ||30||

rpc: 11.26.23.
hds: 3.27.4
|| 2.2.31 ||
kià ca, väsanä näma saàskära-viçeñaù | sa ca sthiram äçrayaà vinä na samastéty äha—

kñaëikatväc ca ||
nety anuvartate | väsanäçrayaù sthiraù padärtho naiva te’sti | kutaù ? kñaëikatvät | pravåtti-vijïänasyälaya-vijïänasya ca sarvasya kñaëikatväìgékärät | na hi trikäla-sthira-sambandhini cetane’sati deça-käla-nimitta-säpekña-väsanädhyäna-smaraëädi-vyavahäraù sambhavet | tathä cäçrayäbhävän na sä tad-abhäväc ca na tad-vaicitryam iti tuccho vijïäna-mätra-vädaù ||32||
rpc: 11.13.31, 3.26.3.
hds: 4.29.79.
—o)0(o—
5. sarvathänupapatty-adhikaraëam
|| 2.2.32 ||

sarvathänupapatteç ca ||

nety anuvartanéyam | çünyam iti vadan bhävam bhävaà bhäväbhävaà vä pratipädayet | sarvathä näbhimata-siddhiù | kutaù ? anupapatter ayuktatvät | tathä hi | ädye’niñöhäpattiù | dvitéye pratipädyitur bhävasya tat-sädhanasya ca sattvät sarva-çünyatä-häniù | tåtéye tu virodho’niñöhatä ceti | kià ca yena pramäëena çünyaà sädhyaà tasya çünyatve çünya-väda-häniù tasya satyatve sarva-satyatä-prasaìgaç ceti duñöaù çünya-vädaù | evaà mitho viruddha-trimaté-nirüpaëäj jagat-pratärakatä buddhasyävaséyate | lokäyatikädi-matäni tv atitucchatväd bhagavatä sütrakäreëa pratyäkhyätuà noööaìkitänéti veditavyam | etena bauddha-niräsena tat-sadåço mäyé ca nirastaù | kñaëikatvam anusåtya dåñöi-såñöi-varëanät çünya-vädam äçritya vivarta-nirüpaëäc ca tasya tat-sädåçyam ||32||
rpc: 9.9.40, 10.87.25, 10.16.39, 10.16.36, 8.3.22, 8.3.24,
hds: 1.2.11.
 —o)0(o—
6. ekasminn asambhavädhikaraëam
|| 2.2.33 ||
atha jainä düñyante | te manyante padärtho dvividho jéva ajévaç ceti | tatra jévaç cetanaù käya-parimäëaù sävayavaù | ajévaù païca-vidhaù | dharmädharma-pudgala-käläkäça-bhedät | gati-hetur dharmaù | sthiti-hetur adharmaç ca vyäpakaù | varëa-gandha-rasa-sparçavän pudgalaù | sa ca dvividhaù paramäëus tat-saàghätaç ca | väyv-agni-jala-påthivé-tanu-bhuvanädikaù |

påthivy-ädi-hetavaù paramäëavo na caturvidhäù, kià tv eka-svabhäväù | svabhäva-pariëämät tu påthivy-ädi-rüpo viçeñaù | kälas tv atétädi-vyavahära-hetur aëuç ca | äkäças tv eko’nanta-pradeçaç ceti | tad evaà ñaò amé padärthä dravya-rüpäs tad-ätmakam idaà jagat | teñu cäëu-bhinnäni païca dravyäëy astikäyä ity äkhyäyante | jévästi-käyo dharmästi-käyo’dharmästi-käyaù pudgalästi-käya äkäsästi-käya iti | asti-käya-çabdo’neka-deça-varti-dravya-väcé | jévasya mokñopayogitayä bodhyän sapta-padärthän varëayanti | jéväjéväsrava-saàvara-nirjara-bandha-mokñä iti | teñu jévaù präg-ukto jïänädi-guëakaù | ajévas tad-bhogya-jätam | äsravaty anena jévo viñayeñv ity äsrava indriya-saìghätaù | saàvåëoti vivekädikam iti saàvaro’vivekädiù | niùçeñeëa jéryaty anena käma-krodhädir iti nirjaraù keçolluïcana-tapta-çilärohaëädiù | karmäñöakenäpädito janma-maraëa-praväho bandhaù | 

tad añöakaà caivaà—catväri ghäti-karmäëi päpa-viñaya-rüpäëi yair jïäna-darçana-vérya-sukhäni svabhävikäny api jévasya pratihanyante | catväri tv aghäti-karmäëi puëya-viñaya-rüpäëi, yair deha-saàsthäna-tad-abhimäna-tat-kåta-sukha-duùkhäpekñopekñä-siddhiù | sva-çästrokta-sädhanais tad-añöakäd vimuktasyävirbhüta-sväbhävikätma-rüpasya jévasya sadordhva-gatir alokäkäça-sthitir vä muktiù | samyag-jïäna-darçana-cäritryäkhyaà ratna-trayaà tat-sädhanam | tän etän padärthän sapta-bhaìginä nyäyenävasthäpayanti | sa yathä syäd asti, syän nästi, syäd asti ca nästi ca, syäd avaktavyaù, syäd asti cävaktavyaç ca, syän nästi cävaktavyaç ca, syäd asti ca nästi cävaktavyaç ceti | syäd iti kathaïcid ity arthe’vyayam | saptänäà niyamänäà bhaìgä vidyane yasmin pratipädyatayeti sapta-bhaìgé | sattvaà, asattvaà, sad-asattvaà, sad-asad-vilakñaëaà, sattve sati tad-vilakñaëatvaà, asattve sati tad-vilakñaëatvaà, sad-asattve sati tad-vilakñaëatvaà, iti vädi-bhedena padärtha-viñayäù sapta niyamä bhavanti | tad-bhaìgärtham ayaà nyäyaù | sa ca sarvaträvaçyakaù sarvasya padärthasya satväsattva-nityatvänityatva-bhinnatväbhinnatvädibhir dharmair anaikäntikatvät| tathä hi yady ekäntato vastv asty eva tarhi sarvadä präptasyäpräptatvät heya-hänäsambhaväc ca | anekänta-pakñe tu kathaïcit kadäcit kutracit kaçcit kenacid rüpeëa sattve hänopädäna-sambhavät | pravåttir nivåttiç copapadyeta | dravya-paryäyätmakaà kil sarvaà vastu | tatra dravyätmanä sattvädikam upapadyeta | paryäyätmanä tv asattvädikam | paryäyäs tu dravyävasthä-viñayäù | teñäà bhäväbhävätmakatayä sattväsattväder utpattir iti | iha sandihyate—ärhatoktä jévädayaù padärthäs tathä yujyante na veti | sapta-bhaìgino nyäyasya sädhakasya sattvät yujyante iti präpte pariharati—

naikasminn asambhavät ||

naite padärthäs tena nyäyenätmänam upalabdhuà kñamäù | kutaù ? ekasminn iti | ekasminn dharmiëi yugapat sattvädi-viruddha-dharma-samäveçäyogäd evety arthaù | na hy ekaà vastv ekadä çaityoñëya-bhäg vékñate kväpi | kià ca anekänta-pakñe svarga-naraka-mokñäëäà mithaù saìkérëatvät svargäya naraka-hänäya mokñäya ca sädhana-vidhir vyarthaù syät | evaà ghaöädénäm api tathätväd udakärthé vahninä pravarteta gåhärthé tu väyunä | na ca tatra bhedasyäpi sattväd udakädy-arthino vahny-ädito nivåttir upapdayeteti väcyam abhedasyäpi sattvena pravåtter apy ävaçyakatvät | api ca nirdhäryäù padärthäù nirdhära-sädhanäni, bhaìgä nirdhärako jévo nirdhäraç ca tat phalaà, sarvam etat syäd astéty ädi vikalpapanyäsena sattväsattvädi-dharmakatayä niçcita-vapur bhaved iti lütä-tantuvat truöyamäno’sau nyäyaù | kim asya parékñayä ||33||
rpc : —-
hds: 6.4.32.
|| 2.2.34 ||
athätmano deha-parimäëatvaà pratyäcañöe—

evaà cätmäkärtsnyam ||

yathaikasmin sattväsattvädi-viruddha-dharma-yogo doña evam ätmano’kärtsnyaà ca saù | tathä hi—deha-parimäëo jéva iti matam | tasya bäla-deha-parimitasya yuvädi-dehe paryäptir na syät | manuñya-deha-parimitasya tasyädåñöa-viçeña-labdheka-çarére ca tathä sarväìgéëa-sukha-duùkhänupalambhaç ca punar maçaka-dehe’samäveçaç ceti ||34||
rpc: 11.3.39, 10.54.44.
hds: 5.11.12.
|| 2.2.35 ||

na ca paryäyäd apy avirodho vikärädibhyaù ||
nanv anantävayavasya jévasya bäla-yuvädi-dehän karitur agädi-dehän vä bhajataù kramäd avayaväpagamopagamäbhyäà vaiparétyena ca tat-tad-deha-parimitatvam aviruddham iti cet, na | kutaù ? vikärädibhyaù | tathä sati jéve vikäränityatä prasaìgät | kåta-häny-akåtäbhyäà ceti yat kiïcid etat | yat tu mukti-kälikena dehäghaöitena nityena parimäëena viçiñöe jéve na vikärädir iti vadanti tac ca mandam | tasya janyatväjanyatva-sattväsattvädi-vikalpaiù sthairyäsambhavät ||35||
rpc: 10.54.45-46.
hds: 11.3.38
|| 2.2.36 ||
atha jainäbhimatäà muktià düñayati—

antyävasthiteç cobhaya-nityatväd aviçeñät ||

na cety anuvartate | antyävasthiter mokñävasthäyäç cäviçeñät | saàsärävasthäto viçeñäbhävän na yukto jaina-siddhäntaù | aviçeñaù kutaù ? ubhayeti | sadordhva-gatir alokäkäça-sthitiç ca muktir uktä | tayor ubhayor muktitvena nityatväìgékärät | na hi sadordhvaà gacchan niräçrayatayä vä tiñöhan kaçcit sukhé bhavati | na ca sa-dehasya tathätvaà duùkhäya, na tu nirdehasyeti väcyam | tadvayavasya ca dehavad bhäravatvät | na ca sä sä ca nityeti çakyaà vaktuà kriyätvena vinäça-dhrauvyät | tasmät tuccham etaj jaina-mataà häsa-päöavam avagähayati lokän iti | etena viçvaà sad-asad-bhinnam aupaniñadam api brahma sarva-çabdäväcyam ity ädi-viruddhaà jalpan jaina-sakho mäyé ca düñitaù ||36||

rpc: 7.2.18.
hds: 6.16.6, 6.16.9.
—o)0(o—
7. paty-adhikaraëam
|| 2.2.37 ||
idänéà päçupatädi-matäni pratyäkhyäti | tatra päçupatä manyante | käraëa-kärya-yoga-vidhi-duùkhäntäù païca padärthäù paçu-päçä-vimokñaëäyeçvareëa paçupatinopadiñöäù | tatra paçupatiù nimitta-käraëaà, mahad-ädi käryaà, oàkära-pürvako dhyänädir yogaù, trisavaëa-snänädir vidhiù, duùkhänto mokña iti | evaà gaëapatir dinapatiç ceçvaro nimitta-käraëaà tasmät tasmäc ca prakåti-käla-dvärä viçva-såñöiù tad-upäsanayä tad-antikam upägatasya jévasya duùkhätyanta-nivåttir mokña iti gäëeçäù sauräç cähuù | tatra saàçayaù—päçupatädi-siddhänto yukto na veti | ghaöädi-kartåëäà kulälädénäà nimittatvasyaiva darçanät tad-ukta-sädhanair mokñasyäpi sambhavät yukta iti präpte—

patyur asämaïjasyät ||

nety anuvartate | patyuù siddhänto nopayujyate | kutaù ? asämaïjasyät veda-virodhät | vedaù khalv ekasyaiva näräyaëasya viçvaika-hetutäà tad-anyasya brahma-rudrädes tat-käryatäm abhidhatte tad-arpita-varëäçrama-dharma-jïäna-bhakti-hetukaà mokñaà ca | tathä hy atharvasu paöhyate—

tad ähur—eko ha vai näräyaëa äsén na brahmä neçäno näpo nägnéñomau neme dyäv-äpåthivé na nakñaträëi na süryo na candramäù | sa ekäké na ramate | tasya dhyänäntaù-sthasya yajïa-stomam ucyate | tasmin puruñäç caturdaça jäyante | ekä kanyä | daçendriyäëi mana ekädaçaà tejaù | dvädaço’haìkäraù | trayodaçakaù präëaù | caturdaça ätmä | païcadaçé buddhiù | bhütäni païca tan-mäträëi | païca mahä-bhütäni [mahopaniñat 1] ity ädi |

tasya dhyänäntasthasya laläöätryakñaù çülapäëiù puruño jäyate bibhrac chriyaà satyaà brahmacaryaà tapo vairägyam ity ädi | tatra brahmä caturmukho’jäyata ity ädi ca | teñv evänyatra |

atha puruño ha vai näräyaëo’kämayata prajäù såjeya ity ärabhya, näräyaëäd brahmä jäyate näräyaëäd rudro jäyate näräyaëät prajäpatiù prajäyate näräyaëäd indro jäyate näräyaëäd añöau vasavo jäyante näräyaëäd ekädaça-rudrä jäyante näräyaëäd dvädaçädityä jäyante ity ädi | 

åkñu ca—

ahaà rudrebhir vasubhiç carämy 

aham ädityair uta viçvadevaiù | [ågveda 10.125.1]
yaà kämaye taà tam ugraà kåëomi 
taà brahmäëaà tam åñià taà sumedhäm || 

ahaà rudräya dhanur ä tanomi 
brahma-dviñe çarave hantaväu | 

ahaà janäya samadaà kåëomy
ahaà dyäv äpåthivé äviveça || [ågveda 10.125.6-7] ity ädi |

atha yajuùñu tam etaà vedänvacanena ity ädi | vijïäya prajïäà kurvéta, ätmä vä are drañöavyaù ity ädi ca | småtayo’pi vedänusäriëyo’sakåd etad-artham ähuù | ye tu paçupaty-ädayaù çabdäù sva-väcyänäà sarveçatäà sarva-käraëatäà ca prakäçayantaù kvacid upalabhyante, te kila näräyaëätmaka-tädåça-sva-väcya-väcina eva syur ukta-çruty-avirodhät | samanvaya-lakñaëa-nirëayäc ceti sarvam avadätam ||37||
rpc: 4.2.28-29.
hds: 1.2.28-29.
|| 2.2.38 ||
atha veda-virodhinäà teñäm anumänenaiva nimitta-mätreçvara-kalpanä | anumänike tathä sati loka-dåñöy-anusäreëa sambandhädi-väcyam | tac ca vikalpäsaham ity äha—

sambandhänupapatteç ca ||
patyur jagat-kartåtva-sambandho nopapadyate adehatväd eva | sadehasyaiva kuläläder mådädi-sambandha-darçanät sambandho’nupapannaù ||38||

rpc: —-
hds: 1.2.30
|| 2.2.39 ||
adhiñöhänänupapatteç ca ||
iyam apy adehatväd eva | sadeho hi kulälädi-dharädy-adhiñöhänaù käryaà kurvan dåçyate ||39||

rpc: 3.10.11.
hds: 2.6.31
|| 2.2.40 ||
nanv adehasyaiva jévasya dehendriyädi yathädhiñöhänam evaà patyur api tädåçasya pradhänaà tat syäd iti cet, taträha—

karaëavac cen na bhogädibhyaù ||
pralaye pradhänam asti | tac ca karaëam iva kriyopakärakam adhiñöhäya patir jagat kuryäd iti na çakyaà vaktum | kutaù ? bhogädibhyaù | karaëa-sthänéya-pradhänopädäna-hänädinä janma-maraëa-präptyä sukha-duùkha-bhogän éçvaratva-prasaìgät ||40||

rpc: 10.87.24.
hds: 2.6.32
|| 2.2.41 ||
nanu adåñöänurodhena patyuù kiïcid dehädikaà kalpyam | dåçyate hy ugra-puëyo räjä sadehaù sädhiñöhänaç ca räñörasyeçvaraù | na tu tad-viparéta iti cet tatra düñaëaà darçayati—

antavatvam asarvajïatä vä ||

evaà sati dehädi-sambandha-ghaöitam antavattvaà tasya jévavat syät asärvajïyaà ca | na hi karmädhénasya särvajïyaà yujyate | tathä cävinäçé sarvajïaç cety abhyupagama-kñatiù | na caivaà brahma-väde ko’pi doñaù tasya çruti-mülatvät | darçitaà cedaà çrutes tu çabda-mülatvät ity atra | paténäà svätantryam iha nirastam | tadéyatvena satkäras tv aìgékriyate | evaà ca päçupatädi-trimatéparihärärtham eñä païca-sütré parihära-hetu-sämänyät | ataù patyur ity aviçeñollekhaù | tärkikädi-sammateçvara-käraëatä-niräsärthaà setsyante ||41||

rpc: 2.9.32.
hds: 2.6.33.
 —o)0(o—
8. utpatty-asambhavädhikaraëam

|| 2.2.42 ||
atha çakti-vädaà düñayati | särvajïya-satya-saìkalpädi-guëavaté çaktir eva viçva-hetur iti çäktä manyante | tat-sambhaven na veti vicikitsäyäà tädåçyä tayä viçva-såñöy-anupapatteù sambhaved iti präpte pratyäcañöe –
utpatty-asambhavät || 

nety äkarñaëéyam | ihäpi veda-virodhäd anumänenaiva çakti-käraëatä kalpanéyä | tena loka-dåñöyaiva yuktir vaktavyä | tataç ca çaktir viçva-janayitréti nopapadyate | kutaù ? kevaläyäs tasyäs tad-utpatty-ayogät | na hi puruñänanugåhétäbhyaù strébhyaù puträdayaù sambhavanto vékñyante loke | särvajïy-ädikaà tv aprekñäbhihitaà loke’darçanät ||42||

rpc: 10.87.27.
hds: 2.6.39.
—o)0(o—
|| 2.2.43 ||

na ca kartuù karaëam || 

evaà sati dehädi-sambandha-ghaöitam antavattvaà tasya jévavat syät asärvajïaà ca | n ahi karmädhénasya särvajïyatvaà yujyate | tathä cävinäçé sarvajïaç cety abhuypagama-kñatiù | na caivaà brahma-väde ko’pi doñas tasya çruti-mülatvät | darçitaà cedaà çretus tu çabda-mülatväd ity atra | paténäà svätantryam iha nirastam | tadéyatvena sat-käras tv aìgékriyate | evaà ca päçupatädi-trimaté-parihärärtham eñä païca-sütré parihära-hetu-sämänyät | ataù patyur ity aviçeñollekhaù | tärkikädi-sammateçvara-käraëatä-niräsärthaà sety anye ||41||

rpc, hds : 10.87.28.
 —o)0(o—
|| 2.2.44 ||

nanu puruñastya nitya-jïänecchädi-karaëam astéti cet taträha—
vijïänädi bhäve vä tad-apratiñedhaù ||

tasya puruñasya nitya-jïänecchädi-karaëam astéti cet tarhi tad-apratiñedho brahma-vädäntarbhävaù | tatra tädåçät puruñäd viçva-såñöy-aìgékärät ||44||

rpc: 1.2.11.
hds: 2.6.1.
 —o)0(o—
|| 2.2.45 ||

çakti-mätra-käraëatä-vädas tu niùçreyasa-kämair anäradaëéya evety upasaàharati—
vipratiñedhäc ca ||

sarva-çruti-småti-yukti-virodhät tucchaù çakti-vädaù | 

çrutayaù småtayaç caiva yuktayaç ceçvaraà param |
vadanti tad-viruddhaà yo vadet tasmän na cädhamaù || [pa.pu.] iti hi småtiù |

ca-çabdenotpatty-asambhaväd iti hetuù samuccitaù | tad evaà säìkhyädi-vartmanäà doña-kaëöaka-vaiçiñöyät tad-rahitaà vedänta-vartmaiva çreyo’rthibhir ästheyam iti ||45||

rpc: 1.5.6.
hds: 10.87.50.
|| iti çrémad-brahma-sütra-bhäñye dvitéyädhyäyasya dvitéyaù pädaù ||
|| 2.2 ||

—o)0(o—

(2.3)

dvitéyo’dhyäyaù, tåtéyaù pädaù

vyomädi-viñayäà gobhir vimatià vijaghäna yaù |

sa täà mad-viñayäà bhäsvän kåñëaù praëihaniñyati ||

1. viyad-adhikaraëam

|| 2.3.1 ||

pradhänädi-vädänäà yuktyäbhäsamayatä dvitéye päde pradarçitä | tåtéye tu sarveçvarät tattvänäm utpattis tenaiva teñäà vilayo, jévänäà tv anutpattir jïäna-vapuñäà teñäà jïänäçrayatvaà paramäëutä jïäna-dvärä vyäptiù kartåtvaà brahmäàçatä, matsyädy-avatäräëäà säkñäd éçvaratvam adåñöädi-hetukä jéva-vaicitré cety ayam artha-nicayo virodhi-väkya-parihäreëopapädyate | iha pradhäna-mahad-ahaìkära-tan-mätrendriya-viyad-ädi-rüpeëa såñöé-kramaù subälädi-çruti-siddho mukhyaù | taittiréyädi-krameëa viyad-äditas tad-vicäras tu visamàväda-vinäçäyeti spañöam upariñöäd bhaviñyati | chändogye—sad eva saumyedam agra äsét [chä.u. 6.2.1] ity upakramya, tad aikñata bahu syäà prajäyeyeti tat tejo’såjata [chä.u. 6.2.3], tat teja aikñata bahu syäà prajäyeyeti, tad-apo’såjata | tä äpa aikñanta bahvyaù syäma prajäyemahéti tä annam asåjanta [tai.u. 2.1.3] iti paöhyante | atra tejo’vannäni prajätänéty uktam | iha bhavati vimarçaù | viyat prajäyate na veti saàçaye çruty-abhävän na prajäyata iti çaìkate |
na viyad açruteù |

nityaà viyan na prajäyate | kutaù ? açruteù | chändogya-gata-bhütotpatti-prakaraëe tasyäçravaëät | tatra tad aikñatety ädinä trayäëäm eva tejo’b-annänäm utpattiù çrüyate, na tu viyato’tas tan notpadyata ity arthaù ||1||
rpc: 2.2.28, 11.11.28, 11.15.19.
hds: 11.3.3
 —o)0(o—
2. viyad-utpatty-adhikaraëam
|| 2.3.2 ||
evaà präptau nirasyati—
asti tu ||

tu-çabdaù çaìkäpanodanärthaù | asty utpattir viyataù | chändogye tasyäçravaëe’pi tasmäd vä etasmäd ätmana äkäçaù sambhütaù äkäçäd väyur, väyor agnir, agner äpo’dbhyo mahaté påthivéti [tai.u. 2.1] taittiréyake çravaëät ||2||
rpc: 4.24.60, 8.5.29, 2.5.25, 3.5.32.
hds: 2.5.25
|| 2.3.3 ||
punaù çaìkyate—
gauëya-sambhaväc chabdäc ca ||

na khalu viyad utpattiù sambhävayitum api çakyä jévatsu çrémat-kaëa-bhakñäkña-caraëa-caraëopajéviñu | yä tütpattiù çrutibhir udähåtä sä kila, kurv äkäçaà jätam äkäçam ity ädi-lokoktivad gauëé bhaviñyati | kutaù ? asambhavät | nahi niräkärasya vibhor viyataù sambhaved utpattiù käraëa-sämagré-virahäc chabdäc ca | väyuç cäntarékñaà caitad amåtam iti båhad-äraëyaka-väkyäc ca tasyotpattir nästéti mantavyam ||3||

rpc: —
hds: 11.3.3
|| 2.3.4 ||
yadi kaçcid brüyäd eka eva sambhüta-çabdo’gni-prabhåtäv anuvartamäno mukhya äkäçe punar gauëaù katham ? iti | taà praty äha—
syäc caikasya brahma-çabdavat |
yathä bhågu-vallyäà tapasä brahma vijijïäsasva tapo brahma [tai.u. 3.2.1] ity ekasminn eva väkye ekasyaiva brahma-çabdasya brahma-vijïäna-sädhane tapasi gauëatvaà vijïeye, brahmaëi tu mukhyatvam | evaà sambhüta-çabdasyäpi syät | tasmäc chändogyäçravaëäd itaù kväcitké viyad utpatti-çrutir bädhyate ||4||
rpc:

hds: 11.3.14
 —o)0(o—
3. pratijïä-häny-adhikaraëam

|| 2.3.5 ||
evaà präptau punaù pariharati—
pratijïä-hänir avyatirekäc chabdebhyaù |

yenäçrutaà çrutaà bhavati ity ädi chändogya-çrutyä kåtä yä pratijïä tasyä ahäniù kåtsnasyärthasya brahmävyätirekät sampadyate | vyatireke tu sati sä vihéyetaiva | tad avyatirekas tu tad-upädänakatva-nibandhanaù | tasmäd eka-vijïänena sarva-vijïänaà pratijänantyä tayä viyad-utpattir aìgékåtä | tathä çabdebhyaç ca, sad eva somyedam agra äséd ekam evädvitéyam aitadätmyam idaà sarvam ity ädibhyas tad-gatebhyaù präk sargäd ekatvaà paratra tädätmyaà ca nirüpayadbhyaù sä svékäryä ||5||
rpc:

hds: 1.2.30-31
|| 2.3.6 ||
nanu väcakäbhävät katham atra sä vaktuà çakyä ? taträha—

yävad-vikäraà tu vibhägo lokavat |

tu-çabdaù çaìkä-prahäëäya | aitadätmyam idaà sarvam ity atra yävad-vikäraà vibhägo nirüpitaù | pradhäna-mahad-ädayo yävanto vikäräù subälädi-çruty-antaroktäs teñäà sarveñäm eva vibhägas tayäpi bodhita ity arthaù | dåñöäntam äha—loketi | loke yathaite sarve caiträtmajä ity uktvä teñu keñäïcid eva caiträd utpattau kértitäyäà tasmäd eva sarveñäm utpattir viditä syät tathehäpy aitadätmyam idaà sarvam ity anena sarväëi pradhäna-mahad-ädéni tattväni sad-utpannäny uktvä teñu tejo’b-annänäà sata utpattau kértitäyäà sarveñäà teñäà tasmäd utpattir viditä bhavati iti | tathä ca väcakäbhäve’py ärthiké viyad-utpattir atra gamyeti | vibhäga utpattiù | yat tu gauëya-sambhaväc chabdäc cety uktaà, tan na acintya-çakter utpädaka-sämagryäù çravaëät | amåtatvaà tv äpekñikam evotpatti-vinäça-çravaëät | evam anumänäc ca tasyotpatti-vinäçau niçcinumaù | viyad utpadyate bhütatvät | vinaçyati cänitya-guëäçrayatväd agnivad ity ubhayatränvaya-dåñöäntaù | yan naivaà tan naivaà yathätmety ubhayatra vyatireka-dåñöäntaç ca | etena syäc caikasyety api nirastam | tasmän navyo na vyoma-janmäbhyupagamaù ||6||
rpc:

hds: 6.4.30
—o)0(o—
4. mätariçvädhikaraëam

|| 2.3.7 ||
väyau pürvoktam artham atidiçati—
etena mätariçvä vyäkhyätaù |

etena viyaj-janma-vyäkhyänena mätariçvä tad-äçrito väyur api käryatayokta ity arthaù | ihäpy evam aìgäni bodhyäni | väyur notpadyate chändogye’nukteù | asty utpattir äkäçäd väyur ity uktes taittaréyake | gauëy utpattir amåtatva-çruteù | pratijïänuparodhäd aiadätmyam idaà sarvam iti sarveñäà brahma-käryatvokteç ca chändogye’pi väyor utpattir bodhyeti siddhäntaù | amåtatvaà tväpekñikam ity uktam | yoga-vibhägas tejaù-sütre mätariçva-parämarçärthaù ||7||
rpc:

hds: 3.26.35
—o)0(o—
5. asambhavädhikaraëam
|| 2.3.8 ||
atha sad eva saumyedam ity ädau sandehäntaram | sad brahmäpy utpadyate na veti | käraëänäm api pradhäna-mahad-ädénäm utpatty-abhidhänät sad apy utpadyate tasyäpi käraëatväviñayäd ity evaà präptau—
asambhavas tu sato’nupapatteù 

tu-çabdaù çaìkä-cchede niçcaye vä | sato brahmaëaù sambhavaù utpattir naivästi | kutaù ? anupapatteù | hetu-virahiëas tasya tad-ayogäd ity arthaù | ata evaà çrutir äha—
sa käraëaà karaëädhipädhipo

na cäsya kaçcij janitä na cädhipaù || [çve.u. 6.9] iti |

na ca käraëatväd utpattimad ity anumätuà çakyaà çrutyänumäna-bädhät | müla-käraëasya svékäryatvät tad-abhäve’navasthäpätäc ca | yan müla-käraëaà tat tv amülam eva | müle müläbhäväd iti | iha brahmotpatti-çaìkä-parihäreëaivaà jïäpyate | brahmaiva parama-käraëatväd utpatti-çünyaà tad anyad avyakta-mahad-ädikaà tu sarvam utpattimad eva | khädi-janma-nirüpaëaà tüdäharaëärtham iti ||8|| 
rpc:

hds:

—o)0(o—
6. tejo’dhikaraëam
|| 2.3.9 ||
evaà präsaìgikaà samäpya tejo-viñayakaà çruti-virodhaà pariharati | tat tejo’såjata iti brahmaajatvaà tejasaù çrutam | väyor agnir iti tu väyujatvam | tatra väyor iti païcamyä änantaryärthatvasyäpé sambhavät brahmajaà tad iti präpte—
tejo’tas tathä hy äha ||
ato mätariçvanaù sakäçät teja utpadyate | tathä hi çrutir äha—väyor agnir iti | idam atra bodhyam | anuvartamäna-sambhüta-çabdänvitatvena väyor iti païcamyä apädänärthatvam eva mukhyaà kÿptatvät | änantaryärthatvaà tu bhäktaà kalpyatvät | tataç ca mukhyam eva nyäyyatväd grähyam | evam api vakñyamäëa-yuktyä brahmajatvaà ca na virudhyate ||9||
rpc:

hds: 4.25.63
—o)0(o—
7. ab-adhikaraëam
|| 2.3.10 ||
athäpäm utpattim äha | tatra yady ubhayaträpy agner eva tad-utpattir uktä tathäpi viruddhät tasmät sä na yujyeteti kasyacit çaìkä syät | täm apanetuà süträrambhaù—

äpaù ||
atas tathähyähety anuvartate | äpo’tas tejasa utpadyante | hi yatas tathä çrutir äha | tad apo’såjatety agner äpa iti ca | na hi väcanike’rthe nyäyo’vatarati | chändogye tüpapädikä yuktir api dåçyate | tasmät yatra kva ca çocati svedate vä puruñas tejasa eva tad adhy äpo jäyante iti ||10||

rpc:

hds: 3.26.47, 4.25.63
—o)0(o—
8. påthivy-adhikaraëam
|| 2.3.11 ||
tä äpa aikñanta bahvyaù syäma prajäyemahéti tä annam asåjanta [chä.u. 6.2.4] iti vicäräntaram | kim anenänna-çabdena yavädikaà grähyaà kià vä påthivéti | tasmät yatra kvacana varñati tad eva bhüyiñöham annaà bhavaty adbhya eva tad-adhyan nädyaà jäyata iti tatraiva yukti-pradarçanäd rüòheç ca yavädikam iti präpte—

påthivy-adhikära-rüpa-çabdäntarebhyaù 

påthivy eva grähyä, na tu yavädi | kutaù ? adhikärety ädeù | tat tejo’såjata iti mahä-bhütänäm evädhikärät yat kåñëaà tad annasyeti pärthiva-rüpatvät adbhyaù påthivéti çruty-antaräc cety arthaù | evaà sati tasmäd yatra kvacanety ädikaà tu hetu-phalayor aikya-vivakñayä saìgamanéyam ||11||

rpc:

hds: 3.26.44, 4.25.62
—o)0(o—
9. tad-abhidhyänädhikaraëam

|| 2.3.12 ||
viyad-ädi-krameëa tattva-såñöi-vimarço visaàväda-parihäräyaiva kåtaù | pradhäna-mahad-ädi-rüpeëa tad-vimarças tu janmädi-sütreëaiva siddhaù | atha tasmin viçeñaà vaktum ärabhate | subälopaniñadi paöhyate—tad bähuù kià tadäsét tasmai sahoväca na sann äsan na sad asad iti tasmät tamaù saïjäyate tasmäd bhütädir bhütäder äkäçam äkaçäd väyur väyor agnir agner äpo’dbhyaù påthivé tad-aëòam abhavat iti | iha tama-äkäçayor antaräle’kñarävyakta-mahad-bhütädi-tan-mätrendriyäëi krameëa bodhyäni | sandagdhä sarväëi bhütäni påthivy-apsu praléyate | äpas tejasi léyante | tejo väyau viléyate | väyur äkäçe viléyate | äkäçam indriyeñv indriyäëi tan-mätreñu tan-mäträëi bhütädau viléyante | tama ekébhavati parasmin | parasmät na san näsan na sad asat ity agrima-laya-väkyänurodhät | etac cäpätato vastutas tu bhütädi-çabdenähaìkäras trividhaù | tasmät sättvikät mano devatäç ca | räjasäd indriyäëi | tämasät tu tan-mätra-dväräkäçädénéti bahu-vyäkhyänusärän | çré-gopälopaniñadi ca—pürvaà hy ekam evädvitéyaà brahmäsét tasmäd avyaktam avyaktam eväkñaraà tasmäd akñarät mahat tattvaà mahato vai ahaàkäras tasmäd evähaàkärät païca tan-mäträëi tebhyo bhütäni tair ävåtam akñaraà bhavati [2.52] iti | tatra saàçayaù—pradhänäd iti svänantara-tattväd upajäyante uta säkñäd eva sarveçvarät ? iti | çabda-svärasyät svänantara-tattväd eveti präpte—

tad-abhidhyänäd eva tu tal-liìgät saù ||

çaìkä-cchedäya tu-çabdaù | sa tama ädi-çaktikaù sarveçvara eva pradhänädénäà påthivy-antänäà käryäëäà säkñäd-dhetuù | kutaù ? tad-abhéti | so’kämayata bahu syäà prajäyeya ity ädau tasyaiva tac-chaktikasya pradhänädi-bahu-bhavana-saìkalpät liìgät brahmaiva tamaù-prabhåténi praviçyaù pradhänädi-rüpeëa täni pariëamayati | yasya påthivé çaréram ity ädi-çruter antaryämi-brähmaëäc ca ||12||
—o)0(o—
|| 2.3.13 ||
viparyayeëa tu kramo’ta upapadyate ca ||
tu-çabdo’vadhäraëe | 
etasmäj jäyate präëo manaù sarvendriyäëi ca |
svaà väyur jyotir äpaç ca påthivé viçvasya dhäriëé || 
iti muëòaka-çrutau subäla-çruty-ädi-dåñöät pradhäna-mahad-ädi-kramät viparyayeëa yaù kramaù säkñät sarveçvaränantarya-rüpaù sarveñäà präëädi-påthivy-antänäà pratéyate sa khalv ataù sarveçvaräd eva tat-tad-vastu-çaktikät tat-tat-käryotpatter upapadyate | anyathä çabda-svärasya-bhaìgaù | sarveçvarasya sarvopädänatvaà sarva-srañöåtvaà tad-vijïänena sarva-vijïänaà vyäkupyet | jaòaiù pradhänädibhis tat-tat-pariëämäsambhavaç ceti ca-çabdät | tasmät sa eva sarvatra säkñäd dhetur iti ||13||
rpc :

hds : 10.48.18-19.
|| 2.3.14 ||
äçaìkya pariharati—
antarä vijïäna-manasé krameëa tal-liìgäd iti cen näviçeñät |
vijïäna-çabdenätmendriyäëi bhaëyante | sarveñäà tattvänäà säkñät sarveçäd utpattir abhidhyäna-liìgäd avagatä etasmäd iti çrutyä niçcéyate iti na sambhavati, tasyäù krama-viçeña-paratvät | äkäçädiñu çruty-antara-siddhaù kramas tayäpi khaà väyur ity ädinä pratéyate | tal-liìgät taiù saha päöha-liìgät | bhüta-präëayor antaräle tenaiva krameëa vijïäna-manasé ca prajäyete ity avabuddhyate | atas tvayä çrutyä sarveñäà tattvänäà säkñät sarveçäd utpattir niçcetuà na çakyeti cen na | kutaù ? aviçeñät | tasyäà sarveñäà präëädi-påthivy-antänäà säkñät sarveça-jätatväbhidhänasya samänatväd ity arthaù | etasmäd ity anena hi sarve präëädayaù sambadhyante | ayaà bhävaù | so’kämayata bahu syäm ity äder etasmät jäyate präëa ity ädeç ca çravaëät | ahaà sarvasya prabhavo mattaù sarvaà pravartate [gétä 10.9], 

tatra tatra sthito viñëus tat-tac-chaktià prabodhayet |

eka eva mahä-çaktiù kurute sarvam aïjasä || ity ädi småteç ca | 
sarväëi pradhänädéni säkñät sarveçodbhavänéti mantavyam | na caivaà subäla-çrutyädi-dåñöa-krama-virodhaù | tama-ädi-çaktimän pradhänädi-kärya-hetur iti tatra vivakñitatvät | tathä cobhayaà süpapannam | tad evaà sati tat-tejo’såjatety atra tat tamaù prabhåti-çaktikaà brahma pradhänädi-väyv-antaà såñövä tejo’såjateti tasmäd vä ity atra tat tasmät tamaù-prabhåti-çaktikät sambhävita-pradhänädikäd ätmanaù sarveçäd äkäçaù sambhüta iti saìgamanéyam ||14||
rpc :

hds : 10.70.38.
 —o)0(o—
10. caräcara-vyapäçrayädhikaraëam

|| 2.3.15 ||
nanv evaà sarveçvaro harir eva cet sarvätmakas tarhi sarveñäà caräcara-väcinäà çabdänäà tad-väcakatäpattiù | na ca sä teñäà samasti caräcareñu mukhya-vyutpannatvät | svékåtäyäà ca tasyäà gauëé teñäà tasmin pravåttir ity äçaìkyäha—

caräcara-vyapäçrayas tu syät 
tad-vyapadeço’bhäktas tad-bhäva-bhävitatvät ||

tu-çabdaù çaìkä-niräsärthaù | caräcara-vyapäçrayas tad-vyapadeço jaìgama-sthävara-çaréra-väcakas tat-tac-chabdo bhagavaty abhäkto mukhyaù syät | kutaù ? tad-bhäveti | tad-bhävasya sarveñäà çabdänäà bhagavad-väcaka-bhävasya çästra-çravaëäd ürdhvaà bhaviñyattvät | tad-buddher udeñyattväd iti yävat | çrutiç caivam äha—so’kämayata bahu syäà [tai.u. 2.6], sa väsudevo na yato’nyad asti [go.tä.u. 1.*] ity ädinä | småtiç ca—

kaöaka-mukuöa-karëikädi-bhedaiù 

kanakam abhedam apéñyate yathaikam |

sura-paçum anujädi-kalpanäbhir 

harir akhiläbhir udéryate tathaikaù || ity ädyä | 

ayaà bhävaù—çakti-väcakäù çabdäù çaktimati paryavasyanti çakténäà tad-ätmakatväd iti ||15|| (17)
rpc : 6.4.3, 10.14.54, 5.18.31, 10.87.22, 1.2.31, gétä 9.18, 10.23.27.
hds : 10.86.56, 10.6.8, 10.16.43
 —o)0(o—
11. ätmädhikaraëam

|| 2.3.16 ||
sarvaà yasmäd utpadyate yasya müla-käraëatväd utpattir nästi sa paramätmetéçvaro nirüpitaù | atha jévaà nirëetum upakramate | tasya tävad utpattir nirasyate | yataù prasütä jagataù prasütis toyena jévän vyasasarja bhümyäm
 iti taittiréyake | san-müläù saumyemäù sarväù prajä iti cänyatra çrüyate | atra jévasyotpattir asti na veti saàçaye cij-jaòätmakasya jagataù käryatvävagamät vyatireke pratijïä-bhaìgäc cästéti präpte—

nätmäçruter nityatväc ca täbhyaù ||

ätmä jévo naivotpadyate | kutaù ? çruteù | 

na jäyate mriyate vä vipaçcin

näyaà kutaçcin na babhüva kaçcit |

ajo nityaù çäçvato’yaà puräëo

na hanyate hanyamäne çarére || [ka.u. 1.2.18] iti käöhake |
jïäjïau dväv ajäv éçänéçäv iti çvetäçvatara-çrutau cäjatva-çravaëät | tathä täbhyaù çruti-småtibhyo nityatva-pratéteç ca | cetanatvaà ca-çabdät | täs tu, nityo änäàindriycetanaç cetanänäà, ajo nityaù çäçvato’yaà puräëaù ity ädyäù | evaà sati jäto yajïadatto måtaç ceiti yo’yaà laukiko vyavahäro, yaç ca jäta-karmädi-vidhiù, sa tu dehäçrita eva bhavet | sa vä ayaà puruño jäyamänaù çaréram abhisampadyamänaù sa utkräman mriyamänaù iti båhad-äraëyakät | jéväpetaà väva kiledaà mriyate na jévo mriyate iti chändogyäc ca | kathaà tarhi çruti-pratijïänuparodhaù | itthaà jévasyäpi käryatvät tad-utpattir iti | sükñmobhaya-çaktikaà brahmaivävasthäntaräpannaà käryaà näma | iyäàs tu viçeñaù | pradhänäder acetanasya bhogya-jätasya svarüpeëänyathäbhävo jévasya tu bhoktur jïäna-saìkoca-vikäçätmaneti | ubhayaträpi kärya-hetvor aikyät sä noparudhyae | çrutayaç cäïjasya bhujéran tasmäj jévasyotpattir neti ||16|| (18)
rpc : 11.3.39, 11.22.10, 11.22.45, 10.85.22, 11.28.25, 5.11.12-13, 11.28.37.
hds : 6.16.9.
 —o)0(o—
12. jïädhikaraëam
|| 2.3.17 ||
athäsya svarüpaà vicärayati | yo vijïäne tiñöhan iti, sukham ahaà sväpsaà na kiïcid avediñam iti ca çrüyate | tatra jïäna-mätra-svarüpo jéva uta jïäna-jïätå-svarüpa iti saàçaye jïäna-mätra-svarüpaù saù, yo vijïäne tiñöhann ity atra tathaiva pratyayät | jïänaà tu buddher eva dharmas tvayä sambandhe taträdhyasyate sukham aham asväpsam iti | evaà präpte—
jïo’ta eva ||
jïa evätmä, jïäna-rüpatve sati jïätå-svarüpa eva | eña hi drañöä sprañöä çrotä rasayitä ghrätä mantä boddhä kartä vijïänätmä puruñaù iti ñaö-praçné-çruter evety arthaù | çruti-baläd eva tathä svékåtam, na tu yukti-balät | çrutes tu çabda-mülatväd iti hi naù sthitiù | jïätä jïäna-svarüpo’yam iti småteç ca | na cätmä jïäna-mätra-svarüpaù sukham ahaà suptotthita-parämarçänupapatteù jïätåtva-çruti-virodhäc ca | tasmät jïäna-svarüpo jïäteti ||17||

rpc :

hds : 6.16.10.
—o)0(o—
13. utkränti-gaty-adhikaraëam
|| 2.3.18 ||
athäsya parimäëaà cintayati | muëòake, eño’ëur ätmä cetasä veditavyo yasmin präëaù païcadhä saàviveça iti paöhyate | iha saàçayaù | jévo vibhur aëur veti | tatra vibhur eva jévaù | taà prakåtya mahän iti çrutes tathaiva vädibhir abhyupagamäc ca | aëutvaà tu buddhi-gataà tatropacaryate | evaà präptau—
utkränti-gaty-ägaténäm ||

aträëur iti padam ühyaà paratra näëur iti pürva-pakñatvät | païcamy-arthe ñañöhé | paramäëur eväyaà jévo na vibhuù | kutaù ? utkränty-ädibhyaù | 
tasya haitasya hådayasyägraà pradyotate tena pradyotenaiña ätmä niñkrämati cakñuñöo vä mürdhno vänyebhyo vä çaréra-deçebhyaù [bå.ä.u. 4.4.2] iti |
anandä näma te lokä andhena tamasä’’våtäù |
täs te pretyäbhigacchanty avidväso’budhä janäù || [bå.ä.u. 4.4.11] iti |
präpyäntaà karmaëas tasya yat kià ceha karoty ayam ||
tasmäl lokät punar aity asmai lokäya karmaëa [bå.ä.u. 4.4.6] 

iti ca båhad-äraëyaka-çrutyä jévasyotkränty-ädayo nigaditäù | na ca sarva-gatas tasya täù sambhaveyuù | 

aparimitä dhruväs tanu-bhåto yadi sarva-gatäs

tarhi na çasyateti niyamo dhruva netarathä | [bhä.pu. 10.87.30] ity ädikä småtiù |
pareçasya tu vibhor api gaty-ädikam acintyatvät na viruddham ||18||
rpc : 11.16.11, 1.3.32, 3.32.3.
hds : 6.16.9, 6.16.6, 6.16.8.
|| 2.3.19 ||
atra vibhor acalato’py utkräntir dehäbhimäna-nivåtti-mätreëa gräma-svämy-anivåttivat kadäcit sambhävyeta gatyägaté tu näcalataù sambhavetäm ity äha—

svätmanä cottarayoù ||
co’vadhäraëe uttarayor gatyägatyoù svätmanaiva sambandho väcyaù kartå-stha-kriyätvät | satyoç ca tayor utkräntir api deha-praveçäd eva mantavyä | tena pradyotenety ädi çravaëät | 

çaréraà yad aväpnoti yac cäpy utkrämatéçvaraù |
gåhétvaitäni saàyäti väyur gandhän iväçayät || [gétä 15.8] ity ädi-smaraëäc ca |

yat tütkräntyädikam upädhy-utkräntyädibhir vyapadiñöam ity ucyate tan mandam | sa yadäsmät çarérät samutkrämati sahaivaitaiù sarvair utkrämati iti kauñétaké-brähmaëa-çruta-saha-çabda-virodhät | sa hi pradhänäpradhänayoù samänäm eva kriyäà bodhayati | putreëa saha pitä bhuìkte itivat | väyu-dåñöänte grahi-grähayor asämaïjasyäc ca | etena ghaöäkäçavad ajïa-dåñöam abhipräyam etad iti bäla-kolähalo’pi nirastaù ||19||
rpc : 11.22.36, 10.87.26.
hds : 11.22.37.
|| 2.3.20 ||
näëur atac chruter iti cen netarädhikärät ||

nanu näëur jévaù båhad-äraëyake, sa vä eña mahän aja ätmä iti tad-viparétasya mahat pariëämasya çrutatväd iti cen, na | kutaù ? itareti | tatretarasya paramätmano’dhikärät | yadyapi, yo’yaà vijïänamayaù präëeñu iti jévasyopakramas tathäpi, yasyänuvittaù pratibuddha ätmä iti madhye jévetaraà pareçam adhikåtya mahattva-pratipädanät tasyaiva tattvaà na jévasyeti ||20||
rpc : 4.7.40, 10.14.11.
hds : 6.16.9.
|| 2.3.21 ||
sva-çabdonmänäbhyäà ca ||

sva-çabdo’ëutva-väcé çabdaù çrüyate eño’ëur ätmä [mu.u. 3.1.9] iti | tathonmänaà ca paramäëu-tulyam | vastu-nidarçya-tan-mänatvaà jévasyocyate | 

bälägra-çata-bhägasya çatadhä kalpitasya ca | 
bhägo jévaù sa vijïeyaù sa cänantyäya kalpate || [çve.u. 5.9] iti çvetäçvataraiù |
täbhyäm äëur eva saù | änantya-çabdo mukty-abhidhäyé | anto maraëaà tad-rähityam änantyam ity arthät ||21||
rpc : —-
hds : 11.16.11.
|| 2.3.22 ||
nanv aëor eka-deça-sthasya sakala-deha-gatopalabdhir virudhyeteti cet taträha—

avirodhaç candanavat || 

ekadeçasthasya hari-candana-bindoù sakala-dehählädavad anubhütasyäpi tasya sä na viruddhyaa ity arthaù | småtiç ca—
aëu-mätro’py ayaà jévaù sva-dehaà vyäpya tiñöhati |
yathä vyäpya çaréräëi hari-candana-vipruñaù || iti ||22||
rpc : —-
hds : 10.87.30.
|| 2.3.23 ||
avasthiti-vaiçeñyäd iti cen näbhyupagamät hådi hi ||
nanu tad bindoù çaréraika-deço’vasthiti-viçeñaù pratyakña-siddho na tu jévasya na cänumeyo’sau svädi-dåñöäntena viparétänumänasyäpi sambhaväd ato viñamo dåñöänta iti cen, na | kutaù ? abhéti | tadvaj jévasyäpi tad-eka-deçe tad-viçeña-svékärò ity arthaù | 

nanu ko’sau deço yatra jévas tiñöhatéti cet taträha—hådi héti | hådi hy eña ätmä [pra.u. 3.6] iti ñaö-praçné-çruter evety arthaù ||23||
rpc : —-
hds : 11.11.6, 10.87.28, 1.8.42.
|| 2.3.24 ||
siddhäyäà cäëutäyäm ittham apy avirodhaù syäd iti mukhyaà matam äha—

guëäd vä älokavat ||
aëur api jévaç cetayitåtva-lakñaëena cid-guëena nikhila-deha-vyäpé syät älokavat | yathä süryädir äloka eka-deçastho’pi prabhayä kåtsnaà kha-golaà vyäpnoti tadvat | äha caivaà bhagavän | 

yathä prakäçayaty ekaù kåtsnaà lokam imaà raviù |

kñetraà kñetré tathä kåtsnaà prakäçayati bhärata || [gétä 13.33] 
na ca süryät viçérëäù paramäëavaù sürya-prameti väcyam | tathä sati tasya hräsa-prasaìgät | padma-rägädi-maëayo’pi prabhayä nija-parisärän raïjayanto dåñöäù | na ca tebhyaù paramäëavaç cyavante iti çakyaà vaktuà, atyantäsambhavät, unmäna-hänyäpatteç ca | itthaà ca guëa eva prabhä ||24||
rpc : 12.5.7, 11.10.8
hds : 12.5.8.
|| 2.3.25 ||
guëasya guëy-atireke deçe våttir uktä | täà dåñöäntena bodhayati—

vyatireko gandhavat tathä hi darçayati 

yathä kusumädi-guëasya gandhasya guëa-vyatireke pradeçe våttir bhaved evaà cetayitåtvasya jéva-guëasya tat-pradeçe håd-vyatirikte çiro’ìghry-ädau våttiù syät | tathä hi darçayati | prajïayä çaréraà samäruhya iti kauñétaky-upaniñat | gandhaù khalu düraà prasarpann api sväçrayät na bhidyate maëi-prabhävat | 

upalabhyäpsu ced gandhaà kecid brüyur anaipuëäù |

påthivyäm eva taà vidyäd apo väyuà ca saàçritam || iti småteù ||25||

rpc : 11.10.8, 11.13.31.
hds : 10.85.7.
—o)0(o—

14. påthag-upadeçädhikaraëam
|| 2.3.26 ||
eña hi drañöety ädau saàçayaù | jévasya dharma-bhütaà jïänam anityaà nityaà veti | päñäëa-kalpe jéve manasä saàyukte jïänam utpadyate | sukham aham ity ädi çruteù | jïänatvaà tasya jïäna-sambandhät bodhyam | vahnitvam iva vahni-sambandhäd ayasaù | yadi jïänaà nityaà tarhi suñupty-ädau tatra syät karaëa-vyarthatä ceti präpte—

påthag upadeçät ||
dharma-bhütaà jïänaà nityam | kutaù ? påthag iti | eña héty ädi-väkyät påthag-bhüte, avinäçé vä are’yam ätmänucchitti-dharmä [bå.ä.u. 4.5.14] ity ädi båhad-äraëyaka-väkye tattvena tasyopadeçät | na ca manasä saàyogäd ätmani jïänotpattiù niravayavayos tayoù saàyogäsiddheù | bhagavad-vaimukhyenävåtam idaà tat-säàmukhyena tasmin vinañöe satyävirbhavatéti småtir äha—

yathä na kriyate jyotsnä mala-prakñälanän maëeù |

doña-prahäëät na jïänam ätmanaù kriyate tathä ||

yathodapäna-khananät kriyate na jaläntaram |

sad eva néyate vyaktim asataù sambhavaù kutaù ||

tathä heya-guëa-dhvaàsäd avarodhädayo guëäù |

prakäçyante na ucyante nityä evätmano hi te || iti ||26|| 
rpc : 11.13.31
hds : 6.16.57.
|| 2.3.27 ||
yo vijïäne tiñöhann ity ädi çruter gatim äha—
tad-guëa-säratvät tad-vyapadeça-präjïavat ||
jïätur api jévasya jïäna-svarüpatvena vyapadeçaù | kutaù ? tad-guëeti | sa jïäna-lakñaëo guëaù säro yatra tathätvät | säro vyabhicära-rahitaù svarüpänusandéti yävat | präjïavat yathä yaù sarvajïaù sarvavid iti präjïatvenoktasya viñëoù satyaà jïänam iti jïäna-svarüpa-vyapadeças tadvat | atra jïätä jïäna-svarüpo nirdiñöaù ||27||

rpc : 11.23.40, 11.3.39.
hds : 11.11.6, 11.23.54.
|| 2.3.28 ||
atha jïäna-svarüpo jïätä nirdeçya ity äha—

yävad ätmäbhävitväc ca na doñas tad-darçanät ||
jïäna-svarüpo jévo jïäteti vyapadeço na doñaù, nirdoña ity arthaù | kutaù ? yävad iti | tathä pratéter ätma-samäna-käla-bhävitvän na sa bädhyata ity arthaù | ätmä khalv anädy-anta-kälaù sampratipannaù prakäça-rüpo’pi raviù prakäçayiteti vékñaëäc ca | yävad ravir bhävé hy eña vyapadeçaù, nirbhede’pi vastuni dvedhä bhäti, viçeñäd ity ähuù ||28||

rpc : 10.85.22, 11.10.8 
hds : 11.11.4.
|| 2.3.29 ||
nanu guëa-bhütaà jïänaà nätmano nityaà suñuptäv asattväj jägare sämagryäù sambhaväc ceti cet, taträha—

puàstvädivat tv asya sato’bhivyakti-yogät ||

tu-çabdaù çaìkä-cchedärthaù | nety anuvartate | suñuptäv asato jïänasya jägare sambhava iti na | kutaù ? asyeti | asya jïänasya suñuptau sata eva jägare’bhivyakter ity arthaù | dåñöäntaù puàstvädivat | bälye jévätmanä sata eva puàstvädeù kaiçore yathäbhivyaktis tadvat | suñuptau jïäna-prasaìgas tu çrutyaiva parihåtaù | suñuptaà prakåtya båhad-äraëyake paöhyate—
yad vai tan na vijänäti vijänäti, vijänan vai tan na vijänäti, na hi vijïätur vijïäter viparilopo vidyate’vinäçitvät, na tu tad dvitéyam asti, tato’nyad vibhaktaà yad vijänéyät [bå.ä.u. 4.3.30] iti |

iha tadä sad api jïänaà viñayatayä näbhyudeti viñayäbhäväd eveti pratéyate | itarathä suñuptau sthitasyäparämarça-prasaìgaù syät | indriya-saàyoga-rüpä käraëa-sämagré tu tad-abhivyaïjikä | asataù sambhave tu kléb asyäpi tad-äpattiù | tasmät jïäna-svarüpo’ëur jévo nitya-jïäna-guëakaù siddhaù ||29||

rpc : 11.13.31.
hds : 11.22.31.
—o)0(o—
15. nityopalabdhi-prasaìgädhikaraëam

|| 2.3.30 ||

athaitat pratipakña-bhütän säìkhyän düñayati | atra jïäna-mätro vibhur ätmeti yukta na veti viñaye sarvatra käryopalambhät yuktaà tat | aëutve sarväìgéëa-sukha-duùkhänupalambhaù | madhyamatve tv anityatäpattiù | kåta-hanya-kåtäbhyagamaç cety evaà präpte—

nityopalabdhy-anupalabdhi-prasaìgo’nyatara-niyamo vänyathä ||

anyathä jïäna-mätro vibhur ätmeti mate nityam upalabdhy-anupalabdhyoù prasaìgaù syät | anyatarasya niyamaù pratibandho vä nityaà syät | ayam arthaù—loka-siddhopalabdhir anupalabdhiç cästi | tayor vibhur ätmä cin-mätraç cet käraëaà, tarhi nityaà yugapac ca te sarvasya lokasya präpnuyätäm | athopalabdher eve cet käraëaà, tadä kasyäpi kuträpi anupalabdhir na syät | anupalabdher eve cet tarhi kasyäpi kuträpy upalabdhir na syäd iti | na ca karaëäyattä tayor vyavasthä | ätmano vibhutvena karaëaiù sarvadä saàyogät, kià ca, tan-mate sarvätmanäà vibhutayä sarva-çarérair yogät sarvatra bhoga-präptiù | etenädåñöa-viçeñät bhoga-vyavastheti saìkalpa-viçeñäd adåñöa-vyavastheti pratyuktam | matäntare’py etat samaà düñaëam | asmäkaà tv ätmanäm aëutvena prati-çaréraà bhedän na kaçcid adhikñepaù | aëor api sarvatra kärya-krameëaiva na yugapad ity adoñaù sarväìgéëa-sukhädy-upalambhas tu guëena vyäpter ity uktam ||30||

rpc : 10.87.26.
hds : 6.11.9.

—o)0(o—
16. kartr-adhikaraëam

|| 2.3.31 ||

idam idänéà vicärayati | vijïänaà yajïaà tanute, karmäëi tanute’pi ca [tai.u. 2.5.1] iti taittiréyäù paöhanti | iha sandehaù | vijïäna-çäbdito jévaù kartä na veti | 

hantä cen manyate hantuà hataç cen manyate hatam |

ubhau tau na vijänéto näyaà hanti na hanyate || [kaöha.u. 1.2.19]

iti kaöha-çrutyä tasya kartåtva-pratiñedhän na sa kartä, kintu prakåtir eva kartré | 

prakåteù kriyamäëäni guëaiù karmäëi sarvaçaù |
ahaìkära-vimüòhätmä kartäham iti manyate || [gétä 3.27]
kärya-käraëa-kartåtve hetuù prakåtir ucyate |

puruñaù sukha-duùkhänäà bhoktåtve hetur ucyate || [gétä 13.20] ity ädi småtibhyaç ca |
tasmän na jévasya kartåtvaà prakåti-gataà tattva-vivekät svasmin so’dhyasyati bhoktä tu karma-phalänäm iti präpte—
kartä çästrärthavattvät |

jéva eva kartä, na guëäù | kutaù ? çästreti | svarga-kämo yajetätmänam eva lokam upäséta ity ädi çästrasya cetane kartari sati särthakyät guëa-kartåtvena tad-anarthakyaà syät | çästraà kila phala-hetutä-buddhim utpädya karmasu tat-phala-bhoktäraà puruñaà pravartayate | na ca tad-buddhir jaòänäà guëänäà çakyotpädayitum ||31||

rpc: 11.3.6-13, 11.10.16, 22, 26-27; gétä 18.14-15.
hds : 6.16.10.
|| 2.3.32 ||

västavam eva kartåtvaà jévasyety äha—
vihäropadeçät |

sa tatra paryeti jakñan kréòan ramamäëa [chä.u. 8.12.3] ity ädinä muktasyäpi kréòäbhidhänäd ity arthaù | ataù kartåtvam atra na duùkhävahaà, kintu guëa-sambandham eva, tasya svarüpa-gläni-karatvät ||32||
rpc: 11.10.23-25
hds : 6.16.11.
|| 2.3.33 ||

upädänät |

sa yathä mahäräja ity upakramya, evam evaiña etän präëän gåhétvä sve çarére yathä-kämaà parivartata [bå.ä.u. 2.1.18] iti çrutau, gåhétvaitäni saàyäti väyur gandhän iväçayät [gétä 15.7] iti småtau ca jéva-kartåkasya präëopädänasyäbhidhänät lokäkarñaka-maëer iva cetanasyaiva jévasya kartåtvaà bodhyam | anya-grahaëädau präëädi karaëaà, präëa-grahaëädau tu nänyad astéti tasyaiva tat ||33||
rpc: —-
hds: 11.13.32.
|| 2.3.34 ||

yukty-antaraà cäha—
vyapadeçäc cakriyäyäà na cen nirdeça-viparyayaù 

vijïänaà yajïam [taitt.u. 2.5] ity ädinä vaidikyäà laukikyäà ca kriyäyäà mukhyatvena vyapadeçät jévaù kartä | atha cet vijïäna-çabdena jévo näbhidhéyate, kintu buddhir eva, tarhi nirdeça-viparyayaù syät | vijïänam iti prathamänta-kartå-nirdeçasya vijïäneneti tåtéyänta-karaëa-nirdeço bhavet | buddheù karaëatvät | na cätra tathästi | kià ca, buddheù kartåtve tasyäù karaëam anyat kalpyaà sarvasya karaëasyaiva karmasu pravåtti-darçanät | tataç ca näma-mätreëa visaàvädaù, karaëäbhinnasya kartåtva-svékärät | 

nanu jéva-kartåtve hitasyaiva, na tu ahitasya såñöiù syät, svatantrasya kartåtvät | maivam | hitam eva sisåkñor api sahakäri-karma-vaicitryeëa kvacid ahitasyäpy äpätät | tasmät jéva eva kartä | evaà sati kvacid akartåtva-vacanam asvätantryät | kartåtve kleça-sambandha-darçanät na tatra çrutes tätparyam ity ädika-såñöäyas tu darça-paurëamäsädiñv apy atätparyäpattyädibhir nirasanéyäù ||34||
rpc: 11.28.21.
hds: 2.3.38
|| 2.3.35 ||

atha prakåti-kartåtväde doñän darçayati—
upalabdhivad aniyamaù ||

ätmano vibhutväd upalabdher aniyamo darçitaù präk | tathä prakåter api vibhutvena sarva-puruña-sädhäraëyät karmaëo’py aniyamaù syät sarvaà karma sarvasya bhogäya, yathä syät naiva vä syät | na cäsannidhikåtä vyavasthä, vibhünäm ätmanäà sarvatra sännidhyät ||35||

rpc : 11.3.6-7.
hds: 10.87.31
|| 2.3.36 ||
çakti-viparyayät ||

prakåteù kartåtve puruña-niñöhäyä bhoktåtva-çakter viparyayät prakåti-gämitäpatteù puruño’sti bhoktå-bhävät [säìkhya-kärikä, 27] ity abhimata-hänir iti çeñaù | kartur anyasya bhoktåtväsambhavät tac chaktir api prakåti-gatä mantavyä ||36||

rpc: 11.3.6-7, 11.10.16, 11.10.22, 11.10.26-27, 10.87.20. 
hds: 11.13.27.
|| 2.3.37 ||
samädhy-abhäväc ca ||

mokña-sädhanasya samädher apy abhäväc ca duñöaù prakåti-kartåtva-vädaù | prakåter anyo’ham asméty evaà-vidhaù khalu samädhiù | sa ca na sambhavati svasya svänyatväbhävät jäòyäc ca | tasmäj jéva eva kartä siddhaù ||37||

rpc: 3.27.20-22
hds: 11.16.33.
|| 2.3.38 ||

atha tasya kartåtvaà karaëa-yogena sva-çaktyä cästéti dåñöäntena bodhayati—
yathä ca takñobhayathä |

takñä yathä takñaëe väsyädinä kartä väsyädi-dhäraëe tu sva-çaktyaivety ubhayathäpi kartä bhaved evaà jévo’py anya-grahaëädau präëädinä kartä | präëädi-grahaëe tu sva-çaktyaivety arthaù | itthaà präkåta-dehädinä yat kartåtvaà tat kila çuddhäd eva puruñät pravåttam aip guëa-våtti-präcuryät tad-dhetukam ity upacaryate | käraëaà guëa-saìgo’sya sad-asad-yoni-janmasu iti tatraivokteù | etena guëa-kartåtva-vacäàsi vyäkhyätäni | mauòhyädy-uktis tu païcäpekñe’pi svaikäpekña-mananät | na caiñäm apäta-vibhäto’rthaù çakyo netuà tatratya-mokña-sädanokti-virodhät | näyaà hanti na hanyate ity ädi väkyaà tu hanti phalam eva cchedaà pratiñedheti nityasyätmanas tad-ayogät | na tu kartåtvam api, tasya pürvaà siddheù | evaà ca bhägavatänäà yad ihämutra ca tad-arcanädi-kartåtvaà tan nirguëam eva pürvatra guëän vimardya cic-chakti-våtter bhakteù prädhänyät paratra kaivalyät | etad abhipretyoktaà çré-bhagavatä—
sättvikaù kärako’saìgé rägändho räjasaù småtaù |

tämasaù småti-vibhrañöo nirguëo mad-apäçrayaù || [bhä.pu. 11.25.26]

bhoktåtvaà tu çuddhasya puàsaù | puruñaù sukha-duùkhänäà bhoktåtve hetur ucyate [gétä 13.20] ity ädi småteù | guëa-saìgenäpi bhavatas tasya saàvedana-rüpatvät cid-rüpa-puà-prädhänyaà na tu guëa-prädhänyaà tattvena tad-virodhitvät | svarüpa-saàvedana-sukhädau tu susiddhaà tat | svasmai svayaà prakäçatväd iti | tasmät tad ubhayaà jévasyaiva mantavyam | eña hi drañöä sprañöä çrotä ity ädi çruteç ca | takña-dåñöäntena kartåtvaà sätatyaà ca nirastam ||38||
rpc: 11.10.4, 3.27.20-22.
hds: 3.26.8.
|| 2.3.39 ||

atha tatraiva vimarçäntaram | idaà jévasya kartåtvaà sväyattaà paräyattaà veti saàçaye, svarga-kämo yajeta, tasmäd brähmaëaù suräà na pibet päpamnotsaàsåja ity ädi vidhi-niñedha-çästärthavattvät sväyattaà tat | sva-buddhyä pravartituà nivartituà ca çakto hi niyojyo dåçyate | taträha—
parät tu tac-chruteù |

tu-çabdaù çaìkäc chedärthaù | tat-kartåtvaà jévasya parät pareçäd api hetoù pravartane | kutaù ? tac-chruteù | antaù-praviñöaù çästä janänäà [tai.ä. 3.1.10], ya ätmani tiñöhan ätmänam antaro yamayati [bå.ä.u. 3.7.22], eña eva sädhu karma kärayati [kau.u. 3.9] ity ädau tathä çravaëät ||39||
rpc: 8.3.13-14, 5.11.13, 4.9.6, 8.5.18, 
hds: 3.26.5-7.
|| 2.3.40 ||
syäd etat | pareçäyatte kartåtve vidhi-niñedha-çästra-vaiyarthyaà syät | sva-dhiyä pravåtti-nivåtti-çaktasya çästräviniyojyatväd iti cet taträha—
kåta-prayatnäpekñas tu vihita-pratiñiddhävaiyarthyädibhyaù ||
tu-çabdäc chaìkä nirasyate | jévena kåtaà dharmädharma-lakñaëaà prayatnam apekñya pareças taà kärayaty ato nokta-doñävatäraù | dharmädharma-vaiñamyäd eva viñamäëi phaläni parjanyavan nimitta-mätraù sann arpayati | yathä sädhäraëa-sva-béjotpannasya taru-latädeù parjyanyaù sädhäraëo hetuù | na hy asati väride tasya rasa-puñpädi-vaiñamyaà sambhavet | näpy asati béje | tad evaà tat-karmäpekñaù çubhäçubhäny arpayatéti çliñöam | tathä ca, kartäpi para-preritaù karotéti kartåtvaà jévasya na niväryate | evaà kutas taträha vihiteti | ädinä nigrahänugraha-vaiñamyädi-parihäropapatti-grahaù | evaà hi vidhy-ädi-çästrasya vaiyarthyaà na syät | yadi vidhau niñedhe ca pareça eva käñöha-loñöra-tulyaà jévaà niyuïjyät tarhi tasya väkyasya prämäëyaà héyeta kåtimato niyojyatvät | unninéñayä sädhu-karmaëi pravartanam anugrahaù | adho ninéñayä asädhu-karmaëi pravartanaà tu nigrahaù | tau caitau jévasya tathätvenopapadyete, vaiñamyädi-doña-parihäraç ca na syät | tasmäj jévaù prayojya-kartä pareças tu hetu-kartä tad-anumatim antaräsau kartuà na çaknotéti sarvam avadätam ||40||
rpc: 11.10.4.
hds: 11.12.22-23
 —o)0(o—
17. aàçädhikaraëam
|| 2.3.41 ||
pürvärtha-sthemne jévasya brahmäàçatvam ucyate | dvä suparëä [mu.u. 3.1.1] ity ädéni väkyäni çrüyante | tatraika éço dvitéyas tu jéva iti pratéyante | iha saàçayaù kim éça eva mäyayä paricchinno jévaù | kià vä, raver aàçur iva tad-bhinnas tat-sambandhäpekñé tasyäàça iti | kià präptaà mäyayä paricchinna éça eva jéva iti ? 
ghaöa-saàvåtam äkäçaà niyamäne ghaöe yathä |
ghaöo néyate näkäçaà tadvaj jévo nabhopamaù ||
 ity atharvä-çruteù |
evaà ca tattvam asyädi väkyäny anugåhétäni syuù | evaà präpte—
aàço nänä-vyapadeçäd anyathä cäpi 
däsa-kitaväditvam adhéyata eke ||
parasyäàço jévaù aàçur iväàçumataù tad-bhinnas tad-anuyäyé tat-sambandhäpekñéty arthaù | kutaù ? näneti | udbhavaù sambhavo divyo deva eko näräyaëo mätä pitä bhrätä niväsaù çaraëaà suhåd gatir näräyaëaù [subä.u. 6] iti subäla-çrutau, gatir bhartä prabhuù säkñé niväsaù çaraëaà suhåt [gétä 9.18] ity ädi småtau ca srañör-såjyatva-niyantå-niyamyatvädhärädheyatva-svämi-däsatva-sakhä-sakhitva-präpya-präptåtvädi-rüpa-nänä-sambandha-vyapadeçät | anyathä anyayä ca vidhayä tad-vyäpyatayainaà jévaà tad-ätmakam eke ätharvaëikä apy adhéyante—brahma däçä brahma däsä brahmaiveme kitaväù ity ädinä | na hy ete vyapadeçäù svarüpäbhede sambhaveyuù | na hi svayaà svasya såjyädir vyäpyo vä | na vä caitanya-ghanasya däsädi-bhävaù | tathä sati vairägyopadeça-vyäkopät | na ceçasya mäyayä paricchedaù, tasya tad-aviñayatvät | na ca öaìka-cchinna-päñäëa-khaëòavat tac-chinnas tat-khaëòo jévaù acchedyatva-çästra-vyäkopät vikärädy-äpatteç ca | tasmät tat såjyatvädi-sambandhaväàs tad-bhinno jévas tad-upasarjanatvät tad-aàça ucyate | tattvaà ca tasya tac-chaktitvät siddham | tac ca viñëu-çaktir ity ädau, kñetrajïäkhyä tathäparä [vi.pu. 6.7.61] iti småteù | candra-maëòalasya çatäàçaù çukra-maëòalam ity ädau dåñöaà caitat | eka-vastv eka-deçatvam aàçatvam ity api na tad atikrämati | brahma khalu çaktimad ekaà vastu brahma-çaktir jévo brahmaika-deçatvät brahmäàço bhavatéti tad-upasåñöatvaà sughaöam | ghaöety ädi-väkyaà tüpädhi-hänau tayoù säyujyaà bruvan saìgatam | tattvam aséty etad api parasya pürväyatta-våttikatvädi bodhayati pürvokta-çruty-ädibhyo na tv anyat | tasmät éçät jévasyästi bhedaù | sa ca niyantåtva-niyamyatva-vibhutväëutvädi-dharma-kåtatvena pratyakña-gocaratvän nänyathä-siddheù ||41|| (43)
rpc :11.11.4, 4.24.61, 8.6.15.
hds : 11.11.4
|| 2.3.42 ||
atha väcanikam äha—
mantra-varëät ||

pädo’sya viçvä bhütäni [å.ve. 10.90.3] iti mantra-varëo’pi jévasya brahmäàçatvam äha | aàça-päda-çabdau tu hy anarthäntara-väcakau | iha sarvä bhütänéti bahutve çraute sütre aàça-çabdo jäty-abhipräyeëaika-vacanänto bodhyaù | evam anyaträpi ||42|| (44)
rpc, hds : 2.6.19.
|| 2.3.43 ||
api smaryate ||
mamaiväàço jéva-loke jéva-bhütaù sanätanaù [gétä 15.7] iti çré-bhagavatä iha sanätanatvoktyä jévasyaupädhikatvaà nirastam | tasmät tat-sambandhäpekñé jévas tad-aàça iti | tat-kartåtvädikam api tad äyattam | småtiç ca jéva-svarüpaà viçiñyäha—
jïänäçrayo jïäna-guëaç cetanaù prakåteù paraù |
na jäto nirvikäraç ca ekarüpaù svarüpa-bhäk ||
aëur nityo vyäpti-çélaç cid-änandätmakas tathä |
aham artho’vyayaù kñetré bhinna-rüpaù sanätanaù ||
adähyo’cchedya akledya açoñyo’kñara eva ca |
evam ädhi-guëair yuktaù çeña-bhütaù parasya vai ||
ma-käreëocyate jévaù kñetra-jïaù paravän sadä |
däsa-bhüto harer eva nänyasyaiva kadäcana || iti |

evam ädéty ädi-padät kartåtva-bhoktåtva-svasmai-svayaà-prakäçatväni bodhyäni | prakäçaù khalu guëa-dravya-bhedena dvibhedaù | prathamaù sväçrayasya sphürtiù | dvitéyas tu sva-para-sphürti-hetur vastu-viçeñaù | sa cätmaiva | dépaç cakñuù prakäçayan svarüpa-sphürtià ca svayam eva karoti, na tu ghaöädi-prakäçavat tad-ädi-säpekñaù | tasmäd yaà svayaà prakäçaù | tathäpi svaà prati na prakäçate svasmin jäòyät | ätmä tu svayaà paraà ca prakäçayan svaà prati prakäçate | ataù svasmai svayaà prakäçaù yad asau cid-rüpa iti ||43|| (45)
rpc: 11.11.4, 10.87.16, 12.4.31.
hds : 12.4.32, 11.11.4
 —o)0(o—
18. matsyädy-adhikaraëam
|| 2.3.44 ||
prasaìgäd idaà vicintyate—eko vaçé sarvagaù kåñëa éòya eko’pi san bahudhä yo’vabhäti [go.tä.u. 1.19] iti gopäla-täpinyäà paöhyate | småtau ca ekäneka-svarüpäya [vi.pu. 1.2.3] ity ädi | aträàçi-rüpeëaivko’àça-kalä-rüpeëa tu bahudhety arthaù pratéyate | tatra jéväàçän matsyädy-aàçasya viçeño’sti na veti saàçaye aàçatväviçeñät nästéti präpte—

prakäçädivan naivaà paraù ||

aàça-çabditatve’pi paro matsyädir na evaà jévavan na bhavati | tatra dåñöäntam äha prakäçeti | yathä tejo’àço raviù khadyotaç ca tejaù-çabditatve’pi naikarüpya-bhäk | yathä jaläàçaù sudhä-madyädiç ca jala-çabditatve’pi na sämyaà labhate, tadvat ||44||

rpc: 3.28.41, 8.3.22-23, 10.14.9, 6.9.39.
hds: 1.7.4-5.
|| 2.3.45 ||
smaranti ca ||
sväàçäç cätha vibhinnäàça iti dvedhäàça iñyate | 
aàçino yat tu sämarthyaà yat svarüpaà yathä sthitiù || 
tad eva näëu-mätro’pi bhedaù sväàçäàçinoù kvacit | 
vibhinnäàço’lpa-çaktiù syät kiïcit sämarthya-mätra-yuk ||
 iti |
sarve sarva-guëaiù pürëäù sarva-doña-vivarjitäù iti ca |

ayaà bhävaù—ete cäàça-kaläù puàsaù kåñëas tu bhagavän svayam [bhä.pu. 1.3.28] ity ädau kåñëäkhyasya vastunaù svayaà-rüpasya ye matsyädayo’àçäù småtäù, na te jévavat tato bhidyante, tasyaiva vaidüryädivat tat-tad-bhäväviñkärät | sarva-çakti-vyakty-avyakti-savyapekño hi tat-tad-vyapadeçaù | yaù kåñëaù kåtsna-ñäòguëya-vyaïjako’àçé, sa eväkåtsna-tad-vyaïjako dvy-eka-vyaïjako väàçaù kalä cety ucyate | yathaikaù kåtsna-ñaö-çästra-pravaktä sarvavid ucyate, sa eva kvacid akåtsna-tad-vaktä dvy-eka-çästra-vaktä ca sarvavit-kalpo’lpajïaç ceti | puruña-bodhiny-ädi-çrutä rädhädyäù pürëäù çaktayo daçamädi-småtä guëäç ca sarvätiçayi-prema-pürëa-parikaratva-druhiëädi-vidvattama-vismäpaka-vaàça-mädhurya-sva-paryanta-sarva-vismäpaka-rüpa-mädhurya-niratiçaya-käruëyädayo yaçodä-stanandhaye kåñëa eva nityävirbhütäù santi, na tu matsyäditve satéti tasyaiva tat-tad-bhäväviñkärän na matsyäder jévavat tattväntaratvaà, kintu tad-ätmakatvam eveti ||45||
rpc: 10.10.34.
hds: 1.3.28.
|| 2.3.46 ||
yukty-antareëa viçeñaà darçayati—

anujïä-parihärau deha-sambandhät jyotir-ädivat 
saty api brahmäàçatve’nädy-avidyä-vijåmbhitän deha-sambandhät jéva-rüpasyäàçasya pareça-kåtäv anujïä-parihärau çrüyate, naivaà matsyädi-rüpasya, kintu deha-sambandha-rähityaà säkñät pareçatvaà ca tasya çrüyate, ato mahän viçeñaù | anujïänumatiù sädhvasädhu-karma-preraëeti yävat | eña eva sädhu-karma kärayati [kau.u. 2.9] ity ädi çrutiù | parihäraç ca tato nivåttir mokña iti yävat | tam eva viditvä [çve.u. 3.8] ity ädi çruteù | tatra dåñöäntam äha—jyotir iti | jyotiç cakñus tasya yathä süryäàçasyäpi deha-sambandhät nänä-vidhatvaà tad-anugrähyatvaà tat-pravåtti-nivåtté ca tad-dhetuke eva, naivaà svasthasya süryäàçasyäpi, tat-prakäçasya tasya süryätmakatvät, tadvat ||46||
rpc: 10.54.45, 11.28.14, 11.28.5.
hds: 6.16.57-58
|| 2.3.47 ||
asantateç cävyatikaraù ||
jévasyäsantater apürëatväd avyatikaraù | pürëena matsyädinä sämyaà nety arthaù | bälägra-çata-bhägasya [çve.u. 5.9] ity ädyä çrutir jévasyäpürtim äha | pürëam adaù pürëam idam ity ädyä tu matsyädeù pürtim ||47||

rpc: 11.28.17, 10.87.38.
hds: 1.7.4-6.
|| 2.3.48 ||

hetuà düñayati—

äbhäsa eva ca ||
aàça-çabditatväviçeñäd iti yo hetur matsyädy-aàçasya jéväàçena sämyaà bodhayitum upanyastaù, sa tv äbhäsa eva sat-pratipakñäkhyo hetv-äbhäsa eva | vaiñamya-sädhakasya pürtyäder hetv-antarasya sattvät | ca-käro dåñöänta-sücanäya | na hi dravyatvena påthivé-nabhasoù sämya-päramyaà sädhanéyam | na vä padärthatvena bhäväbhävayos tat | tathä ca matsyädäv asarva-vyaïjakatvaà jéve tu tad-upasarjanatvam aàçatvam iti ||48||
rpc: 10.1.43.
hds: 6.16.46, 10.70.5.
—o)0(o—
19. adåñöäniyamädhikaraëam
|| 2.3.49 ||
evaà präsaìgikaà samäpya prakåtaà cintayati—

nityo’nityänäà cetanaç cetanänäà
eko bahünäà yo vidadhäti kämän | [ka.u. 2.2.13]
ity ädéni väkyäni käöhakädiñu çrüyante | tatra nitya-cetanatayä pratétä bahavo jéväù sämya-bhäjo na vei sandehe viçeñäpratéteù sämya-bhäja iti präpte—

adåñöäniyamät ||
maëòüka-plutyä nety anuvartate | naiva te sämya-bhäjaù | kutaù ? svarüpa-sämye’pi tad-adåñöänäm aniyamät nänä-vidhatvät | adåñöaà tv anädi ||49||

rpc: 3.27.1-2, 3.28.43.
hds: 10.6.30.
|| 2.3.50 ||

nanv icchä-dveñädibhir vaiñamyaà syän nety äha—

abhisandhyädiñv api caivam ||
teñv api vaicitrya-hetutayäìgékåteñv evaà hetv-antaräpekñäpattes te’py adåñöäd evety arthaù | ca-käraù pratikñaëa-vaicitréà samuccinoti ||50||

rpc: 11.28.31, 5.14.5, 11.13.36, 11.13.25, 6.1.47-48.
hds: 10.24.16.
|| 2.3.51 ||
nanu svarga-bhümy-ädi-pradeça-vaiçeñyät vaicitryaà syän nety äha—
pradeçäd iti cen näntarbhävät 
tat-präpter apy adåñöäpekñatvenädåñöäntarbhävät pradeçäd ekadeça-sthitänäm api vaicitré-darçanäc ca ||51||

rpc: 6.1.41, 6.16.3, 4.29.24-26, 10.29.9.
hds: 10.23.9.
|| iti çrémad-brahma-sütra-bhäñye dvitéyädhyäyasya tåtéyaù pädaù ||
|| 2.3 ||

 —o)0(o—
(2.4)

dvitéyo’dhyäyaù, caturthaù pädaù

tvaj-jätäù kalitotpätäù mat-präëäù santy amitrabhit |

etän çädhi tathä deva yathä sat-patha-gäminaù ||

1. präëotpatty-adhikaraëam

|| 2.4.1 ||

bhüta-viñayaù çruti-virodhaù parihåtas tåtéy-päde | caturthe tu präëa-viñayaù sa parihriyate | gauëa-mukhya-bhedena dvividhäù präëäù | gauëäç cakñur-ädény ekädaçendriyäëi mukhyäs tu präëäpänädayaù païceti | teñu gauëaù parékñyante | etasmäj jäyate präëo manaù sarvendriyäëi ca ity ädi çrüyate | im atra jévavad indriyäëäm utpattir uta khädivad iti saàçaye—asad vä idam agra äsét tad ähuù kià tad äséd iti åñäyo väva te asad äsét tad ähuù ke te åñayaù iti präëä väva åñayaù [çatapatha-brähmaëa 6.1.1] ity atra åñi-präëa-çabditänäm indriyäëäà såñöeù präk-sattva-çravaëät jévavad iti paöhati—

tathä präëäù ||

yathä khädayaù parasmäd utpadyante tathä präëä indriyäëi cety arthaù | präk-såñöer ekatvävadhäraëät, manaù sarvendriyäëi caitasmät jäyanta
 iti çruteç ca | a ca jévotpattivad indriyotpattir bhavitum arhati jévänäà caitanya-rüpäëäà çabdäbhyäà bhäviva tatra grähyam, tayoù särvajïya-präëanäbhidhäyitvät ||1||

rpc: 2.5.31, 11.24.7, 2.10.15
hds: 2.10.15
|| 2.4.2 ||

nanu åñayaù präëä iti bahutvänupapatiù, taträha—

gauëy-asambhavät ||

bahutva-çrutir gauëé | kutaù ? svarüpa-nänätväbhävena bahv-arthäsambhavät | tathä ca sparçäbhipräyaà tatra bahutvaà bhaviñyati | eka eväsau vaidüryavad abhinetå-naöavac ca bahudhävabhäsate | ekaà santaà bahudhä dåçyamänaà
, ekäneka-svarüpäya [vi.pu. 1.2.3] ity ädi çruti-småtibhyaç ca ||2||
rpc: 8.5.26.
hds: 2.10.36.
|| 2.4.3 ||

tat präk çruteç ca ||

na ca tadäném anapétäù katicit padärthäù syu tair bahutvopapattir iti çakyaà çaìkituà såñöeù pürvam ekatvävadhäraëa-çravaëät | ataç ca sä gauëéty arthaù ||3||

rpc: — 
hds: 2.10.43-44.
|| 2.4.4 ||

präëa-çabdasya brahma-paratve yuktim äha—

tat pürvakatväd väcaù ||

väcaù sükñma-çakti-brahmänya-viñayasya nämnaù pradhäna-mahad-ädi-såñöi-pürvakatvät tadä näma-rüpatäm abhävena tad-upakaraëäm indriyäëäm apy abhävät präëa-çabdas tatra brahmäbhidhäyéty arthaù | tad dhedaà tarhi [bå.ä.u. 1.4.7] iti çrutiù såñöeù pürvaà näma-rüpiëäm abhävam äha | tasmäd indriyäëi khädivad utpannänéti ||4||

rpc: 2.5.31, 11.24.7, 3.6.7 6.4.28, 2.10.35.
hds: 1.2.33.
—o)0(o—
|| 2.4.5 ||

evam indriya-viñayakaà çruti-virodham nirasya tat-saìkhyä-viñayakaà taà nirasyayati | 
sapta präëäù prabhavanti tasmät

saptärciñaù samidhaù sapta homäù |

sapta ime lokä yeñu caranti präëä

guhäçayä nihitäù sapta sapta || [mu.u. 2.1.8] iti muëòake |

daçeme puruñe präëä ätmaikädaçaù [bå.ä.u. 3.9.4] iti ca båhad-äraëyake çrüyate | tatra saptaiva präëä utaikädaçeti saàçaye pürvapakñam äha—

sapta gater viçeñitatväc ca ||
präëäù saptaiva | kutaù ? gateù | samänam eva jévena saha saïcära-rüpäyä gateù çravaëät | 

yadä païcävatiñöhante jïänäni manasä saha |

buddhiç ca na viceñöate täm ähuù paramäà gatim || [ka.u. 2.3.10]
iti käöhake yoga-daçäyäà jïänänéti viçeñitatväc ca | çroträdi-païcaka-buddhi-manäàsi saptaiva jévasyendriyäëi bhavanti | yäni tu väk-päëy-ädéni çrüyante, teñäà jévena saha gaty-açravaëäd éñad-upakära-mätreëendriyatva-bhaëitir gauëéti ||5||

rpc: 11.22.2.
hds: 3.6.7, 3.6.9.
—o)0(o—
2. hastädayädhikaraëam
 

|| 2.4.6 ||

evaà präpte siddhäntayati—

hastädayas tu sthite’to naivam 

tu-çabdaç codya-niräsärthaù | hastädayaù saptätiriktäù präëä mantavyäù | kutaù ? jéve deha-sthite teñäm api tad-bhoga-sädhanatvät kärya-bhedäc ca | tathä ca båhad-äraëyake paöhyate—hastau vai grahaù sa karmaëätigraheëa gåhéto hastäbhyäà hi karma karoti [bå.ä.u. 3.2.8] ity ädi | ataù saptätirekäd eva hetor naivaà mantavyaà saptaiveti kintu païca jïänendriyäëi païca karmendriyäëi ekam antar indriyam ity ekädaçaivendriyäëi grähyäëi | ätmaikädaçety aträtmäntar-indriyaà prakaraëät | idam atra bodhyam | çabda-sparça-rüpa-rasa-gandha-viñayäù païca-jïäna-bhedäs tad-arthäni païca jïänendriyäëi çrotra-tvak-cakñü-rasana-ghräëäkhyäni | vacanädäna-viharaëotsargänandäù païca karma-bhedäù, tad-arthäni ca païca karmendriyäëi väk-päëi-päda-päyüpasthäkhyäni | sarvärtha-viñayaà tri-käla-varty-antaù-karaëam ekam aneka-våttikam | tad eva saìkalpädyavasäyäbhimäna-cintä-rüpa-kärya-bhedät kvacid bhedena vyapadiçyate mano buddhir ahaìkäraç cittaà ceti | tathä caikädaçaivendriyäëéti ||6||
rpc: 11.22.14-15, 2.5.30-31.
hds: 3.26.12-13.
 —o)0(o—
3. präëäëutvädhikaraëam

|| 2.4.7 ||

präëänäà parimäëaà cintayati | präëä vyäpino’ëava veti saàçaye düra-çravaëa-darçanäd evänubhaväd vyäpina eveti präpte—

aëavaç ca ||

co niçcaye | aëava evaikädaça präëäù | düra-çravaëädikaà tu guëa-prasärät siddham | jévasyeva çiro’ìghri-vyäpitvam | etena präëa-vyäpti-vädinaù säìkhyä nirastäù ||7||

rpc: 11.3.40
hds: 3.26.31, 3.26.34, 3.28.5, 3.28.3, 3.28.9
 —o)0(o—
4. präëa-çreñöhädhikaraëam

|| 2.4.8 ||

atha etasmäj jäyate präëaù [mu.u. 2.1.3] ity atra mukhyaù präëaù parékñyate | çreñöhaù präëo jévavady utpadyate svädivad veti viñaye, naiva präëa udeti näs tam eti ity ädi çruteù | 

yat präptir yat parityäga utpattir maraëaà tathä |
tasyotpattir måtiç caiva kathaà präëasya yujyata || 
iti småteç ca jévavad iti präpte—
çreñöhaç ca ||
çreñöhaù präëo’pi khädivad utpadyate, jäyate präëaù [mu.u. 2.1.3] iti çruteù | sa idaà sarvam asåjata iti pratijïänuparodhäc ceti çeñaù | evaà saty anutpattir äpekñiké | çraiñöhyaà cäsya käya-sthiti-hetutvät vadanti | påthag-yoga-karaëam uttara-cintärtham ||8||
rpc: 7.9.47, 2.10.15
hds: 2.1.24, 2.10.15
 —o)0(o—
5. väyu-kriyädhikaraëam

|| 2.4.9 ||

atha tasya svarüpaà parékñyate | sa kià väyur eva kevalaù kià vä tat spanda-rüpä kriyäthavä deçäntara-gato väyur iti vicikitsä | kià präptam ? bähyo väyur eveti | yo’yaà präëaù sa väyuù [bå.ä.u. 3.1.5] iti båhad-äraëyaka-çruteù | väyu-kriyä vä präëaù ucchväsa-niçväsa-rüpäyäà tat-kriyäyäà tac-chabdasya prasiddheù | väyu-mätre tasyä prasiddheç ceti präpte—

na väyu-kriye påthag-upadeçät ||
çreñöhaù präëo na väyur na ca tat-spandaù | kutaù ? påthag iti | etasmäj jäyate präëaù [mu.u. 2.1.3] ity ädau väyoù sakäçät präëasya påthag-ukteù | yadi väyur eva präëas tarhi tasmät, tasya sä na syät | yadi vä väyu-spandaù präëas tadäpi väyoù sakäçät tat-kriyä-rüpasya präëasya na sä sambhavet | na hy agny-ädeù kriyä tena säkaà påthag-uktä dåçyate | yo’yaà präëaù sa väyuù [bå.ä.u. 3.1.5] iti tu väyur eva kiïcit viçeñam äpannaù präëo, na tu jyotir-ädivat tattväntaram iti jïäpanärtham | yat tu sämänya-karaëa-våttiù präëädyä väyavaù païca [säìkhya-kärikä 29] iti säìkhyaiù sarvendriya-vyäpäraù präëa ity uktaà tan na eka-rüpa-präëasya vijätéya-nänendriya-vyäpäratväyogät ||9||
rpc: 7.9.47,
hds: 2.10.15-17
 —o)0(o—
6. jévopakaraëatvädhikaraëam

|| 2.4.10 ||
supteñu väg-ädiñu präëa eko jägarti, präëa eko måtyu-nänäptaù, saàvargo väg-ädén saàvåìkte [chä.u. 4.3.3], präëa itarän präëän rakñati mäteva puträn iti båhad-äraëyake paöhyate
 | tatra saàçayaù—mukhyaù präëo jéva eväsmin dehe svatantra uta jévopakaraëam iti | bahu-vibhüti-çravaëät sa eva svatantra iti präpte—
cakñur-ädivat tu tat saha çiñöy-ädibhyaù ||
tu-çabdaù çaìkä-hänäya | präëe’pi cakñur-ädivat jéva-karaëam eva | kutaù ? tat-saheti | präëa-saàvädeñu taiç cakñur-ädibhir jéva-karaëaiù saha präëasya çäsanät | samäna-dharmäëäà hi saha-çäsanaà yuktaà båhadrathäntarädivat | ädi-çabdät—atha yatra väyaà mukhyaù präëaù sa eväyaà madhyamaù präëaù ity ädinä präëa-çabda-parigåhéteñv indriyeñu viçiñyäbhidhänaà gåhyate | saàhatatvädi ca svätantrya-niräkåti-hetuù ||10||

rpc: 11.14.32, 3.28.5-7
hds: 11.3.39
|| 2.4.11 ||
nanu cakñur-ädivaj jévopakaraëatve präëasyäìgékåte tadvaj jévopakära-kriyäpi syät, na ca tädåçé käcid asti yad-artha-mayaà dvädaçaù präëas tato na cakñur-ädi-taulyam ity äkñipya samädhatte—

akaraëatväc ca na doñas tathä hi darçayati ||
äkñepa-niräsäya ca-çabdaù | karaëaà kriyä | akriyatvät jévopakära-kriyä-virahät yo doñaù sambhävyate, sa na syät çarérendriya-dhäraëädi-lakñaëa-paramopakära-sattväd iti bhävaù hi yatas tathä chändogya-çrutir darçayati—atha ha präëä ahaà çreyasi vyüdire [chä.u. 5..7] ity ädinä | tasmäj jévopakaraëam eva mukhyaù präëaù | jévasya kartåtvaà ca bhokörtvaà ca prati cakñur-ädéni räja-puruñavat karaëäni | präëas tu räja-mantrivat sarvärtha-sädhakatayä mukhopakaraëam iti näsya svätantryam ||11||
rpc: 3.26.30-31
hds: 3.26.31
 —o)0(o—
7. païca-våtty-adhikaraëam

|| 2.4.12 ||

yaù präëaù sa väyuù | sa eña väyuù païca-vidhaù präëo’päno vyäna udänaù samäna [bå.ä.u. 1.5.3] iti çrutam | tatra kim ete apänädayaù präëäd bhidyante uta tad-våttaya eveti vékñäyäà saàjïä-bhedän kärya-bhedäc ca bhidyanta iti präpte—
païca-våttir manovad vyapadiçyate ||
eka eva präëo hådayädiñu sthäneñu païcadhä vartamäno vilakñaëäni kåtäryäï ävahatéti païca-våttiù | sa eva tathä vyapadiçyate | tasmät präëa-våttaya eva te, na tato bhidyante | kärya-bheda-nimittaù saàjïä-bhedaù | svarüpa-bhedas tu nästy ataù païcasv api präëa-çabdaù | präëo’päno vyäna udäna samäna iti | etat sarvaà präëa eva [bå.ä.u. 1.5.3] iti vacanäc ca | båhad-äraëyake manovat—kämaù saëkalpo vicikitsä çraddhä’çraddhä dhåtir adhåtir hrér dhér bhér ity etat sarvaà mana eva [bå.ä.u. 1.5.3] iti | tatraiva saàjïä-bhede kärya-bhede’pi yathä kämädayo manaso na bhidyante, kintu tasya våttaya eva tadvat bahu-våttitva-mätreëäyaà dåñöäntaù | yoga-çästre mano’pi païca-våttikam uktam | tad-abhipräyeëa vä nidarçanam ity eke ||12||
rpc: 3.7.23
hds: 3.6.7-8
 —o)0(o—
8. çreñöhäëutvädhikaraëam

|| 2.4.13 ||

çreñöhaù präëo vibhur aëur veti vékñäyäà, sama ebhis tribhir lokaiù ity ädi çruter vibhur iti präpte—

aëuç ca ||
çreñöho’py aëur eva utkränti-çruteù | vyäpti-çrutis tu sarveñäà präëinäà präëädhéna-sthitikatayä neyä ||13||

rpc: 2.2.21
hds: 11.28.12, 11.28.17
 —o)0(o—
9. jyotir-ädy-adhikaraëam

|| 2.4.14 ||

supteñu väg-ädiñu präëa eko jägartéty ädau mukhya-präëasya pravåttiù çrüyate | sapta ime lokä yeñu caranti präëä [mu.u. 2.1.8] ity ädau gauëa-präëänäà ca tatra täni sa-präëäni indriyäëi sva-sva-käryäya svayaà pravarterann utaiñäà prerako’nyo’sti | sa ca devatä-gaëo jévaù paro veti vékñäyäà svayam eva täni pravarteran kärya-çakti-yogät devatä-gaëo vä tat-pravartako’stu | agnir väg bhütvä mukhaà präviçat [ai.u. 1.2.4] ity ädi çruteù | jévo vä tad-bhoga-sädhanatväd ity evaà präpte—

jyotir-ädy-adhiñöhänaà tu tad-ämananät ||

tu-çabdaù çaìkä-niräsärthaù | jyotir brahmaiva teñäm ädy-adhiñöhänaà mukhya-pravartakam | kartari lyuö | kutaù ? tad iti | antaryämi-brähmaëe tasyaiva präëendriya-pravartakatvävagamät | båhad-äraëyake—yaù präëeñu tiñöhan ity ädiñu devänäà jévasya ca tat-prayojyänäm eva prayojakatä na niväryate | svataù pravåttis tu na bhavet jäòyät ||14||

rpc: 2.5.30
hds: 4.9.6-7
|| 2.4.15 ||

jévas tu täni bhogärtham adhitiñöhatéty äha—

präëavatä çabdät || 
präëavatä jévena täni sa-präëänéndriyäëi saìgåhyante bhogäya | evaà kutaù ? çabdät | sa yathä mahäräjo jänapadän gåhétvä sve janapade yathä-kämaà parivartetaivam evaiña etat präëän gåhétvä sve çarére yathä-kämaà parivartate [bå.ä.u. 2.1.18] iti tatraiva çravaëät | ayam atra niñkarñaù—paramätmanädhiñöhitä devä jéväç cendriyäni adhitiñöhanti | pürve tat pravartana-mäträya, pare tu tair bhogäya | tatraiva tat saìkalpäd iti ||15||
rpc: 12.8.34
hds: 6.4.25
|| 2.4.16 ||

na caitat kadäcit vyabhicaratéty äha—

tasya ca nityatvät ||
tasya sarva-karmaka-paramätmädhiñöhänasya tat svarüpänubandhitvena nityatvät tat-saìkalpäd eva teñäm adhiñöhätåtvam | mukhyädhiñöhätåtvaà tu tasyaiveti mantavyam antaryämi-brähmaëät ||16||

rpc: 10.87.42
hds: 4.9.6
—o)0(o—
10. indriyädhikaraëam

|| 2.4.17 ||

atha pürvasmin viñaye vimarçäntaram | tatra präëa-çabditäù sarve indriyäëy uta çreñöhetare iti saàçaye präëa-çabda-bodhyatvät jévopakäritväc ca sarva iti präpte—

ta indriyäëi tad-vyapadeçäd anyatra çreñöhät ||
te präëa-çabditäù çreñöhetare evendriyäëi | kutaù ? tad iti | etasmäd ity ädi çrutau mukhya-präëäd itareñu çroträdiñv indriyatva-vacanät | indriyäëi daçaikaà ca [gétä 13.5] ity ädau småtau ca | tathä präëo mukhyaù sa tv anindriyam iti çruty-antaräc ca ||17||

rpc: 3.6.9
hds: 2.10.16
|| 2.4.18 ||

nanu hantäsyaiva se rüpam asämety etasyaiva sarve rüpam abhavat iti båhad-äraëyakät mukhya-präëasya våtti-bhedänanyän präëän avadhärayämas tat katham ukta-vyavastheti, taträha—

bheda-çruteù ||
präëo manaù sarvendriyäëi ca iti präëäd indriyäëäà bheda-çravaëät tattväntaräëi tänéty arthaù | na ca bheda-çruter manaso’nindriyatvaà çaìkyam | maëaù ñañöänéndriyäëi [gétä 15.7] iti indriyäëäà manaç cäsmi [gétä 10.22] iti ca småteù ||18||

rpc: —-
hds: 2.10.15
|| 2.4.19 ||

vailakñaëyäc ca || 
suptau präëasya våtty-upalambho na tu çroträdénäm | tasya dehendriya-dhäraëaà teñäà tu jïäna-karma-sädhanatvam iti svarüpataù käryataç ca vaisädåçyät täni tathä | mukhya-präëa-rüpatä caiñäà tad-adhéna-våttikatvädinä vyapadiçyate, yathä brahma-rüpatä jévänäm ||19||

rpc: 6.3.2-4
hds: 2.10.16
 —o)0(o—
11. saàjïä-mürti-kÿpty-adhikaraëam

|| 2.4.20 ||

bhütendriyädi-samañöi-såñöir jéva-kartåkä ca parasmäd ity uktam | idänéà vyañöi-såñöiù kasmäd iti parékñyate | chändogye tejo’b-anna-såñöim abhidhäya upadiçyate—

seyaà devataikñata hantäham imäs tisro devatä anena jévenätmanänupraviçya näma-rüpe vyäkaraväëéti | täsäà trivåtaà trivåtam ekaikäà karaväëéti seyaà devatemäs tisro devatä anenaiva jévenätmanänupraviçya näma-rüpe vyäkarot | täsäà trivåtaà trivåtam ekaikäm akarot || [chä.u. 6.3.2-4] iti |
iha näma-rüpa-vyatikriyä jéva-kartåkä syäd uteça-kartåketi vicikitsäyäà jéva-kartåketi präptam | anena jévena praviçya vyäkaraväëéti tathä pratyayät | na ca sahärtheyaà tåtéyä | sambhavantyäà käraka-vibhaktyäm upapada-vibhakter anyäyyatvät | na ca karaëärthä satya-saìkalpeçvara-kärye jévasya sädhakatamatväbhävät | na ca praveço jéva-kartåko’stu vyäkriyä tv éçvara-kartåkä ktvä-pratyayenaika-kartåkatva-bodhanät | na caitasmin pakñe vyäkaraväëéty uttama-puruñänupapattiù | cäreëänupraviçya para-sainyaà saìkalayänétivad upapatteù | na caitat kapola-kalpanaà, viriïco vä idaà virecayati vidadhäti brahmä väva viriïca etasmäd dhéme rüpa-nämané iti çruty-antarät | näma-rüpaà ca bhütänäm ity ädi smaraëäc ca | tasmät jéva-kartåkä seti präptau—
saàjïä-mürti-kÿptis tu trivåt kurvata upadeçät ||
tu-çabdäd äkñepo vyävåttaù | saàjïä-mürtau näma-rüpe tayoù kÿptir vyäkriyä trivåt kurvataù parameçvarasyaiva karma, na tu jévasya | kutaù ? upadeçät | tasyaiva tat-kÿpti-nigadät | trivåt-karaëa-näma-rüpa-vyäkaraëayor eka-kartåkatvenokter ity arthaù | trivåt-karaëaà coktam—

tréëy ekaikaà dvidhä kuryät try-ardhäni vibhajed dvidhä | 

tat-tan-mukhyärdham utsåjya yojayec ca virüpatä ||

païcékaraëasyopalakñaëam etat | na ca trivåt-kåtiç caturmukhasya çaktyä vaktum | trivåt-kåta-tejo’b-anna-nirmitäëòa-madhya-jätatvät tasya | tathä ca småtiù—tasminn aëòe’bhavad brahmä sarva-loka-pitämahaù [ma.saà. 1.9]
 ity ädyä | tasmät seyam ity atra näma-rüpa-vyäkåti-trivåt-kåtyor eka-kartåkatvaà vivakñitaà, na tu paurväparyam artha-krameëa päöha-kramasya bädhät | pürväà trivåt-kåtir uttarä tu näma-rüpa-vyäkåtir iti | na cätrivåt-kåtais tejo’b-annair aëòotpattiù | atrivåtäà teñäà taträsämärthyät | tathä hi småtiù—

yadaite’saìgatä bhävä bhütendriya-mano-guëäù |

yadäyatana-nirmäëe na çekur brahma-vittama ||

tadä saàhatya cänyonyaà bhagavac-chakti-coditäù |

sad-asattvam upädäya cobhayaà sasåjur hy adaù || [bhä. 2.5.32-33] ity ädyä |

iha païcé-karaëam uktam | tac cetthaà bodhyam—vibhajya dvidhä païca-bhütäni devas tad-ardhäni païcabdhi-bhägäni kåtvä tad-anyeñu mukhyeñu bhägeñu tat tan niyuïjan sa païcékåtià paçyaati sma | annam açitaà tridhä vidhéyate [chä.u. 6.5.1] ity ädau tu påthivyäder ekaikasya tredhä pariëämo varëyate, na tu trivåt-kåtiù | na cänena jéveneti jévasya näma-rüpa-nirmätåtvaà bodhayed iti väcyam | ätmanä jéveneti sämänädhikaraëyena jéva-çaktimatas tad-vyäpino brahmaëa eva tattväbhidhänät | etena viriïco vä ity ädikaà vyäkhyätam | evaà ca praviçyottama-puruñayor akañöatä mukhyärthatä ca syät | tathä ca praveça-vyäkaraëayor eka-kartåkatä ca | tasmäd éça-kartåkaiva tad-vyäkåtiù | sarväëi rüpäëi vicitya dhéro nämäni kåtväbhivadan yad äste [tai.ä. 3.12.16] iti taittiréyakäc ca ||20||
rpc: 2.5.32-33, 2.10.3, 2.6.30, 2.5.11, 2.5.21, 2.5.14, 2.6.15, 10.85.6, 4.7.49, 1.10.22, 6.4.28.
hds: 3.26.19-20.
|| 2.4.21 ||

atha mürti-çabdito dehaù parékñyate | çaréraà påthivém apyeti iti çruteù pärthivo dehaù adbhyo hédam utpadyate äpo väva mäàsam asthi ca bhavanty äpaù çaréram äpa evdaà sarvam iti çruter äpyaù, sa agner deva-yonyä ity ädi çrutes taijasaç ca | iha bhavati saàçayaù—dehaù pärthivaù äpyas taijasaç ca syäd uta sarvo’pi try-ätmaka iti travidhya-çravaëäd anirëayena bhävyam iti präpte—

mäàsädi-bhaumaà yathä-çabdam itarayoç ca ||

mäàsädy eva hehasya bhaumaà bhümeù käryaà bhavati | tathetaryor jala-tejasoç ca kåtyam asåg-asthy-ädikaà taträsti | tad etat yathä çabdam abhyupeyam | çabdaç ca, yat kaöhinaà sä påthivé, yad dravaà tad äpo, yad uñëaà tat tejaù iti garbhopaniñat | tathä ca sarvo dehas trirüpaù ||21||

rpc: 5.12.5
hds: 3.26.12.
|| 2.4.22 ||
nanu sarvaà ced bhüta-bhautikaà tri-rüpaà tarhi kià nimitto’yaà vyapadeçaù idaà teja imä äpa iyaà påthivéti taijasam äpyaà pärthivaà ca çaréram iti | taträha—

vaiçeñyät tu tad-vädas tad-vädaù ||
çaìkäcchedäya tu-çabdaù | saty api sarvatra trairüpye kvacit kasyacid bhütasya vaiçeñyäd ädhikyät tad-väda ity arthaù | padäbhyäso’dhyäya-pürtaye ||22||

rpc: —-
hds: 3.26.44, 3.26.48
vardhasva kalpäga samaà samantät 

kuruñva täpa-kñatim äçritänäm |
tvad-aìga-saìkérëikaräù paräs tä

hiàsrä lasad-yukti-kuöhärikäbhiù ||

 —o)0(o—
iti çrémad-brahma-sütra-bhäñye dvitéyädhyäyasya caturthaù pädaù 

|| 2.4 ||

� maheçvaraù in the Bhägavatam.


� Laghu-bhägavatämåtam 1.3.43-44, credited to Padma-puräëa.


� Haridas Shastri does not include this adhikarana.


� Ramanuja splits this sutra at tarkäpratiñöhänäd api.


� Haridas Shastri does not include this adhikarana.


� The Shankara edition starts the paramäëu-jagad-akäraëatvädhikaraëam.


� The Ramanuja reading of this sutra is itaretara-pratyayatväd iti cet, na, saìghäta-bhävänimittatvät |


� Ramanuja 


� Shankara reads this as two sutras.


� Näräyaëopaniñad 1.


� Brahma-bindu-upaniñad 13.


� mantra-varëäc ca |


� Quoted in Paramätma-sandarbha 19, attributed to Padma-puräëa. 


� From the Mahävaräha-puräëa (according to S.C. Vasu).


� Muëòaka Upaniñad 3.1.3—etasmäj jäyate präëo manaù sarvendriyäëi ca.


� Ramanuja reads this and the next sutra as one


� Baladeva quotes the same verse to Gétä 13.16, but it is given there simply as çruti.


� Shankara has this as sapta-gaty-adhikaraëam and does not start a new adhikarana with the next verse..


� This is Haridas Shastri’s adhikarana, not in Ramapada..


� These same texts are quoted in Shankara’s bhañya in the exact same sequence. They are not found in Båhad-äraëyaka and appear to be a paraphrase of several texts from several sources. See Praçna 2.12.-13 and 3.4.


� This and the next sutra are read as one by Ramanuja.


� tasmin jajïe svayaà brahmä sarva-loka-pitämahaù |





